
''വാദിക്കാനും  
ജയിക്കുവാനും  
അല്ല, അറിയാനും  
അറിയിക്കുവാനും  
ആണ് വിദ്യ''

ശ്രീനാരായണ ഗുരു

samgnapg¡w

പതിനഞ്ചാം കേരള 
നിയമസഭയുടെ മൂന്നാം 
സമ്മേളനം ആരംഭിച്ചു

നിയമനിര്‍മ്മാണത്തിന് പ്രാമുഖ്യം

ഓര്‍ഡിനന്‍സുകള്‍ക്ക് പകരമുള്ള  നിയമനിര്‍മാണത്തി 
നായി പതിനഞ്ചാം കേരള നിയമസഭയുടെ ഇരുപത്തിനാല് 

ദിവസം നീണ്ടുനില്‍ക്കുന്ന മൂന്നാം സമ്മേളനം 2021 ഒക്‌ട�ോബര്‍ 
4 ന് ആരംഭിച്ചു. നവംബര്‍ 12 വരെ നീളുന്ന സഭാ സമ്മേളന 
ത്തില്‍  19 ദിവസമാണ് നിയമനിര്‍മ്മാണത്തിനായി മാറ്റിവച്ചിട്ടു 
ള്ളത്. ആവര്‍ത്തിച്ച് ഓര്‍ഡിനന്‍സ് പുറപ്പെടുവിക്കുന്നത് സംബ 
ന്ധിച്ച് രണ്ടാം സമ്മേളനത്തില്‍ ഉന്നയിക്കപ്പെട്ട ക്രമപ്രശ്‌നത്തിന്  
ഓര്‍ഡിനന്‍സിനു പകരമുള്ള നിയമനിര്‍മ്മാണത്തിനായി ഒക്‌ട�ോ 
ബര്‍ - നവംബര്‍ മാസങ്ങളില്‍ നിയമസഭ ചേരുന്നത് സംബന്ധിച്ച് 
സ്പീക്കര്‍ റൂളിംഗ് നല്‍കിയിരുന്നു. നിലവിലുള്ള 41 ഓര്‍ഡിനന്‍സു
കള്‍ക്ക് പകരമുള്ള 36 ബില്ലുകളാണ് ഇക്കുറി സഭയുടെ പരിഗണ
നയ്ക്ക് വരുന്നത്. നാല് ദിവസങ്ങള്‍ അനൗദ്യോഗികാംഗങ്ങളുടെ 
കാര്യത്തിനായും നീക്കി വച്ചിട്ടുണ്ട്. 2021-22 സാമ്പത്തിക വര്‍ഷത്തെ 
ബജറ്റിലേക്കുള്ള ഉപധനാഭ്യര്‍ത്ഥനകളെ സംബന്ധിച്ച ധനവിനി
യ�ോഗബില്‍ ഈ സമ്മേളനത്തില്‍ സഭ പാസാക്കും. ക�ോവിഡ് 
പ്രോട്ടോക്കോള്‍ പാലിച്ച് ചേരുന്ന സമ്മേളനത്തില്‍ നിയന്ത്രിതമായ 
ത�ോതില്‍ പ�ൊതുജനങ്ങളെ നിയമസഭാ മന്ദിരത്തില്‍ പ്രവേശി
പ്പിക്കും.

മനുഷ്യബന്ധങ്ങളിലെ 
ജനാധിപത്യം

Fw._n. cm-tP-jv-, kv-]o¡À

കഴിഞ്ഞ ലക്കത്തില്‍ സ്ത്രീധനത്തിന്റെ  
നിഗ്രഹസ്വഭാവത്തെ കുറിച്ചാണ് എഴുതി 

യത്. സ്ത്രീധനം, പുരുഷാധിപത്യ മന�ോഭാവം  
എന്നീ കാരണങ്ങളാല്‍  ദുരിതപൂര്‍ണമായ 
വിവാഹജീവിതം നയിക്കുന്ന നിരവധി പേര്‍ 
നമുക്ക് ചുറ്റുമുണ്ട്. ദാമ്പത്യത്തിലെ ജനാധിപത്യ 
ഉള്ളടക്കം നഷ്ടപ്പെടുമ്പോഴുണ്ടാകുന്ന ദുരന്ത 
ങ്ങളാണ് അവ. വിവാഹത്തിന് മുമ്പുള്ള പല  
അവസ്ഥകളിലും സ്ത്രീകള്‍ക്ക്  തങ്ങളുടെ ജീവിത 
ത്തിന്  വലിയ വിലക�ൊടുക്കേണ്ടി വരികയ�ോ   ജീവിതം  
തന്നെ നഷ്ടപ്പെടുകയ�ോ ചെയ്യുന്നുണ്ട്. മിടുക്കിയും ഊര്‍ജസ്വലയുമായ ഒരു പെണ്‍കുട്ടിയെ 
കലാലയത്തിന്റെ മുന്നില്‍ വെച്ച് സ്വന്തം സഹപാഠി തന്നെ കഴുത്തറുത്തു ക�ൊലപ്പെ
ടുത്തിയ അത്യന്തം ഭയാനകമായ സംഭവം നമ്മള്‍ കണ്ടു. 
	 നമ്മുടെ സമൂഹത്തില്‍ നിന്നും ദൈനംദിന ജീവിതത്തില്‍ നിന്നും  ജനാധിപത്യ  
പരിഗണനകളുടെയും  സ്‌നേഹത്തിന്റെയും കരുതലിന്റെയും നനവ് വറ്റിവരളു
ന്നതിന്റെ ഉദാഹരണമാണിത്. ഇത് ഒറ്റപ്പെട്ട സംഭവമല്ല. കഴിഞ്ഞ ഒരു വര്‍ഷ
ത്തിനിടയില്‍ കേരളത്തില്‍ തന്നെ നടന്ന സമാന സ്വഭാവമുള്ള സംഭവങ്ങള്‍ 
പരിശ�ോധിച്ചാല്‍ അവയില�ൊക്കെ ദൃശ്യമാകുന്നത് മനുഷ്യബന്ധങ്ങളിലെ  ജനാധി
പത്യരാഹിത്യവും  ഏകാധിപത്യ മന�ോഭാവങ്ങളുമാണ്. വ്യക്തിപരമായ ഇഷ്ടാനിഷ്ട
ങ്ങള്‍ക്ക് മറ്റുള്ളവര്‍ വശപ്പെട്ടുക�ൊള്ളണം, അല്ലെങ്കില്‍ ഇല്ലാതാക്കും  എന്നതാണ് 
ഇത്തരം സംഭവങ്ങളിലെ കുറ്റവാളികളുടെ മന�ോഭാവം. ആരെ ഇഷ്ടപ്പെടണം, 
ആര�ോട�ൊപ്പം ജീവിക്കണം എന്നീ കാര്യങ്ങളില്‍ പെണ്‍കുട്ടികള്‍ക്ക്  സ്വന്തമായി 
തീരുമാനമെടുക്കാനുള്ള  അവകാശത്തെ കണക്കിലെടുക്കാത്ത സമീപനമാണ്   
ഇത്തരം സംഭവങ്ങളുടെ അടിസ്ഥാന കാരണം. 
	 എങ്ങനെയാണ് ഇത്തരം മന�ോഭാവം ചെറുപ്പക്കാര്‍ക്കിടയില്‍ വളരുന്നത്? 
സംശയമ�ൊന്നുമില്ല, പ�ൊതുവില്‍  രാജ്യത്ത് വ്യാപിച്ചുക�ൊണ്ടിരിക്കുന്ന ഫാസിസ്റ്റ്  
രാഷ്ട്രീയത്തിന്റെയും  ഹിംസയുടെയും അന്തരീക്ഷത്തിലാണിത് വളരുന്നത്. ഇത്തരം 
കുറ്റവാളികള്‍ക്ക് പിന്തുണ  ലഭിക്കുന്ന തരത്തിലുള്ള പ�ൊതുബ�ോധം വളരെവേഗം 
സൃഷ്ടിക്കപ്പെട്ടുക�ൊണ്ടിരിക്കുകയാണ്. ഇന്ത്യയെ മധ്യ കാലത്തിന്റെ ഇരുട്ടിലേക്ക് 
നയിക്കാന്‍ ആഗ്രഹിക്കുന്ന ശക്തികള്‍ പ്രസരിപ്പിക്കുന്ന പ്രതില�ോമ  രാഷ്ട്രീയാന്തരീക്ഷ 
ത്തിന്റെ കൂടി സംഭാവനയാണിത്. 
	 സ്ത്രീകളുടെ എല്ലാ കാര്യങ്ങളും തങ്ങള്‍ തീരുമാനിച്ചുക�ൊള്ളാമെന്ന ത�ോന്നലാണ്  
പല  പുരുഷാധിപത്യ മൂര്‍ത്തികള്‍ക്കുമുള്ളത്. ഒരു  നിയമത്തിന്റെയും   ക�ോടതിയുടെയും  
മുന്നില്‍ സാധൂകരിക്കപ്പെടാത്ത ഇത്തരം പ്രവണതകള്‍ നമ്മുടെയിടയില്‍ അധികമാരും  
ശ്രദ്ധിക്കപ്പെടാതെ വളര്‍ന്നുവരികയാണെന്നത് വളരെ ആശങ്കയ�ോടെയേ ന�ോക്കി 
ക്കാണാന്‍ കഴിയൂ. 
	 അപരരെ കുറിച്ചുള്ള കരുതലാണ് ജനാധിപത്യത്തിന്റെ കാതല്‍. ഓര�ോ 
ചുവടുവെക്കുമ്പോഴും, ഓര�ോ പ്രവൃത്തി ചെയ്യുമ്പോഴും അത് മറ്റുള്ളവര്‍ക്ക് ബുദ്ധി
മുട്ടുണ്ടാകാതെയാകണം എന്ന ത�ോന്നല്‍ ജനാധിപത്യത്തിന്റെയും ഉത്തമമായ 
പൗരബ�ോധത്തിന്റെയും ലക്ഷണമാണ്. നമ്മുടെ  ജനാധിപത്യത്തിന്റെ ഉപരിതലം  
വളരെ ഭംഗിയായിരിക്കുമ്പോള്‍ തന്നെ സൂക്ഷ്മതലത്തില്‍   വലിയ ജീര്‍ണതയാ
ണുള്ളത്. ചരിത്രത്തില്‍ ഇത്തരം ക്രൂരവും പ്രാകൃതവുമായ നിരവധി അധിനിവേശ
ങ്ങളും അക്രമങ്ങളും  കണ്ടിട്ടുണ്ട്. കീഴടക്കപ്പെടുന്ന പ്രദേശങ്ങളിലെ ജനങ്ങളെ, 
പ്രത്യേകിച്ച് സ്ത്രീകളെ ക്രൂരമായി വേട്ടയാടുകയും അപമാനിക്കുകയും ചെയ്ത നിരവധി 
സംഭവങ്ങള്‍ ചരിത്രത്തില്‍ കാണാം. അതില്‍ നിന്ന് പരിഷ്‌കൃതിയിലേക്ക് ല�ോകമാകെ 
മുന്നേറുമ്പോള്‍ ഇത്തരം നൃശംസതകള്‍ ഉണ്ടാകുന്നത് ഏറെ ഭയാശങ്കകള്‍ സൃഷ്ടിക്കു
ന്നുണ്ട്. വളരെ ഒറ്റപ്പെട്ട ഒരു സംഭവമായി ഇതിനെ കാണാന്‍ കഴിയുന്നില്ല എന്നതാണ് 
ഈ ആശങ്കകളെ ബലപ്പെടുത്തുന്നത്. 
	 സ്ത്രീ-പുരുഷ ബന്ധത്തില്‍ ആധിപത്യത്തിന്റെയ�ോ കീഴടക്കലിന്റെയ�ോ കീഴ്‌പ്പെ
ടലിന്റെയ�ോ അംശങ്ങള്‍ ഉണ്ടാകുന്നത് തുല്യതക്ക് നിരക്കുന്നതല്ല. അത്തരം ജീര്‍ണ 
മൂല്യങ്ങള്‍ക്കു  കൂടി എതിരായിരുന്നു നമ്മുടെ നവ�ോത്ഥാന പ്രസ്ഥാനം.   വീടകങ്ങളുടെ 
ഇരുട്ടില്‍ മാത്രം കഴിഞ്ഞ സ്ത്രീകളെ സ്വാതന്ത്ര്യത്തിന്റെയും സ്വയംനിര്‍ണയാവകാ
ശത്തിന്റെയും  വെളിച്ചത്തിലേക്കെത്തിക്കാന്‍ പുരുഷന്മാര്‍ നിര്‍ണായകമായ പങ്കു 
വഹിച്ചിട്ടുണ്ട്. രാജാറാം മ�ോഹന്‍ റായ്, ശ്രീനാരായണ ഗുരു, വി.ടി ഭട്ടതിരിപ്പാട്  തുടങ്ങി  
അനേകം നവ�ോത്ഥാന നായകര്‍ ഇതിനു ഉദാഹരണങ്ങളാണ്. 
	 സ്‌നേഹവും  പ്രണയവും   പങ്കാളിയെ ഭരിക്കാനും കീഴടക്കാനും നിശ്ശബ്ദ 
രാക്കാനുമുള്ള ആയുധങ്ങളാക്കരുത്. പരസ്പര വിശ്വാസത്തിലും ആദരവിലും അധി
ഷ്ഠിതമായവയാകണം എല്ലാ ബന്ധങ്ങളും. മറ്റൊരാളുടെ ഇഷ്ടവും താല്പര്യവും പരിഗ
ണിക്കാനുള്ള ജനാധിപത്യബ�ോധത്തില്‍ നിന്നേ പരസ്പര വിശ്വാസവും ആദരവും 
ഉണ്ടാകൂ. അത്തരത്തില്‍ വ്യക്തികളെ വളര്‍ത്തിയെടുക്കാന്‍ അവരുടെ ഉറ്റവര്‍ക്ക് 
ചുമതലയുണ്ട്. അത് കേവലം ഒരു വ്യക്തിയ�ോടുള്ള കടമ മാത്രമല്ല; സമൂഹത്തോടുള്ള 
കടപ്പാട് കൂടിയാണ്. മാതാപിതാക്കള്‍ തുല്യതയും അപരസ്‌നേഹവും ജനാധിപത്യബ�ോ
ധവും കുട്ടികളില്‍ വളര്‍ത്തിയെടുക്കാന്‍ ബ�ോധപൂര്‍വം ശ്രമിക്കണം. അത്  പരിശീ
ലിപ്പിക്കാനുള്ള യ�ോഗ്യത, സ്വയം ആ മൂല്യങ്ങള്‍  ഉള്‍ക്കൊള്ളുക എന്നത് കൂടിയാണ്.

പതിന�ൊന്നാമത് യൂത്ത് 
പാര്‍ലമെന്റ്

ഇന്ത്യന്‍ യൂത്ത് പാര്‍ലമെന്റും രാജസ്ഥാന്‍ യൂണിവേഴ്‌സി 
റ്റിയും എന്‍.ഐ.ടി. ജയ്പൂരിന്റെ സഹകരണത്തോടെ 

ജയ്പൂരില്‍ സംഘടിപ്പിച്ച പതിന�ൊന്നാമത്  യൂത്ത് പാര്‍ലമെന്റില്‍ 
സ്പീക്കര്‍ എം.ബി. രാജേഷ് പങ്കെടുത്ത് ഡെമ�ോക്രസി ആന്റ് പാര്‍ട്ടി
സിപ്പേഷന്‍ എന്ന വിഷയത്തില്‍ പ്രഭാഷണം നടത്തി. മൂന്ന് ദിവസം 
നീണ്ടു നിന്ന സമ്മേളനത്തില്‍ ബി.ബി.സി ന്യൂസ് ഡിജിറ്റല്‍ വിഭാഗം 
എഡിറ്റര്‍ മുകേഷ് ശര്‍മ്മയായിരുന്നു മറ്റൊരു പ്രഭാഷകന്‍. 

ട്രാന്‍സ്ജെന്ററുകളെ മുഖ്യധാരയിലെത്തിക്കുവാന്‍ 
നിര്‍ദ്ദേശങ്ങളുമായി സഭാസമിതി 100 ദിന കര്‍മ്മ പദ്ധതി

പാല്‍ പരിശ�ോധന ലാബും ഇന്‍ഫര്‍മേഷന്‍ സെന്ററും 
നാടിന് സമര്‍പ്പിച്ചു
ചിറ്റയം ഗ�ോപകുമാര്‍, അടൂര്‍

അടൂര്‍ അമ്മകണ്ടകരയിലെ ക്വാളിറ്റി കണ്‍ട്രോള്‍ യൂണിറ്റില്‍ ആരംഭിച്ച പാല്‍ 
പരിശ�ോധനാ ലാബും ഇന്‍ഫര്‍മേഷന്‍ സെന്ററും ഡെപ്യൂട്ടി സ്പീക്കര്‍ ചിറ്റയം 

ഗ�ോപകുമാര്‍ നാടിന് സമര്‍പ്പിച്ചു. പള്ളിക്കല്‍ ഗ്രാമപഞ്ചായത്ത് പ്രസിഡന്റ് സുശീല 
കുഞ്ഞമ്മകുറുപ്പ്  ചടങ്ങില്‍ അധ്യക്ഷത വഹിച്ചു. ഓണക്കാലത്ത് വിപണിയില്‍ 
എത്തുന്ന എല്ലാ ബ്രാന്‍ഡുകളുടെയും സാമ്പിള്‍ ശേഖരിച്ച് പരിശ�ോധന നടത്തുന്ന
തിനും പാലിന്റെ ഗുണനിലവാരം ഉറപ്പ് വരുത്തുന്നതിനും നിശ്ചിത ഗുണനിലവാരം 
ഇല്ലാത്ത പാല്‍ കണ്ടെത്തിയാല്‍ നടപടികള്‍ സ്വീകരിക്കുന്നതിനും  ഇതിലൂടെ 
സാധിക്കും. ക്വാളിറ്റി കണ്‍ട്രോള്‍ ഓഫീസര്‍ സുരേഖ നായര്‍ സ്വാഗതം ആശംസിച്ചു. 
ക്ഷീരവികസനവകുപ്പ് ഡെപ്യൂട്ടി ഡയറക്ടര്‍ സിന്ധു, ജില്ലാ പഞ്ചായത്ത് മെമ്പര്‍ 
ശ്രീനാദേവി കുഞ്ഞമ്മ തുടങ്ങിയവര്‍ ചടങ്ങില്‍ സംസാരിച്ചു.

സാമാജികരുടെ  
നിയ�ോജകമണ്ഡലങ്ങളിലൂടെ..... 

കരടിപ്പാറ കമ്മ്യൂണിറ്റി മൈക്രോ ഇറിഗേഷന്‍ പദ്ധതി
കെ.കൃഷ്ണന്‍കുട്ടി, ചിറ്റൂര്‍ 

കേരളത്തില്‍ ആദ്യത്തെ കമ്മ്യൂണിറ്റി 
മൈക്രോ ഇറിഗേഷന്‍ എന്ന 

നൂതന ആശയം ചിറ്റൂര്‍ നിയ�ോജകമണ്ഡല 
ത്തിലെ  കരടിപ്പാറയില്‍ യാഥാര്‍ത്ഥ്യമാകു
കയാണ്. 54 കര്‍ഷകരുടെ ഉടമസ്ഥതയില്‍   
ചേര്‍ന്നുകിടക്കുന്ന 171 ഏക്കര്‍ വിസ്തീര്‍ണ്ണ 
മുള്ള കൃഷിയിടങ്ങളില്‍  സംസ്ഥാന പദ്ധതി 
വിഹിതമായ 3.1 ക�ോടി രൂപ  വിനിയ�ോഗി 
ച്ചാണ് പദ്ധതി നടപ്പിലാക്കിയിട്ടുള്ളത്. മുന്‍ 
സര്‍ക്കാരിന്റെ കാലത്ത് ജലവിഭവ വകുപ്പ് 
മന്ത്രി  ആയിരുന്നപ്പോഴാണ് 2019 ല്‍ ഈ 
പദ്ധതിക്ക് തുടക്കമിട്ടത്. 
	 ഒരു ജലാശയത്തില്‍ നിന്നും എല്ലാ 
കൃഷിയിടങ്ങളിലേക്കും പൈപ്പ് ലൈനുകളുടെ 
വിപുലമായ ശൃംഖല സ്ഥാപിച്ച് വിളവുകളുടെ 
തരമനുസരിച്ചും ആവശ്യമനുസരിച്ചും വെള്ളവും വളവും  ക്രമപ്പെടുത്തി കൃത്യതയ�ോടെ 
നല്‍കുന്നതിനുള്ള സൗകര്യങ്ങളാണ്  ഏര്‍പ്പെടുത്തിയിട്ടുള്ളത്. ഒരു ലക്ഷം ലിറ്റര്‍ 
വെള്ളം 130 മീറ്റര്‍ ഉയരത്തിലേക്ക് പമ്പ് ചെയ്യാന്‍ 60 HP ശേഷിയുള്ള പ്രത്യേകതരം പമ്പ് 

സെറ്റാണ് സ്ഥാപിച്ചിട്ടുള്ളത്. ഈ വെള്ളം നിരകളായി  സ്ഥാപിച്ചിട്ടുള്ള വിവിധ തരം 
ഫില്‍റ്ററുകളിലൂടെ കടത്തിവിട്ട് അരിച്ച്  ശുദ്ധീകരിച്ചാണ് ജലസേചന കുഴലുകളില്‍ 

എത്തുന്നത്. കൃത്യത  കൃഷി അഥവാ പ്രിസിഷന്‍  
ഫാര്‍മിംഗ്് സാധ്യമാകുന്നതിനുള്ള  ഫെര്‍ട്ടിഗേ 
ഷന്‍ സംവിധാനവും എല്ലാ കൃഷിയിടത്തിലും 
ഏകീകരിച്ച്  പൂര്‍ണ്ണമായ ഒരു ഇലക്‌ട്രോണിക് 
നിയന്ത്രിത ഓട്ടോമേഷന്‍  സംവിധാനമാണ് 
സജ്ജീകരിച്ചിട്ടുള്ളത്.  
	 ജലനിയന്ത്രണ വാല്‍വുകള്‍, സുരക്ഷാ 
സംവിധാനങ്ങള്‍,  മ�ോണിറ്ററുകള്‍, വാട്ടര്‍മീറ്ററു 
കള്‍ തുടങ്ങിയ വിവിധ ഘടകങ്ങളും  സജ്ജമാ 
ക്കിയിട്ടുണ്ട്. ഇലക്‌ട്രോണിക് സംവിധാന 
ങ്ങള്‍ക്കാവശ്യമായ ഊര്‍ജം കൃഷിയിടങ്ങ 
ളില്‍ സ്ഥാപിച്ചിട്ടുള്ള സ�ോളാര്‍ പാനലുകള്‍ 
വഴി ലഭ്യമാക്കിയിട്ടുണ്ട്. വെള്ളവും വൈദ്യു 
തിയും ലാഭിക്കുന്നതും അധ്വാനഭാരം  തീരെ   
ഇല്ലാത്തതുമായ ഓട്ടോമേഷന്‍ സംവിധാനവും 

ഇതിന്റെ പ്രത്യേകതയാണ്.  ഗുണഭ�ോക്താക്കള്‍ അംഗങ്ങളായ കര്‍ഷക സമിതിക്കാണ്  
ദൈനംദിന പ്രവര്‍ത്തനങ്ങളുടെ ചുമതല. ജലവിഭവ വകുപ്പിന് കീഴിലുള്ള കേരള 
ജലസേചന ഇന്‍ഫ്രാസ്ട്രക്ചര്‍ ഡെവലപ്പ്‌മെന്റ് ക�ോര്‍പ്പറേഷനാണ് ഈ പദ്ധതി  
നടപ്പിലാക്കിയത്.  

മാനസിക വെല്ലുവിളി നേരിടുന്ന കുട്ടികള�ോട�ൊപ്പം  
ഓണമാഘ�ോഷിച്ച് ഒറ്റപ്പാലം എം.എല്‍.എ.
കെ. പ്രേംകുമാര്‍, ഒറ്റപ്പാലം

മാനസിക വെല്ലുവിളികള്‍ നേരിടുന്ന മുതിര്‍ന്ന ആണ്‍കുട്ടികളുടെ പരിചരണ കേന്ദ്രമായ 'പ�ോളി 
ഗാര്‍ഡനില്‍' ആണ് എം.എല്‍.എ. തിരുവ�ോണ ദിനം ആഘ�ോഷിച്ചത്. സമൂഹത്തിന്റെ ഒഴിഞ്ഞ 

ക�ോണിലേക്ക് മാറ്റി നിര്‍ത്തപ്പെടേണ്ടവരല്ല ഭിന്നശേഷിക്കാര്‍; സമൂഹത്തില്‍ മറ്റെല്ലാവര്‍ക്കും കിട്ടുന്ന ഒരു 
പക്ഷെ മറ്റുള്ളവരേക്കാള്‍ കൂടുതല്‍ പരിഗണന ലഭിക്കേണ്ട വിഭാഗക്കാരാണ് അവര്‍. സമൂഹം ഇന്നും 
ഇത്തരക്കാരെ സഹതാപ കണ്ണുകള�ോടു കൂടിയാണ് കാണുന്നത്. ഇത്തരം ആളുകള്‍ക്ക് മറ്റുള്ളവര�ോട�ൊപ്പം 
അടുത്ത് ഇടപഴകുന്നതിനും അവരുടേതായ വ്യത്യസ്തമായ കഴിവുകള്‍ പ്രദര്‍ശിപ്പിക്കുന്നതിനും അവസരമ�ൊ
രുക്കേണ്ടത് നമ്മുടെ കടമയാണ്. ആളുകളെ ഇത്തരക്കാരിലേക്ക് കൂടുതല്‍ അടുപ്പിക്കുന്നതിനും സമൂഹത്തിലെ  
തെറ്റിധാരണകള്‍ മാറ്റുന്നതിനും തിരുവ�ോണ നാളിലെ സന്ദര്‍ശനം ക�ൊണ്ട് ഭാഗികമായെങ്കിലും സാധി
ച്ചിട്ടുണ്ട്.

എം.എല്‍.എ സര്‍വീസ് ആര്‍മി
സെബാസ്റ്റ്യന്‍ കുളത്തുങ്കല്‍, പൂഞ്ഞാര്‍

പൂഞ്ഞാര്‍ നിയ�ോജകമണ്ഡലത്തില്‍ എം.എല്‍.എ. സെബാസ്റ്റ്യന്‍  കുളത്തുങ്കല്‍ 
രൂപീകരിച്ച  എം.എല്‍.എ. സര്‍വീസ് ആര്‍മിയുടെ പ്രവര്‍ത്തനങ്ങള്‍ ശ്രദ്ധേ

യമാകുന്നു. നിയ�ോജകമണ്ഡലത്തിലെ സേവനസന്നദ്ധരായ യുവജനങ്ങള്‍ 
നേതൃത്വം നല്‍കുന്ന സര്‍വ്വീസ് ആര്‍മി ക�ോവിഡ്  രക്ഷാപ്രവര്‍ത്തനം, വിദ്യാര്‍ത്ഥി
കള്‍ക്ക് മ�ൊബൈല്‍ ഫ�ോണ്‍ വിതരണം, രക്തദാനം, ആംബുലന്‍സ് സര്‍വീസ് 
എന്നിങ്ങനെ വിവിധ മേഖലകളില്‍ സജീവമാണ്. വീടുകളില്‍ നിന്ന് ആക്രി 
സാധനങ്ങള്‍ ശേഖരിച്ച്  അതില്‍ നിന്നുള്ള വരുമാനവും ഉദാരമനസ്‌കരായ  
ആളുകളുടെ സഹായവും ഇത്തരം സേവന പ്രവര്‍ത്തനങ്ങള്‍ക്ക് അവര്‍ വിനി
യ�ോഗിക്കുന്നു.

മ�ൊബൈല്‍ ഫ�ോണ്‍ വിതരണം
പൂഞ്ഞാര്‍ നിയ�ോജക മണ്ഡലത്തില്‍ സ്വന്തമായി സ്മാര്‍ട്ട്‌ഫ�ോണുകള്‍ ഇല്ലാത്ത 

വിദ്യാര്‍ത്ഥികള്‍ക്ക്  എം.എല്‍.എ.  സെബാസ്റ്റ്യന്‍ കുളത്തുങ്കല്‍ വിവിധ കേന്ദ്ര 
ങ്ങളില്‍ വച്ച് സൗജന്യമായി ഫ�ോണുകള്‍ വിതരണം ചെയ്തു. എം.എല്‍.എ. 
സര്‍വീസ് ആര്‍മിയുടെ നേതൃത്വത്തില്‍ 160 ഓളം ഫ�ോണുകള്‍ വിതരണം ചെയ്തു 
കഴിഞ്ഞു. കൂടാതെ വിവിധ സംഘടനകളും പ്രസ്ഥാനങ്ങളുമായി സഹകരിച്ച് 

അഞ്ഞൂറ�ോളം ഫ�ോണുകളും വിതരണം ചെയ്യുകയുണ്ടായി. ഇത്തരത്തിലുള്ള 
മ�ൊബൈല്‍ ഫ�ോണ്‍ വിതരണം  ക�ോവിഡ് പ്രതിസന്ധിയില്‍  നട്ടംതിരിയുന്ന 
മണ്ഡലത്തിലെ  സാധാരണ ജനങ്ങള്‍ക്ക്  വലിയ അനുഗ്രഹമായി.

ശ്രീക്കുട്ടിക്ക് ഭവനം

ക�ോവിഡ് ബാധിച്ച് അമ്മ മരിച്ച  പ്ലസ് ടു വിദ്യാര്‍ഥിനിയായ ശ്രീക്കുട്ടിക്ക്,  
എം.എല്‍.എ.യുടെ ശ്രമഫലമായി സ്വന്തമായി വീട�ൊരുങ്ങുന്നു. 

വര്‍ഷങ്ങള്‍ക്കു മുന്‍പേ അച്ഛന്‍ ഉപേക്ഷിച്ചുപ�ോയ ശ്രീക്കുട്ടിയുടെ സംരക്ഷണം, 
മുണ്ടക്കയം ടൗണില്‍ ല�ോട്ടറി ഏജന്റ് ആയിരുന്ന അമ്മയുടെ മരണത്തോടെ  
ക്യാന്‍സര്‍ ര�ോഗിയായ  വല്യമ്മ ഏറ്റെടുക്കുകയായിരുന്നു. സ്വന്തമായി വീട�ോ 
സ്ഥലമ�ോ ഇല്ലാതിരുന്ന ഇവരുടെ ദയനീയസ്ഥിതി മനസ്സിലാക്കിയ  എം.എല്‍.എ. 
ഉദാരമനസ്‌കരുടെ സഹായത്തോടെ വീട് നിര്‍മ്മിക്കാന്‍ 3 സെന്റ് സ്ഥലം വാങ്ങി 
നല്‍കി. ലൈഫ് പദ്ധതിയില്‍ ഉള്‍പ്പെടുത്തിയും ജനങ്ങളില്‍ നിന്ന് ലഭിക്കുന്ന  
സഹായങ്ങള്‍ കൂട്ടിച്ചേര്‍ത്തും  മെച്ചപ്പെട്ട രീതിയിലുള്ള  വീടുനിര്‍മ്മാണം പുര�ോഗമി
ക്കുകയാണ്. യുദ്ധകാലാടിസ്ഥാനത്തില്‍ നടക്കുന്ന നിര്‍മ്മാണപ്രവര്‍ത്തനങ്ങള്‍ക്ക്  
എം.എല്‍.എ. സര്‍വീസ് ആര്‍മിയും ജനപ്രതിനിധികളും നാട്ടുകാരും നേതൃത്വം 
നല്‍കുന്നു. ഏതാനും മാസങ്ങള്‍ക്കുള്ളില്‍ വീട് നിര്‍മ്മാണം  പൂര്‍ത്തിയാക്കി 
കൈമാറാനുള്ള ശ്രമത്തിലാണ് എം.എല്‍.എ.

ക�ൊടികുത്തിമലയിലെ പച്ചപ്പിലേക്ക്  
സഞ്ചാരികള്‍ക്ക് വഴി തുറന്നു
നജീബ് കാന്തപുരം, പെരിന്തല്‍മണ്ണ

പച്ച പിടിച്ച് കുളിരണിഞ്ഞ് കിടക്കുന്ന ക�ൊടികുത്തിമല ഇക്കോ ടൂറിസം കേന്ദ്രത്തി
ലേക്ക് സഞ്ചാരികള്‍ക്ക് വഴി തുറന്നു. പ്രളയത്തെ തുടര്‍ന്ന് രണ്ട് വര്‍ഷമായി 

അടഞ്ഞു കിടക്കുകയായിരുന്ന പെരിന്തല്‍മണ്ണ നിയ�ോജക മണ്ഡലത്തിലെ 
ക�ൊടികുത്തിമല ഇക്കോ ടൂറിസം കേന്ദ്രമാണ് എം.എല്‍.എ യുടെ നിരന്തര ശ്രമത്തിന്റെ 

കേരളത്തിലെ മികച്ച മൂന്ന് പ�ോലീസ് സ്റ്റേഷനുകളില്‍ 
ഒന്നായി കുന്ദമംഗലം
പി.ടി.എ.റഹീം, കുന്ദമംഗലം	

സംസ്ഥാനത്തെ ഏറ്റവും മികച്ച പ�ോലീസ് സ്റ്റേഷനുകള്‍ക്കുള്ള മുഖ്യ 
മന്ത്രിയുടെ ട്രോഫിക്ക് കുന്ദമംഗലം പ�ോലീസ് സ്റ്റേഷന്‍ അര്‍ഹമായി. 

തിരുവനന്തപുരം ജില്ലയിലെ തമ്പാനൂര്‍, തൃശ്ശൂര്‍ ജില്ലയിലെ ഇരിങ്ങാലക്കുട എന്നി
വയ�ോട�ൊപ്പമാണ് കുന്ദമംഗലം പ�ോലീസ് സ്റ്റേഷനും ഈ ബഹുമതിക്ക് അര്‍ഹത 
നേടിയത്.
	 കുന്ദമംഗലത്ത് പെരിങ്ങളം റ�ോഡില്‍ ആഭ്യന്തര വകുപ്പിന്റെ കൈവശമുള്ള 
ഒന്നര ഏക്കര്‍ സ്ഥലത്താണ് മാതൃകാ പ�ോലീസ് സ്റ്റേഷന്‍ കെട്ടിടം നിര്‍മ്മിച്ചിട്ടുള്ളത്. 
അത്യാധുനിക സൗകര്യങ്ങള�ോടെ ഒരുക്കിയ കെട്ടിടം പി.ടി.എ റഹീം എം.എല്‍.
എയുടെ മണ്ഡലം ആസ്തി വികസന പദ്ധതിയില്‍ നിന്ന് അനുവദിച്ച 2.3 ക�ോടി 
രൂപ ഉപയ�ോഗപ്പെടുത്തിയാണ് പണികഴിപ്പിച്ചത്.
	 എന്‍.ഐ.ടിയിലെ ആര്‍കിടെക്ചറല്‍ വിംഗ് തയ്യാറാക്കിയ ഡിസൈന്‍ 
പ്രകാരം  ഊരാളുങ്കല്‍ ലേബര്‍ ക�ോണ്‍ട്രാക്ട് സ�ൊസൈറ്റി ഏറ്റെടുത്ത് പ്രവൃത്തി 
പൂര്‍ത്തീകരിച്ച  പ�ോലീസ് സ്റ്റേഷനില്‍ നാഷണല്‍ ഹൈവേ 766 ലെ മുഖ്യ ജംഗ്ഷ

നുകളില�ൊന്നായ കുന്ദമംഗലം ടൗണും പരിസരവും ക്യാമറാ സംവിധാനത്തോടെ  
നിരീക്ഷിക്കുന്നതിനും അനൗണ്‍സ്‌മെന്റ് ഉള്‍പ്പെടെയുള്ള സൗകര്യത്തോടെ ട്രാഫിക് 
നിയന്ത്രിക്കുന്നതിനും കണ്‍ട്രോള്‍ റൂമും തയ്യാറാക്കിയിട്ടുണ്ട്.  സര്‍വെയലന്‍സ് 
സിസ്റ്റത്തിന് ആവശ്യമായ 64 ലക്ഷം രൂപയും എം.എല്‍.എ ഫണ്ടില്‍ നിന്നാണ് 
അനുവദിച്ചത്.

ഫലമായി തുറന്നു പ്രവര്‍ത്തനമാരംഭിച്ചത്. സഞ്ചാരികളുടെയും നാട്ടുകാരുടെയും ഇഷ്ട 
ഉല്ലാസകേന്ദ്രമായ ക�ൊടികുത്തിമല തുറക്കാനുള്ള കാത്തിരിപ്പിന് ഈ സ്വാതന്ത്ര്യദിന 
ത്തിലാണ് വിരാമമായത്. വനം, ടൂറിസം മന്ത്രിമാരുടെ ശക്തമായ പിന്തുണയ�ോടെ
യാണ് ക�ൊടികുത്തിമല തുറക്കാനുള്ള വഴി തെളിഞ്ഞത്.
	പെ രിന്തല്‍മണ്ണ-താഴേക്കോട് റ�ോഡില്‍ താഴേക്കോട് നിന്നാണ്  
ക�ൊടികുത്തിമല ഇക്കോ ടൂറിസം കേന്ദ്രത്തിലേക്ക് പ�ോകേണ്ടത്. സമുദ്ര നിരപ്പില്‍ നിന്ന് 
ആയിരത്തി എണ്ണൂറ�ോളം അടി ഉയരത്തിലാണ് പ്രകൃതിരമണീയമായ ക�ൊടികുത്തിമല 
സ്ഥിതി ചെയ്യുന്നത്. പച്ചപ്പും ക�ോടമഞ്ഞും തണുപ്പുമാണ് ക�ൊടികുത്തിമലയുടെ ഏറ്റവും 

വലിയ പ്രത്യേകത. നട്ടുച്ച നേരത്ത് പ�ോലും  തണുപ്പേറിയ ശുദ്ധമായ ഇളം 
കാറ്റാണ് മറ്റൊരു സവിശേഷത. ക�ൊടികുത്തിമലയിലേക്കുള്ള പാത 
ആരംഭിക്കുന്ന താഴ് വാരത്ത് സഞ്ചാരികള്‍ക്ക് കാഴ്ചയുടെ വിരുന്നൊരുക്കു
ന്ന മലവെള്ളച്ചാട്ടവുമുണ്ട്.  
	ക�ൊടി കുത്തിമല തുറന്നു ക�ൊടുക്കുന്നതിന്റെ ഭാഗമായി എം.എല്‍.
എയുടെ നേതൃത്വത്തില്‍ സന്നദ്ധ സംഘടനകളുടെയും സന്നദ്ധ പ്രവര്‍ത്ത
കരുടെയും സഹകരണത്തോടെ റ�ോഡിന്റെ വശങ്ങളിലെ കാടുകളും 
മറ്റും വെട്ടി വൃത്തിയാക്കിയിരുന്നു. ഇത�ോട�ൊപ്പം ക�ൊടികുത്തിമലയിലുള്ള 
വാച്ച് ടവര്‍ പെയിന്റടിച്ച് മന�ോഹരമാക്കി. സന്നദ്ധ പ്രവര്‍ത്തകര്‍ക്കൊപ്പം 
ശുചീകരണ പ്രവര്‍ത്തനങ്ങളിലും പെയിന്റിംഗിലും പങ്കാളിയായ എം.എല്‍.എ 
കേരളത്തിലെ മികച്ച ടൂറിസം ഡെസ്റ്റിനേഷനാക്കി ക�ൊടികുത്തിമലയെ 
മാറ്റാനുള്ള ശ്രമങ്ങള്‍ നടത്തുന്നു.
	 ഇവിടെയെത്തുന്ന സഞ്ചാരികള്‍ക്കുള്ള അടിസ്ഥാന സൗകര്യങ്ങള്‍ 
ഒരുക്കുന്നതിനുള്ള പ്രവൃത്തികള്‍ ആരംഭിച്ചിട്ടുണ്ട്. ക�ോവിഡ് പശ്ചാത്തലത്തി
ല്‍ കടുത്ത നിയന്ത്രണങ്ങള�ോടെയാണ് നിലവില്‍ ക�ൊടികുത്തിമലയിലേക്ക് 
പ്രവേശനം അനുവദിക്കുന്നത്. സ്വാതന്ത്ര്യദിനത്തില്‍ ജനപ്രതിനിധികള്‍, 
ടൂറിസം, വനം വകുപ്പ് ഉദ്യോഗസ്ഥര്‍, വനം സംരക്ഷണ സമിതി പ്രവര്‍ത്ത
കര്‍, സന്നദ്ധ പ്രവര്‍ത്തകര്‍, നാട്ടുകാര്‍ എന്നിവരുടെ സാന്നിധ്യത്തില്‍ 
എം.എല്‍.എ ദേശീയ പതാക ഉയര്‍ത്തി. തുടര്‍ന്നാണ് ക�ൊടികുത്തിമല 
ഇക്കോടൂറിസം കേന്ദ്രത്തിന്റെ ഉദ്ഘാടനം നടന്നത്.

സാമാജികരുടെ  
നിയ�ോജകമണ്ഡലങ്ങളിലൂടെ..... 

കര്‍ഷകര്‍ക്കൊപ്പം കർഷക വേഷമണിഞ്ഞ് 
ജനപ്രതിനിധി 
	 കാര്‍ഷിക രംഗത്തേക്ക് പുതുതലമുറയെ ക�ൊണ്ടു വരിക എന്ന സന്ദേശമു
യര്‍ത്തി എം.എല്‍.എ പാടത്തിറങ്ങി. പെരിന്തല്‍മണ്ണ നിയ�ോജക മണ്ഡലത്തിലെ 
ആനമങ്ങാട് കുന്നിന്‍മേല്‍ ശ്രീ ഭഗവതി ക്ഷേത്ര കമ്മിറ്റിയുടെ ഉടമസ്ഥതയിലുള്ള 
പാടത്താണ് എം.എല്‍.എ കര്‍ഷകര്‍ക്കൊപ്പം കർഷക വേഷമണിഞ്ഞ് നടീല്‍യജ്ഞ 
ത്തില്‍ പങ്കാളിയായത്. 
	 കുന്നിന്മേല്‍ ഭഗവതി ക്ഷേത്ര കമ്മിറ്റിയുടെ ഉടമസ്ഥതയിലുള്ള അഞ്ചേക്കര്‍ 
പാടത്ത് കഴിഞ്ഞ കുറേ വര്‍ഷങ്ങളായി നെല്‍കൃഷിയിറക്കാറുണ്ട്. എല്ലാ വര്‍ഷവും 
നാട്ടുകാരുടെ പങ്കാളിത്തത്തോടെ ആഘ�ോഷമായിട്ടാണ് ഇവിടെ കൃഷിയിറക്കു
ന്നതും ക�ൊയ്ത്ത് നടത്തുന്നതും. ഇത്തവണ ക�ോവിഡിന്റെ പശ്ചാത്തലത്തില്‍ 
ലളിതമായാണ് ഞാറിടല്‍ ചടങ്ങ് നടന്നത്. 

	 പുതുതലമുറയിലും വിദ്യാര്‍ത്ഥികളിലും കാര്‍ഷിക 
സംസ്‌കാരം വളര്‍ത്തിയെടുക്കുന്നതിന് വിദ്യാഭ്യാസ 
സിലബസില്‍ കൃഷിപാഠങ്ങള്‍ ഉള്‍പ്പെടുത്തണമെന്നും 
നാടിന്റെ നന്മയും സൗഹൃദവും ഊട്ടിയുറപ്പിക്കുന്നതിന്  
കാര്‍ഷികരംഗം വലിയ പങ്ക് വഹിച്ചിട്ടുണ്ടെന്നും എം.എല്‍.എ 
പറഞ്ഞു. 
	 വിള പരിശ�ോധിക്കുന്നതിനായി രണ്ടു മാസങ്ങള്‍ക്ക് 
ശേഷം ഇതേ പാടത്ത് എം.എല്‍.എ വീണ്ടുമെത്തി. 
പാടത്തിലൂടെ നടന്ന് വിളകള്‍ പൂര്‍ണ്ണമായി ന�ോക്കിക്കണ്ടു. 
കൃഷി പരിപാലനത്തിന് ശ്രദ്ധാപൂര്‍വ്വം നേതൃത്വം നല്‍കുന്ന 
ക്ഷേത്രകമ്മിറ്റിയെ അഭിനന്ദിക്കുകയും കര്‍ഷകരെ 
ആദരിക്കുകയും ചെയ്ത ശേഷമാണ് എം.എല്‍.എ മടങ്ങിയത്.

2021 ലെ ധനകാര്യബില്ലും  
2021 ലെ ധനകാര്യ (2ാം നമ്പര്‍) ബില്ലും

പതിനഞ്ചാം കേരള നിയമസഭയുടെ രണ്ടാം 
സമ്മേളനത്തില്‍ 2021 ആഗസ്റ്റ് 12 ന് ധനകാര്യ 

ബില്ലുകള്‍ സഭ പാസ്സാക്കി. ബില്ലുകള്‍ 2021 ജൂണ്‍  
9  ലെ അസാധാരണ ഗസറ്റില്‍ പ്രസിദ്ധീകരിച്ചി 
രുന്നു. 2021 ലെ ധനകാര്യ ബില്ലും 2021 ലെ ധനകാര്യ  
(2 ാം നമ്പര്‍) ബില്ലും 2021 ജൂണ്‍ 10 ന്  ധനകാര്യ 
മന്ത്രി സഭയില്‍ അവതരിപ്പിക്കുകയും 2021 ആഗസ്റ്റ്  
5 ന്    സഭ സബ്ജക്ട് കമ്മിറ്റി VIII ന് റഫര്‍ ചെയ്യുകയും 
ചെയ്തു. സബ്ജക്ട് കമ്മിറ്റി II, VIII, XIV എന്നിവ 2021 
ആഗസ്റ്റ് 5 ന്  സംയുക്ത യ�ോഗം ചേര്‍ന്ന് ബില്ലുകള്‍ 
പരിഗണിക്കുകയും ഭേദഗതികള�ോടെ അംഗീകരി
ക്കുകയും ചെയ്തു. 2021 ആഗസ്റ്റ് 6 ന് ബില്ലുകളിന്മേ
ലുള്ള സബ്ജക്ട് കമ്മിറ്റി റിപ്പോര്‍ട്ടുകള്‍ സഭയില്‍ 
സമര്‍പ്പിച്ചു. കെ. ബാബു (തൃപ്പൂണിത്തുറ), തിരുവഞ്ചൂര്‍ 
രാധാകൃഷ്ണന്‍, എന്‍. ഷംസുദ്ദീന്‍, എന്‍. എ. നെല്ലിക്കുന്ന്, 
സനീഷ്‌കുമാര്‍ ജ�ോസഫ് എന്നീ അംഗങ്ങള്‍ 2021 ലെ  
ധനകാര്യ ബില്ലിന്‍മേലുള്ള സബ്ജക്ട് കമ്മിറ്റി  
റിപ്പോര്‍ട്ടിന്മേലും റ�ോജി എം.ജ�ോണ്‍, പി.ഉബൈദുള്ള, 
ടി.ജെ.വിന�ോദ് എന്നിവര്‍ 2021 ലെ ധനകാര്യ  
(2 ാം നമ്പര്‍) ബില്ലിന്‍മേലുള്ള റിപ്പോര്‍ട്ടിന്മേലും വിയ�ോ 
ജിപ്പ് രേഖപ്പെടുത്തി. വിയ�ോജിപ്പ് രേഖപ്പെടുത്തിയ 
അംഗങ്ങള്‍ക്ക് സഭയില്‍ പ്രസംഗിക്കാന്‍ അവസരം 
ലഭിച്ചു. 
	 2021-22  ലെ പുതുക്കിയ ബജറ്റ് പ്രസംഗ 
ത്തില്‍ പ്രഖ്യാപിച്ചിട്ടുള്ള 2021-22 സാമ്പത്തിക വര്‍ഷ
ത്തേക്കുള്ള കേരള സര്‍ക്കാറിന്റെ ധനകാര്യ നിര്‍ദ്ദേ

ശങ്ങള്‍ക്ക് പ്രാബല്യം നല്‍കുന്നതുമായി ബന്ധപ്പെട്ട 
ആക്ടുകള്‍  ഭേദഗതി ചെയ്യുന്നതിനായാണ് ധനകാര്യ 
ബില്ലുകള്‍ അവതരിപ്പിച്ചത്. 2021 ലെ ധനകാര്യ 
ബില്ലിലെ 2 ാം ഖണ്ഡം പ്രകാരം 1957 ലെ കേരള നി
കുതികളിന്മേലുള്ള സര്‍ചാര്‍ജ്ജ് ആക്ടിലെ (1957 ലെ  
11) 3 എ വകുപ്പും മൂന്നാം ഖണ്ഡം പ്രകാരം 1959 ലെ 
കേരള ക�ോര്‍ട്ട് ഫീസും വ്യവഹാര സലയും ആക്ടിലെ  
(1960 ലെ 10) 76 ാം വകുപ്പും 4 ാം ഖണ്ഡം പ്രകാരം 
1963 ലെ കേരള പ�ൊതുവില്‍പ്പന നികുതി ആക്ടിലെ 
(1963 ലെ 15) 7, 7 എ, 23 ബി വകുപ്പുകളും 5 ാം ഖണ്ഡം 
പ്രകാരം 1975 ലെ കേരള കെട്ടിട നികുതി ആക്ടിലെ 
(1975 ലെ 7) 5 ാം വകുപ്പും 6 ാം ഖണ്ഡം പ്രകാരം 
1991 ലെ കേരള കാര്‍ഷികാദായ നികുതി ആക്ടിലെ 
(1991 ലെ 15) 37 സി വകുപ്പും  7 ാം ഖണ്ഡം പ്രകാരം 
2003 ലെ കേരള മൂല്യ വര്‍ദ്ധിത നികുതി ആക്ടിലെ 
(2004 ലെ 30) 3 ാം പട്ടികയും 8 ാം ഖണ്ഡം പ്രകാരം 
2017 ലെ കേരള സംസ്ഥാന ചരക്ക് സേവന നികുതി 
ആക്ടിലെ (2017 ലെ 20) 7, 16, 35, 44, 50, 74, 75, 
83, 107, 129, 130, 151, 152, എന്നീ വകുപ്പുകളും പട്ടിക 2 
ഉം 9 ാം ഖണ്ഡം പ്രകാരം 2019 ലെ കേരള ധനകാര്യ 
ആക്ടിലെ (2019 ലെ 5) 12 ാം വകുപ്പും 10 ാം ഖണ്ഡം 
പ്രകാരം 2020 ലെ കേരള ധനകാര്യ ആക്ടിലെ 
(2020 ലെ 7) 10 ാം വകുപ്പും ഭേദഗതി ചെയ്തു. മൂല 
നിയമങ്ങള്‍ ഇംഗ്ലീഷിലായതിനാല്‍ 'The Kerala 
Finance Bill, 2021' ഇംഗ്ലീഷിലാണ് സഭയില്‍ അവ
തരിപ്പിച്ചത്. ബില്ലിന്റെ മലയാളത്തിലുള്ള തര്‍ജ്ജമയും 
പ്രസിദ്ധീകരിച്ചിരുന്നു. 
	 2021 ലെ ധനകാര്യ (2 ാം നമ്പര്‍) ബില്ലിലെ 
2 ാം ഖണ്ഡം പ്രകാരം 1994 ലെ കേരള പഞ്ചായത്ത് 
രാജ് ആക്ടിലെ (1994 ലെ 13) 2, 203 എന്നീ വകുപ്പുകളും  
3 ാം ഖണ്ഡം പ്രകാരം 1994 ലെ കേരള മുനിസിപ്പാലിറ്റി 
ആക്ടിലെ (1994 ലെ 20) 2, 233 എന്നീ വകുപ്പുകളും 
ഭേദഗതി ചെയ്തു. മൂലനിയമങ്ങള്‍ മലയാളത്തില്‍ 
ഉള്ളതാകയാല്‍ 2021 ലെ ധനകാര്യ (2 ാം നമ്പര്‍) 
ബില്ലായി മലയാളത്തില്‍ അവതരിപ്പിച്ചു.

	

2021 ലെ ധനകാര്യ ബില്ലിന് 322 ഭേദഗതി ന�ോട്ടീസു 
കളും 2021 ലെ ധനകാര്യ (2 ാം നമ്പര്‍) ബില്ലിന് 231  
ഭേദഗതി ന�ോട്ടീസുകളും ലഭിച്ചു. ചര്‍ച്ചയ്ക്ക് ശേഷം  2021  
ആഗസ്റ്റ് 12 ന് ഇരു ബില്ലുകളും സഭ പാസ്സാക്കി.

	

പതിനഞ്ചാം 
കേരള നിയമസഭയുടെ 
രണ്ടാം സമ്മേളനം

പതിനഞ്ചാം കേരള നിയമസഭയുടെ രണ്ടാം 
സമ്മേളനം 2021 ജൂലൈ 22 ന് ആരംഭിച്ച് 

2021 ആഗസ്റ്റ് 13 ന് അവസാനിച്ചു.  2021-22 
വര്‍ഷത്തെ ബജറ്റിലെ ധനാഭ്യര്‍ത്ഥനകളുടെ 
വിശദമായ പരിഗണനയ്ക്കും മറ്റ് അനുബന്ധ 
ധനകാര്യ ബിസിനസ്സുകള്‍ക്കുമായി 17 ദിവ
സങ്ങളിലായി 85 മണിക്കൂര്‍ സഭ സമ്മേളി
ക്കുന്നതിനാണ് തീരുമാനിച്ചിരുന്നതെങ്കിലും 
ചര്‍ച്ചകളും ആര�ോഗ്യപരമായ സംവാദങ്ങളും 
ക�ൊണ്ട് സമ്പന്നമായ രണ്ടാം സമ്മേളനത്തിന്  
ഏകദേശം 110 മണിക്കൂര്‍ ദൈര്‍ഘ്യമുണ്ടായി
രുന്നു.
	 സംസ്ഥാനത്തെ മുന്‍മന്ത്രി കെ. ശങ്കര 
നാരായണപിള്ളയുടെ നിര്യാണത്തില്‍ സഭ 
ചരമ�ോപചാരം അര്‍പ്പിച്ചു. രണ്ടാം സമ്മേളന 
കാലയളവില്‍ 14 അടിയന്തരപ്രമേയന�ോട്ടീസു
കളും  29 ശ്രദ്ധക്ഷണിക്കല്‍ ന�ോട്ടീസുകളും 157 
സബ്മിഷനുകളും  സഭാതലത്തില്‍ അവതരി 
പ്പിച്ചു.  അത�ോട�ൊപ്പം ആകെ 295 രേഖകള്‍ വിവിധ 
മന്ത്രിമാര്‍ സഭയുടെ മേശപ്പുറത്തു വയ്ക്കുകയും 
വിവിധ സഭാ സമിതികളുടെ 58 റിപ്പോര്‍ട്ടു 
കള്‍ സഭയില്‍ സമര്‍പ്പിക്കുകയും ചെയ്തു. 
ക�ോവിഡ് പ്രതിസന്ധിയുടെ പശ്ചാത്തലത്തില്‍  
വിവിധ മേഖലയില്‍ വരുത്തിയ ഇളവുകള്‍  
സംബന്ധിച്ചും ക�ോവിഡ് പ്രതിര�ോധ പ്രവര്‍ത്ത
നങ്ങളുമായി ബന്ധപ്പെട്ട് സര്‍ക്കാര്‍ നടത്തിയ 

ഇടപെടലുകളെ സംബന്ധിച്ചും ചട്ടം 300 പ്രകാരം  
യഥാക്രമം ധനകാര്യ വകുപ്പുമന്ത്രിയും ആര�ോഗ്യ വനിത 
ശിശുവികസന വകുപ്പുമന്ത്രിയും സഭയില്‍ പ്രസ്താവന
കള്‍ നടത്തി. കേന്ദ്ര സര്‍ക്കാരിന്റെ പുതിയ വൈദ്യുതി 
നിയമം സംസ്ഥാന താല്‍പര്യങ്ങള്‍ക്ക് വിരുദ്ധമാണെ
ന്നതിനാല്‍ അത് പിന്‍വലിക്കണമെന്നാവശ്യപ്പെ 
ടുന്ന, ചട്ടം 118 പ്രകാരമുള്ള ഒരു പ്രമേയം, ആഗസ്റ്റ് 5 ന്  
വൈദ്യുതി വകുപ്പുമന്ത്രി അവതരിപ്പിക്കുകയും സഭ 
ഐകക േണ്ഠ്യന പാസ്സാക്കുകയും ചെയ്തു. സഭയുടെ 
മേശപ്പുറത്തു വച്ച 2020 ലെ കേരള പ�ോലീസ് ചട്ട
ങ്ങള്‍ക്ക് നിര്‍ദ്ദേശിക്കപ്പെട്ട ഏതാനും ഭേദഗതികളും 
സഭയുടെ പരിഗണനയ്ക്ക് വിധേയമായി. 
	 രണ്ടാം സമ്മേളന കാലത്ത് ഉത്തരം ലഭിക്കുന്ന 
തിനായി നക്ഷത്രചിഹ്നമിട്ടതും നക്ഷത്രചിഹ്നമിടാത്ത
തുമായി ആകെ 6408 നിയമസഭാച�ോദ്യങ്ങള്‍ക്കുള്ള 
ന�ോട്ടീസുകളാണ് ലഭിച്ചത്. ഇതില്‍ 81 ച�ോദ്യങ്ങള്‍ക്കുള്ള 
ന�ോട്ടീസുകള്‍ വിവിധ കാരണങ്ങളാല്‍ നിരസിക്കുകയും  
63 ച�ോദ്യങ്ങള്‍ക്കുള്ള ന�ോട്ടീസുകള്‍ പിന്‍വലിക്കു 
കയും ശേഷിച്ചവയില്‍ 510 എണ്ണം നക്ഷത്രചിഹ്നമിട്ട 
ച�ോദ്യങ്ങളുടെ ലിസ്റ്റിലും  5754 എണ്ണം നക്ഷത്രചിഹ്ന
മിടാത്ത ച�ോദ്യങ്ങളുടെ ലിസ്റ്റിലും ഉള്‍പ്പെടുത്തി ആകെ 
6264 ച�ോദ്യങ്ങള്‍ അച്ചടിക്കുകയും ചെയ്തു.  ഇതില്‍  
നക്ഷത്രചിഹ്നമിട്ട മുഴുവന്‍ ച�ോദ്യങ്ങള്‍ക്കും  നക്ഷത്ര
ചിഹ്നമിടാത്ത 5172 ച�ോദ്യങ്ങള്‍ക്കും ബന്ധപ്പെട്ട വകു
പ്പുമന്ത്രിമാര്‍ സഭാസമ്മേളനകാലത്ത് തന്നെ ഉത്തരം 
ലഭ്യമാക്കി. 
	ച�ോദ് യോത്തരവേളയില്‍ 67 ച�ോദ്യങ്ങള്‍ക്ക് 
സഭയില്‍ മന്ത്രിമാര്‍ വാക്കാല്‍ മറുപടി നല്‍കി. 441 
അവസരങ്ങളിലായി 486 ഉപച�ോദ്യങ്ങള്‍ ഉന്നയിക്ക
പ്പെട്ടു. സമ്മേളന കാലയളവില്‍ അടിയന്തര ച�ോദ്യത്തി
നുള്ള രണ്ട് ന�ോട്ടീസുകള്‍ ലഭിച്ചെങ്കിലും ചട്ടപ്രകാരമുള്ള 
കാരണങ്ങളാല്‍ അവ അനുവദിക്കപ്പെട്ടില്ല.
	 2021 ലെ  കേരള ഡിജിറ്റല്‍ ശാസ്ത്ര സാങ്കേതിക 
നൂതന വിദ്യ സര്‍വ്വകലാശാല ബില്‍ സഭയില്‍ അവ

തരിപ്പിക്കുകയും  വിശദമായ ചര്‍ച്ചയ്ക്കുശേഷം 
സബ്ജക്ട് കമ്മിറ്റി XIV ന്റെ പരിഗണനയ്ക്ക് 
അയയ്ക്കുകയും ചെയ്തു. കൂടാതെ, 2021 ലെ കേരള 
ധനകാര്യ ബില്ലും 2021 ലെ കേരള ധനകാര്യ 
(രണ്ടാം നമ്പര്‍) ബില്ലും സഭ പാസ്സാക്കുകയും 
ചെയ്തു. അത�ോട�ൊപ്പം 2021-22 സാമ്പത്തിക 
വര്‍ഷത്തെ ധനാഭ്യര്‍ത്ഥനകളും ധനാഭ്യര്‍ത്ഥന
കളെ സംബന്ധിക്കുന്ന ധനവിനിയ�ോഗ (2 ാം  
നമ്പര്‍) ബില്ലും സഭ പാസ്സാക്കി. കൂടാതെ 2021-22 
സാമ്പത്തിക വര്‍ഷത്തെ ഉപധനാഭ്യര്‍ത്ഥന 
കളും ഉപധനാഭ്യര്‍ത്ഥനകളെ സംബന്ധി 
ക്കുന്ന ധനവിനിയ�ോഗ (3 ാം നമ്പര്‍) ബില്ലും  സഭ 
പാസ്സാക്കി.
	 അനൗദ്യോഗികാംഗങ്ങളുടെ കാര്യ
ങ്ങള്‍ക്കായുള്ള മൂന്ന് വെള്ളിയാഴ്ചകളില്‍ രണ്ട് 
ദിവസങ്ങളില്‍ ആകെ ഒന്‍പത് അനൗദ്യോഗിക 
ബില്ലുകളും ഒരു ദിവസം രണ്ട് പ്രമേയങ്ങളും  സഭ 
പരിഗണിക്കുകയുണ്ടായി.
	 രണ്ടാം സമ്മേളനകാലത്ത്, കടലാസ് 
രഹിത നിയമസഭ എന്ന ആശയത്തിന്റെ പശ്ചാ
ത്തലത്തില്‍ 64 വര്‍ഷം പൂര്‍ത്തീകരിക്കുന്ന 
കേരള നിയമസഭയുടെ ചട്ടങ്ങള്‍ക്കും നടപടി
ക്രമത്തിനും  ആവശ്യമായ  പരിഷ്‌കാരങ്ങള്‍ 
നിര്‍ദ്ദേശിക്കുന്നതിനായി പാര്‍ലമെന്ററികാര്യ 
വകുപ്പിന്റെ കൂടി ചുമതല വഹിക്കുന്ന പട്ടികജാതി 
പട്ടികവര്‍ഗ്ഗ പിന്നാക്ക വിഭാഗക്ഷേമ ദേവസ്വം 
വകുപ്പുമന്ത്രി അധ്യക്ഷനായ ഒരു അഡ്‌ഹ�ോക് 
കമ്മിറ്റിക്ക് രൂപം നല്‍കി.
	 സമ്മേളന കാലയളവിനിടയില്‍ നടന്ന  
ട�ോക്കിയ�ോ ഒളിമ്പിക്‌സില്‍ മെഡലുകള്‍ കരസ്ഥ 
മാക്കുകയും മികച്ച പ്രകടനം കാഴ്ചവയ്ക്കുകയും  
ചെയ്ത വിവിധ കായിക താരങ്ങളെ സഭ ഒന്നടങ്കം  
അനുമ�ോദിക്കുകയും കൂടുതല്‍ മികച്ച പ്രകടനം 
ഭാവിയില്‍ ഉണ്ടാകട്ടെയെന്ന് ആശംസിക്കുകയും 
ചെയ്തു. ഇന്ത്യ സ്വാതന്ത്ര്യത്തിന്റെ 75 വര്‍ഷ 
ങ്ങള്‍ പൂര്‍ത്തീകരിക്കുന്നതുമായി ബന്ധപ്പെട്ട്  
ആഘ�ോഷിക്കുന്ന ‘ആസാദി കാ അമൃത് മഹ�ോ 
ത്സവ് ' എന്ന ദേശീയ പരിപാടിയുടെ ഭാഗമായി 
കേരള നിയമസഭ സംഘടിപ്പിക്കുന്ന വിവിധ 
പരിപാടികളുടെ ഉദ്ഘാടനവും അനുബന്ധ 
പരിപാടികളും സമ്മേളന കാലത്ത് നടത്തി.

	 കേരള നിയമസഭയുടെ ചരിത്രത്തില്‍ 
ആദ്യമായി ധനകാര്യ ബില്‍ അവതരിപ്പിച്ചത് 
1983 ല്‍ (ഏഴാം കേരള നിയമസഭ) അന്നത്തെ 
ധനകാര്യ മന്ത്രിയായിരുന്ന കെ.എം. മാണി 
ആയിരുന്നു. നിയമസഭയില്‍ ഏറ്റവും കൂടുതല്‍ 
തവണ ധനകാര്യബില്‍ അവതരിപ്പിച്ചത്  
ഡ�ോ. ടി.എം.ത�ോമസ് ഐസക് ആണ് (11 
തവണ) കെ.എം. മാണി 9 തവണയും ടി.ശിവദാസ 
മേന�ോന്‍ 5 തവണയും വി.വിശ്വനാഥമേന�ോന്‍, 
ഉമ്മന്‍ചാണ്ടി, കെ.ശങ്കരനാരായണന്‍ എന്നിവര്‍ 
4 തവണ വീതവും സി.വി.പത്മരാജന്‍, വക്കം 
പുരുഷ�ോത്തമന്‍ എന്നിവര്‍ ഓര�ോ തവണയും 
ധനകാര്യബില്‍ അവതരിപ്പിച്ചിട്ടുണ്ട്. പതിനഞ്ചാം 
കേരള നിയമസഭയില്‍ ധനകാര്യമന്ത്രി  
കെ.എന്‍. ബാലഗ�ോപാല്‍ ഒരു തവണ ധനകാര്യ 
ബില്‍ അവതരിപ്പിച്ചു.

രണ്ടാം സമ്മേളനത്തിലെ  
അനൗദ്യോഗിക ബില്ലുകളും പ്രമേയങ്ങളും

രണ്ടാം സമ്മേളനത്തില്‍ അനൗദ്യോഗികാംഗങ്ങ 
ളുടെ കാര്യങ്ങള്‍ക്കായി മൂന്ന് ദിവസങ്ങളാണ് 

നീക്കിവച്ചിരുന്നത്. അനൗദ്യോഗിക ബില്ലുകളും പ്രമേ 
യങ്ങളും ഒന്നിടവിട്ടുള്ള വെള്ളിയാഴ്ചകളിലാണ് അവത
രിപ്പിക്കുന്നത്. 2021 ജൂലൈ 23 ന് നാല് അനൗദ്യോഗിക 
ബില്ലുകളുടെ അവതരണാനുമതിക്കുള്ള  പ്രമേയം സഭ 
യില്‍ അവതരിപ്പിക്കുകയും അവ തുടര്‍ ചര്‍ച്ചയ്ക്കായി മാറ്റി 
വയ്ക്കുകയും ചെയ്തു. 
	 2021 ലെ കേരള സംസ്ഥാന വാതില്‍പ്പടി 
സേവന രംഗത്ത് ജ�ോലി ചെയ്യുന്നവര്‍ക്കുള്ള ക്ഷേമനിധി  
ബില്ലിന് പി.എസ്.സുപാല്‍ എം.എല്‍.എ യും 2021 ലെ 
കേരള ശുദ്ധജല ലഭ്യത ഉറപ്പാക്കുന്നതിനുള്ള 
അത�ോറിറ്റി രൂപീകരണ ബില്ലിന് പി.ടി.ത�ോമസ് 
എം.എല്‍.എ യും 2021 ലെ കേരള ക്രിമിനല്‍ കേസിലെ 
സാക്ഷികള്‍ക്ക് സംരക്ഷണവും സുരക്ഷയും നല്‍കല്‍ 
ബില്ലിന് അനൂപ് ജേക്കബ് എം.എല്‍.എ യും 2021 ലെ 
കേരള അതിഥി ത�ൊഴിലാളി ക്ഷേമനിധി ബ�ോര്‍ഡ് 
രൂപീകരണ ബില്ലിന് എല്‍ദോസ് പി. കുന്നപ്പിള്ളില്‍ 
എം.എല്‍.എ യും ന�ോട്ടീസ് നല്‍കി. 
	 2021 ആഗസ്റ്റ് 6 ന് അഞ്ച് സ്വകാര്യ ബില്ലുക 

ളുടെ അവതരണാനുമതിക്കുള്ള പ്രമേയത്തിന് അനുമതി 
ലഭിക്കുകയും 2021 ലെ കേരള അന്ധവിശ്വാസ അനാ 
ചാര നിര്‍മ്മാര്‍ജ്ജന ബില്‍ (കെ.ഡി.പ്രസേനന്‍, 
എം.എല്‍.എ ന�ോട്ടീസ് നല്‍കിയത്), 2021  ലെ  കേരള 
സംസ്ഥാന അക്ഷയ സംരംഭക ക്ഷേമനിധി ബ�ോര്‍ഡ് 
രൂപീകരണ ബില്‍ (എന്‍.ഷംസുദ്ദീന്‍ എം.എല്‍.എ 
ന�ോട്ടീസ് നല്‍കിയത്), 2021 ലെ കേരള ഉച്ചഭാഷിണി 
വെളിച്ച സംവിധാന ത�ൊഴിലാളി ക്ഷേമനിധി ബില്‍ 
(ടി.ജെ.വിന�ോദ്, എം.എല്‍.എ ന�ോട്ടീസ് നല്‍കിയത്), 
2021 ലെ കേരള മിശ്ര വിവാഹ കുടുംബ സംരക്ഷണ 
ബില്‍ (എം.രാജഗ�ോപാലന്‍ എം.എല്‍.എ ന�ോട്ടീസ് 
നല്‍കിയത് ), 2021 ലെ സംസ്ഥാനത്തെ ജില്ലാ 
ടൂറിസം പ്രൊമ�ോഷന്‍ കൗണ്‍സിലുകള്‍ ഏക�ോപിപ്പി
ക്കുന്നതിനുള്ള അപെക്‌സ് കൗണ്‍സില്‍ രൂപീകരണ 
ബില്‍ (ഒ.എസ്.അംബിക, എം.എല്‍.എ ന�ോട്ടീസ് 
നല്‍കിയത്) എന്നീ സ്വകാര്യ ബില്ലുകള്‍ക്ക് 12 മിനിട്ട് 
വീതമാണ് സമയപരിധി നിശ്ചയിച്ചിരുന്നത്.
	 2021  ലെ കേരള അതിഥി ത�ൊഴിലാളി 
ക്ഷേമനിധി ബ�ോര്‍ഡ് രൂപീകരണ ബില്‍ (എല്‍ദോസ് 
പി. കുന്നപ്പിള്ളില്‍ എം.എല്‍.എ ന�ോട്ടീസ് നല്‍കിയത്),  
2021 ലെ കേരള സംസ്ഥാന വാതില്‍പ്പടി സേവന 

രംഗത്ത് ജ�ോലി ചെയ്യുന്നവര്‍ക്കുള്ള ക്ഷേമനിധി ബില്‍  
(പി.എസ്.സുപാല്‍ എം.എല്‍.എ ന�ോട്ടീസ് നല്‍കിയത്), 
2021 ലെ കേരള ശുദ്ധജല ലഭ്യത ഉറപ്പാക്കുന്നതി 
നുള്ള അത�ോറിറ്റി രൂപീകരണ ബില്‍ (പി.ടി. ത�ോമസ്  
എം.എല്‍.എ ന�ോട്ടീസ് നല്‍കിയത്) എന്നീ അനൗ 
ദ്യോഗിക ബില്ലുകള്‍ക്കാണ് തുടര്‍ ചര്‍ച്ചയ്ക്കായി നറുക്ക് 
ലഭിച്ചത്. 
	 അനൗദ്യോഗിക ബില്ലുകളും പ്രമേയങ്ങളും 
സംബന്ധിച്ച സമിതി 2021 ജൂലൈ 28 ന് യ�ോഗം 
ചേര്‍ന്ന് 40 മിനിട്ട്  വീതം പ്രമേയങ്ങള്‍ക്ക് സമയപരിധി 
നിശ്ചയിച്ചിരുന്നു. അനൗദ്യോഗിക പ്രമേയത്തി 
നായി നീക്കി വച്ച 2021 ജൂലൈ 30 ന് എം.വിജിന്‍, 
എം.എല്‍.എ അവതരിപ്പിച്ച ദേശീയ വിദ്യാഭ്യാസ നയം 
2020 സംബന്ധിച്ച പ്രമേയവും, കെ.കെ.ശൈലജ 
ടീച്ചര്‍ അവതരിപ്പിച്ച സഹകരണ മേഖലയിൽ കേന്ദ്ര 
സര്‍ക്കാരിന്റെ കടന്നുകയറ്റം സംബന്ധിച്ച പ്രമേയവും 
ചര്‍ച്ച ചെയ്തതിനുശേഷം സഭ നിരാകരിച്ചു.  മാത്യു 
കുഴല്‍നാടന്‍ എം.എല്‍.എ. ന�ോട്ടീസ് നല്‍കിയിരുന്ന 
പ്രമേയം അദ്ദേഹം ഹാജരാകാതിരുന്നതിനാല്‍ അവ
തരിപ്പിക്കപ്പെട്ടില്ല.

സഭാസ്പന്ദനങ്ങളായി രണ്ടാം സമ്മേളനത്തിലെ റൂളിംഗുകള്‍
	 നിയമനിര്‍മ്മാണസഭകളുടെ കാര്യക്ഷമമായ  
നടത്തിപ്പിന് നിയതമായ ചട്ടങ്ങള്‍ നിലവിലുണ്ടെ
ങ്കിലും സഭാനടപടികള്‍ സുഗമവും സുതാര്യവുമാക്കു
ന്നതിന് സഭാദ്ധ്യക്ഷന്‍മാര്‍ കാലാകാലങ്ങളില്‍ 
റൂളിംഗുകള്‍ നല്‍കി വരുന്നു. സഭയില്‍ ഉന്നയി
ക്കപ്പെടുന്ന പ്രശ്‌നങ്ങളില്‍ സ്പീക്കര്‍ എടുക്കുന്ന 
തീരുമാനമാണ് റൂളിംഗ്. സ്പീക്കറുടെ റൂളിംഗ് അന്തിമ 
മാണ്. പ്രശ്‌നങ്ങള്‍ ഉന്നയിക്കപ്പെട്ട ഉടനെയ�ോ 
സഭാരേഖകള്‍ പരിശ�ോധിച്ചശേഷമ�ോ സ്പീക്കര്‍ 
റൂളിംഗ് നല്‍കുന്നു. സ്പീക്കറുടെ റൂളിംഗുകള്‍ പിന്നീട്  
കീഴ്‌വഴക്കമായി മാറുന്നു. റൂളിംഗുകളെ സഭയ്ക്ക 
കത്തോ പുറത്തോ വിമര്‍ശിക്കാന്‍ പാടില്ല. അപ്ര 
കാരം ഒരംഗം വിമര്‍ശിക്കുന്നത് സഭയുടെ അവകാശ 
ത്തെ ലംഘിക്കുന്നതാകയാല്‍ സ്പീക്കറുടെ അനുവാദ 
ത്തോടെ റൂളിംഗിന്റെ ഏതെങ്കിലും ഭാഗം സംബ 
ന്ധിച്ച വിശദീകരണം അംഗത്തിന് ആവശ്യപ്പെ
ടാവുന്നതാണ്.

പതിനഞ്ചാം കേരള നിയമസഭയുടെ രണ്ടാം സമ്മേള
നത്തില്‍ ശ്രദ്ധേയമായ ചില റൂളിംഗുകള്‍ സ്പീക്കര്‍ 

എം.ബി.രാജേഷ് നല്‍കിയിട്ടുണ്ട്. കിഫ്ബിയുമായി 
ബന്ധപ്പെട്ട ധനവിനിയ�ോഗം സംബന്ധിച്ച വിവരങ്ങള്‍ 
പരിശ�ോധിക്കപ്പെടാന്‍ അവസരം ലഭ്യമാക്കാത്തതി
നെതിരെ ചട്ടം 303 പ്രകാരം എ.പി.അനില്‍കുമാര്‍ 
ഉന്നയിച്ച ക്രമപ്രശ്‌നത്തിന് കിഫ്ബിയുമായി ബന്ധപ്പെട്ട 
കണക്കിനങ്ങള്‍ ഉള്‍പ്പെടുന്ന 'പലവക സാമ്പത്തിക 
സര്‍വ്വീസുകള്‍'  എന്ന 28 ാം നമ്പര്‍ ധനാഭ്യര്‍ത്ഥന പ�ൊതു 
വായി സാമ്പത്തിക കാര്യങ്ങള്‍ സംബന്ധിച്ച VIII ാം  
നമ്പര്‍ സബ്ജക്റ്റ് കമ്മിറ്റിയുടെ പരിഗണനയില്‍ വരു
ന്നതാണെങ്കില്‍പ്പോലും അതിനു കീഴില്‍ വരുന്ന '5475 
മറ്റ് പ�ൊതു സാമ്പത്തിക സര്‍വ്വീസുകള്‍ സംബന്ധിച്ച 
മൂലധന ചെലവ് ' എന്ന മേജര്‍ ഹെഡ് പ്രത്യേകമായി 
സബ്ജക്ട് കമ്മിറ്റി VI I I ന്റെ സൂക്ഷ്മപരിശ�ോധനാ 
ഷെഡ്യൂളില്‍ ഇത്തവണയും ഉള്‍പ്പെടുത്തിയിട്ടില്ല പ്രസ്തുത 
മേജര്‍ ഹെഡിന്റെ പരിധിയില്‍ വരുന്ന ചെലവിനങ്ങളെ 
സംബന്ധിച്ച വിശദാംശങ്ങള്‍ സര്‍ക്കാരില്‍ നിന്ന് 
നേരിട്ട് ആവശ്യപ്പെടുന്നതിനും പരിശ�ോധിക്കുന്നതിനും 
VIII ാം നമ്പര്‍  സബ്ജക്റ്റ് കമ്മിറ്റിക്ക് എല്ലാ അധികാരവും 
നിലനില്‍ക്കുന്നുണ്ടെന്നും ഈ മേജര്‍ ഹെഡ്ഡിന്റെ കീഴില്‍ 
വരുന്ന വിശദാംശങ്ങള്‍ കൂടി സബ്ജക്റ്റ് കമ്മിറ്റി VIII  ന്റെ  
സൂക്ഷ്മപരിശ�ോധനാ ഷെഡ്യൂളില്‍ നിര്‍ബന്ധമായും 

ഉള്‍പ്പെടുത്തേണ്ടതാണെന്നും 2021 ആഗസ്റ്റ് 2 ന് സ്പീക്കര്‍ 
റൂളിംഗ് നല്‍കി. 
	 ആവര്‍ത്തിച്ച് ഓര്‍ഡിനന്‍സുകള്‍ പുറപ്പെടുവി
ക്കുന്നതിനെതിരെ അനൂപ് ജേക്കബ് ചട്ടം 303 പ്രകാരം 
ഉന്നയിച്ച ക്രമപ്രശ്‌നത്തില്‍, ഇപ്പോള്‍ പുറപ്പെടുവിക്ക
പ്പെട്ടിട്ടുള്ള എല്ലാ ഓര്‍ഡിനന്‍സുകള്‍ക്കും പകരമുള്ള 
നിയമങ്ങള്‍ സഭയില്‍ പാസ്സാക്കുന്നതിനായുള്ള ഒരു 
ആക്ഷന്‍ പ്ലാന്‍ നിയമ വകുപ്പിന്റെ നേതൃത്വത്തില്‍ തയ്യാ
റാക്കണമെന്നും നിയമനിര്‍മ്മാണത്തിന് മാത്രമായി 
2021 ഒക്‌ട�ോബര്‍ - നവംബര്‍ മാസങ്ങളില്‍ സഭയുടെ 
ഒരു പ്രത്യേക സമ്മേളനം ചേര്‍ന്നുക�ൊണ്ട് എല്ലാ 
ഓര്‍ഡിനന്‍സുകളേയും replace ചെയ്യുന്ന നിയമങ്ങള്‍ 
പാസാക്കാന്‍ അവസരമ�ൊരുക്കണമെന്നും ഇക്കാ
ര്യത്തില്‍ ബന്ധപ്പെട്ട മന്ത്രിമാരുടെ പ്രത്യേക ശ്രദ്ധ 
ഉണ്ടാകുമെന്ന് പ്രതീക്ഷിക്കുന്നതായും സ്പീക്കര്‍ 2021 
ആഗസ്റ്റ് 2ാം തീയതി റൂളിംഗ് നല്‍കി. 
	 നിയമസഭാ സമിതികളുടെ ശിപാര്‍ശകളി
ന്മേലുള്ള നടപടി സ്റ്റേറ്റ്‌മെന്റുകളും മറ്റ് റിപ്പോര്‍ട്ടുകളും  
യഥാസമയം ലഭ്യമാക്കുന്ന കാര്യത്തില്‍ വിവിധ വകുപ്പു 
കള്‍ വീഴ്ചവരുത്തുന്നതിനെതിരെ പി.സി.വിഷ്ണുനാഥ് 
ഉന്നയിച്ച ക്രമപ്രശ്‌നത്തില്‍ 2021 ആഗസ്റ്റ് 3 ാം തീയതി 
ചുവടെ ചേര്‍ക്കുന്ന റൂളിംഗ് നല്‍കി.
	 സമിതി ആവശ്യപ്പെടുന്ന വിവരങ്ങള്‍ നിര്‍ദ്ദിഷ്ട  
സമയപരിധിക്കുള്ളില്‍ ലഭ്യമാക്കാതെ വരുന്ന സന്ദര്‍ഭ 
ങ്ങളില്‍ ബന്ധപ്പെട്ട വകുപ്പ് സെക്രട്ടറിമാരെ സമിതി 
കളുടെ മുമ്പാകെ വിളിച്ചുവരുത്താനും വിവരങ്ങള്‍ 
ലഭ്യമാക്കണമെന്ന് നിര്‍ദ്ദേശിക്കുവാനും അതിന് തയ്യാ 
റാകാതെ വരുന്ന ഗവണ്മെന്റ് സെക്രട്ടറിമാരുടെ 
നിഷേധാത്മക നിലപാടുകള്‍ ചീഫ് സെക്രട്ടറിയുടെ 
ശ്രദ്ധയില്‍ ക�ൊണ്ടുവരാനും എന്നിട്ടും പരിഹാരമായി
ല്ലെങ്കില്‍ ചീഫ് സെക്രട്ടറിയെത്തന്നെ സമിതി മുമ്പാകെ 
വിളിച്ചു വരുത്താനും അത�ോട�ൊപ്പം സമിതിയുടെ പ്രവര്‍ത്ത 
നങ്ങളുമായി മനഃപൂര്‍വ്വം സഹകരിക്കാതിരിക്കുന്ന 
ഗവണ്മെന്റ് സെക്രട്ടറിമാര്‍ക്കെതിരെ അവകാശ 
ലംഘനത്തിന്റെ പേരില്‍ ശിക്ഷാനടപടി ശിപാര്‍ശ 
ചെയ്യാനും സമിതികള്‍ക്ക് അധികാരമുണ്ടെന്ന് സ്പീക്കര്‍ 
പരാമര്‍ശിച്ചു.
	 തികച്ചും സാങ്കേതികവും യുക്തിരഹിതവുമായ 
കാരണങ്ങളുടെ പേരില്‍ സമിതി പ്രവര്‍ത്തനങ്ങള്‍ തട
സ്സപ്പെടുന്നില്ലെന്ന് ഉറപ്പുവരുത്തിക്കൊണ്ട് യാഥാര്‍ത്ഥ്യ 

ബ�ോധത്തോടും പ്രായ�ോഗിക സമീപനത്തോടും കൂടി 
കാര്യങ്ങളെ സമീപിക്കുവാന്‍ എല്ലാ സമിതി അദ്ധ്യക്ഷ
ന്മാരും സമിതി അംഗങ്ങളും ബന്ധപ്പെട്ട ഉദ്യോഗസ്ഥരും 
തയ്യാറാകുന്നപക്ഷം ഇപ്പോള്‍ രൂപീകരിക്കപ്പെട്ടിരിക്കുന്ന 
സഭാ സമിതികളുടെ കാലാവധിയായ 30 മാസം പൂര്‍ത്തീ 
കരിക്കുന്നതിനുമുമ്പുതന്നെ ധനകാര്യ സമിതികള്‍ 
ഒഴികെയുള്ള എല്ലാ സമിതികളുടെയും കുടിശ്ശിക ജ�ോലി 
കള്‍ പൂര്‍ത്തീകരിക്കുവാന്‍ കഴിയുമെന്നും അതിനായി 
സഭാ സമിതികള്‍ നടത്തുന്ന പരിശ്രമങ്ങള്‍ക്ക് ചെയ 
റിന്റെ ഭാഗത്തുനിന്നുള്ള എല്ലാ പിന്തുണയും പ്രോത്സാ 
ഹനവും ഉണ്ടായിരിക്കുന്നതാണെന്നും സ്പീക്കര്‍ റൂളിംഗ് 
നല്‍കി.
	 സഭയില്‍ അംഗങ്ങള്‍ ന�ോട്ടീസ് നല്‍കുന്ന 
ച�ോദ്യങ്ങള്‍ക്ക് മറുപടി ലഭിക്കുന്ന കാര്യത്തില്‍ നേരിടുന്ന 
കാലതാമസം ഒഴിവാക്കപ്പെടേണ്ടത് സംബന്ധിച്ച്  
അനൂപ് ജേക്കബ് ഉന്നയിച്ച ക്രമപ്രശ്‌നത്തിന് ഇ-നിയമ 
സഭാ പദ്ധതിയുമായി ബന്ധപ്പെട്ട പരിഷ്‌കാരങ്ങളും 
ഇപ്പോള്‍ സഭയില്‍ പ്രത്യേകമായി ഉന്നയിക്കപ്പെട്ട 
കാര്യങ്ങളും വിശദമായി പരിശ�ോധിച്ച് വ്യക്തമായ 
ശിപാര്‍ശകള്‍ നല്കുന്നതിനായി ഒരു അഡ്‌ഹ�ോക്ക് 
കമ്മിറ്റി രൂപീകരിക്കുന്ന കാര്യം പരിഗണിക്കാവുന്നതാ
ണെന്ന് സ്പീക്കര്‍ ആഗസ്റ്റ് 5 ന് റൂളിംഗ് നല്‍കി.
	 കേരള നിയമസഭയുടെ നടപടിക്രമവും കാര്യ 
നിര്‍വ്വഹണവും സംബന്ധിച്ച ചട്ടങ്ങളിലെ ചട്ടം 205 ബി  
പ്രകാരം സഭാ സമിതികളുടെ റിപ്പോര്‍ട്ടിലെ പ�ൊതു 
പ്രാധാന്യമുള്ള സംഗതിയിന്മേല്‍ ചര്‍ച്ച ചെയ്യുന്നതിന് 
ആഴ്ചയില്‍ ഒരു ദിവസം ഒരു മണിക്കൂര്‍ നീക്കിവയ്ക്കണ
മെന്ന വ്യവസ്ഥ വേണ്ടത്ര ഉപയ�ോഗിക്കാന്‍ കഴിയുന്നി
ല്ലെന്നത് സംബന്ധിച്ച് ഡ�ോ.എം.കെ.മുനീര്‍, യൂ.പ്രതിഭ 
എന്നിവര്‍ ഉന്നയിച്ച ക്രമപ്രശ്‌നത്തിന്, സഭാ സമ്മേളന 
ദിനങ്ങളുടെ എണ്ണം പരിമിതപ്പെട്ടതും സഭയില്‍ നിര്‍വ്വ
ഹിക്കപ്പെടേണ്ട ഗവണ്‍മെന്റ് ബിസിനസുകള്‍ സമയ
ബന്ധിതമായി പൂര്‍ത്തീകരിക്കേണ്ടിവരികയും ചെയ്യുന്ന  
സാഹചര്യത്തിലാണ് ഇക്കാര്യത്തിനായി വേണ്ടത്ര 
സമയം കണ്ടെത്താന്‍ കഴിയാതിരുന്നത് എന്നും 
ഇക്കാര്യത്തില്‍ കൂടുതല്‍ അവസരം ലഭ്യമാകത്തക്ക 
വിധത്തില്‍ ഇനി വരുന്ന സഭാ സമ്മേളനങ്ങളുടെ കാര്യ 
പരിപാടികള്‍ ക്രമപ്പെടുത്താന്‍ യ�ോജിപ്പോടുകൂടിയുള്ള 
ഒരു നീക്കം ഉണ്ടാകേണ്ടതുണ്ടെന്നും സ്പീക്കര്‍ ആഗസ്റ്റ് 
9 ന് റൂളിംഗ് നല്‍കി.

നിയമസഭാ നടപടിക്രമങ്ങളുടെ പരിഷ്‌കരണം : 
അഡ്‌ഹ�ോക് കമ്മിറ്റി രൂപീകരിച്ചു

കേരള നിയമസഭയുടെ ചട്ടങ്ങളിലും നടപടിക്രമങ്ങളിലും വരുത്തേണ്ട 
കാല�ോചിതമായ പരിഷ്‌കാരങ്ങള്‍ സംബന്ധിച്ച് പഠിച്ച് നിര്‍ദ്ദേശ 

ങ്ങള്‍ സമര്‍പ്പിക്കുന്നതിനായി പതിനഞ്ചംഗ അഡ്‌ഹ�ോക് കമ്മിറ്റി 
രൂപീകരിച്ചു. പട്ടികജാതി, പട്ടികവര്‍ഗ്ഗ, പിന്നാക്ക വിഭാഗ ക്ഷേമ - ദേവസ്വം 
വകുപ്പു മന്ത്രി കെ.രാധാകൃഷ്ണനാണ് സമിതി അദ്ധ്യക്ഷന്‍. ഡെപ്യൂട്ടി സ്പീക്കര്‍ 
ചിറ്റയം ഗ�ോപകുമാര്‍, ഗവ.ചീഫ് വിപ്പ് ഡ�ോ.എന്‍.ജയരാജ്, എം.എല്‍.എ 
മാരായ എ.പി.അനില്‍കുമാര്‍, അനൂപ് ജേക്കബ്, മാത്യു ടി.ത�ോമസ്, 
മ�ോന്‍സ് ജ�ോസഫ്, യു.പ്രതിഭ, തിരുവഞ്ചൂര്‍ രാധാകൃഷ്ണന്‍, പി.ടി.എ.റഹീം, 
ടി.പി.രാമകൃഷ്ണന്‍, എന്‍.ഷംസുദ്ദീന്‍, കെ.കെ.ശൈലജ ടീച്ചര്‍, കടകംപള്ളി 
സുരേന്ദ്രന്‍, ഇ.കെ.വിജയന്‍ എന്നിവര്‍ കമ്മിറ്റി അംഗങ്ങളാണ്.  സമിതി 
2021 സെപ്റ്റംബര്‍ 8ന് ആദ്യയ�ോഗം ചേര്‍ന്ന് പ്രവര്‍ത്തനങ്ങള്‍ ആരംഭിച്ചു.

നിയമസഭാ സമുച്ചയത്തിലെ പരിപാടികള്‍

സ്പീക്കറുടെ പ�ൊതുപരിപാടികള്‍

കയാക്കേഴ്‌സിന് ആവേശം 
പകര്‍ന്ന് സ്പീക്കര്‍

പാലക്കാട് ജില്ലയിലെ ആദ്യത്തെ കയാക്കിങ് ഫെസ്റ്റിവലിന് 
തുടക്കമായി. തൃത്താലയില്‍ വെള്ളിയാങ്കല്ലില്‍ നിളയുടെ 

ഇരുകരകളിലും വെള്ളിയാങ്കല്ല് പാലത്തിലും അണിനിരന്ന ആയിരക്ക
ണക്കിനാളുകളുടെ ആഹ്ലാദാരവങ്ങള്‍ക്കിടയില്‍ 2021 സെപ്റ്റംബര്‍ 
20 ന് നിയമസഭാ സ്പീക്കര്‍ എം.ബി.രാജേഷ് ഉദ്ഘാടനം നിര്‍വഹിച്ച 
കയാക്കിങ് ഫെസ്റ്റിവല്‍ തൃത്താലയുടെ സമഗ്ര ടൂറിസം വികസനത്തി
നുള്ള സുപ്രധാന കാല്‍വെപ്പായി.
	സു രക്ഷാ സംവിധാനങ്ങളണിഞ്ഞ്ചെറുത�ോണിയില്‍ 
സ്പീക്കറും   തുഴയെറിഞ്ഞപ്പോള്‍ കേരളത്തിന്റെ വിവിധ ഭാഗങ്ങളില്‍ 
നിന്നെത്തിയ കയാക്കേഴ്‌സിനും ആവേശമായി. അന്നേദിവസം  
രാവിലെ മുതല്‍ വൈകുന്നേരം വരെ പ�ൊതുജനങ്ങള്‍ക്ക് വെള്ളി
യാങ്കല്ലില്‍ കയാക്കിങ് ചെയ്യുന്നതിന് സൗകര്യമ�ൊരുക്കിയിരുന്നു  
	 പരിസ്ഥിതിയെ സംരക്ഷിച്ചുക�ൊണ്ട് ഉത്തരവാദിത്ത ടൂറിസം  
ഭാരതപ്പുഴയില്‍ നടപ്പിലാക്കുമെന്നും തദ്ദേശീയ ജനതയുടെ ക്രിയാത്മക 
പങ്കാളിത്തം ഉറപ്പുവരുത്തുമെന്നും സ്പീക്കര്‍ എം.ബി.രാജേഷ് ഉദ്ഘാടന 
പ്രസംഗത്തില്‍  പറഞ്ഞു. നിളയുടെ സൗന്ദര്യമാസ്വദിച്ചുക�ൊണ്ട് 
തുഴയുന്നത്  സഞ്ചാരികള്‍ക്ക്  പുതിയ അനുഭവം ആയിരിക്കുമെന്നും 
തൃത്താലയില്‍ സമഗ്ര ടൂറിസം വികസന പദ്ധതി നടപ്പാക്കുന്നതിന്റെ 
ഭാഗമായി ലിറ്റററി ടൂറിസം സര്‍ക്യൂട്ടില്‍ തൃത്താലയെയും  ഉള്‍പ്പെടുത്തി
യെന്നും ഇതിനായി ബജറ്റില്‍ തുക വകയിരുത്തിയെന്നും തൃത്താലയെ 
കയാക്കിങ്ങിന്റെ സ്ഥിരം  വേദിയാക്കി മാറ്റാനുള്ള അടിയന്തിര 
നടപടികള്‍ ഉണ്ടാകുമെന്നും അദ്ദേഹം പറഞ്ഞു.
	 പ്രകൃതിയെ പരിശുദ്ധിയ�ോടെ സംരക്ഷിച്ചും ഭാരതപ്പുഴയുടെ 
സാധ്യതകളും തൃത്താലയുടെ സാംസ്‌കാരിക പാരമ്പര്യവും ടൂറിസം 
വികസനത്തിനായി ഉപയ�ോഗിക്കുന്നതിനും കുറഞ്ഞ കാലത്തിനുള്ളില്‍ 
ല�ോക ടൂറിസം ഭൂപടത്തില്‍ ഇടം നേടാന്‍ തൃത്താലയെ പര്യാപ്തമാക്കുന്ന
തിനുമുള്ള ശ്രമങ്ങളുടെ നല്ല തുടക്കമായി കയാക്കിങ് ഫെസ്റ്റിവലിനെ 
മാറ്റാന്‍ കഴിയുമെന്ന് ആദ്യദിനത്തെ ആവേശം വിളംബരം ചെയ്തു.

ഡെപ്യൂട്ടി സ്പീക്കറുടെ പ�ൊതുപരിപാടികള്‍

സര്‍ക്കാര്‍ ലക്ഷ്യം വയ്ക്കുന്നത് കേരളത്തിന്റെ സമസ്ത 
മേഖലകളിലുമുള്ള വികസനം  : ഡെപ്യൂട്ടി സ്പീക്കര്‍ 

കേരള കാര്‍ഷിക സര്‍വ്വ
കലാശാല കൃഷി വകു 

പ്പിന്റെ സഹകരണത്തോടെ  
പള്ളിക്കല്‍ കൃഷിഭവന്‍ മുഖേന   
പട്ടികജാതി വിഭാഗത്തില്‍പ്പെട്ട  
വിദ്യാര്‍ത്ഥിള്‍ക്കായി നടത്തുന്ന 
ഷെഡ്യൂള്‍ഡ് കാസ്റ്റ്  സബ് പ്ലാന്‍  
പദ്ധതിയുടെ ഉദ്ഘാടന വേള 
യില്‍ സംസാരിക്കവേ വികസ 
ന�ോന്മുഖ കേരളം കെട്ടിപ്പടുക്കാ 
നാണ്  സര്‍ക്കാര്‍ ലക്ഷ്യം വയ്ക്കു
ന്നതെന്ന് ഡെപ്യൂട്ടി സ്പീക്കര്‍ 
ചിറ്റയം ഗ�ോപകുമാര്‍ പറഞ്ഞു.  

പത്തനംതിട്ട ജില്ലയിലെ പട്ടികജാതി വിഭാഗക്കാരുടെ എണ്ണത്തില്‍ അന്‍പത് ശതമാനവും 
പറക്കോട് ബ്ലോക്കിലുള്‍പ്പെട്ടതിനാലാണ് പള്ളിക്കലിനെ ഇതിനായി തെരഞ്ഞെടുത്തത്. 
പദ്ധതിയുടെ നടത്തിപ്പിനായി പള്ളിക്കല്‍ പഞ്ചായത്തിലെ മേലുട്  ഭാഗത്തുള്ള എസ്.സി  
ക�ോളനിയിലെ  നൂറ് പട്ടികജാതി കുടുംബങ്ങളെയാണ് തെരഞ്ഞെടുത്തിരിക്കുന്നത്. യ�ോഗ 
ത്തില്‍ വാര്‍ഡ് മെമ്പര്‍ ഷൈലജ പുഷ്പന്‍  സ്വാഗതമാശംസിച്ചു. പഞ്ചായത്ത് പ്രസിഡന്റ് 
സുശീല കുഞ്ഞമ്മ കുറുപ്പ് അധ്യക്ഷയായിരുന്നു. കൃഷി ഓഫീസര്‍ റ�ോണി വര്‍ഗീസ്, കാര്‍ഷിക 
വികസനസമിതി അംഗം എ.പി.ജയന്‍ തുടങ്ങിയവര്‍ ചടങ്ങില്‍ സംസാരിച്ചു.

വിലക്കുറവിനും ഗുണമേന്മയ്ക്കും സപ്ലൈക�ോ

പ�ൊതുവിതരണ ശൃംഖല 
മെച്ചപ്പെടുത്തുന്നതി

നാണ് സര്‍ക്കാര്‍ ലക്ഷ്യം വയ്ക്കുന്ന
തെന്ന് ഡെപ്യൂട്ടി സ്പീക്കര്‍ ചിറ്റയം 
ഗ�ോപകുമാര്‍. സപ്ലൈക�ോയുടെ 
ഓണം താലൂക്ക് ഫെയര്‍ 2021 
ഉദ്ഘാടനം ചെയ്ത് സംസാരിക്കുക
യായിരുന്നു അദ്ദേഹം. വിലക്കുറവി
ന�ൊപ്പം ഗുണമേന്മയും സപ്ലൈക�ോ 
ലക്ഷ്യം വയ്ക്കുന്നതായും അദ്ദേഹം 
അറിയിച്ചു. ക�ോവിഡ് മഹാമാരി 
കാലത്ത് എല്ലാവിധ ആളുകള്‍ക്കും  
സഹായഹസ്തവുമായി സപ്ലൈക�ോ 
ഉണ്ടായിരുന്നു.
	 നഗരസഭ ചെയര്‍മാന്‍ ഡി.സജി, അടൂര്‍ താലൂക്ക് സപ്ലൈ ഓഫീസര്‍ എം.അനില്‍ 
തുടങ്ങിയവര്‍ ചടങ്ങില്‍ സംസാരിച്ചു. ഇതിന�ോട് ചേര്‍ന്ന് ഹ�ോര്‍ട്ടിക�ോര്‍പ്പ് പച്ചക്കറിസ്റ്റാളും 
പ്രവര്‍ത്തിക്കുന്നുണ്ട്.

ആസാദി കാ അമൃത് മഹ�ോത്സവ്

ഭാരതം സ്വതന്ത്രമായതിന്റെ 75 വര്‍ഷങ്ങള്‍ 
ആഘ�ോഷിക്കുന്ന ആസാദി കാ അമൃത് 

മഹ�ോത്സവ് കെ-ലാംപ്‌സ് പാര്‍ലമെന്ററി സ്റ്റഡീസിന്റെ 
മേല്‍നോട്ടത്തില്‍ രണ്ടു വര്‍ഷം നീണ്ടുനില്‍ക്കുന്ന 
പരിപാടിയായി കേരള നിയമസഭയില്‍ സംഘടിപ്പി
ക്കുന്നു. പരിപാടിയുടെ ഉദ്ഘാടനത്തോടനുബന്ധിച്ച് 
നിയമസഭാ സമുച്ചയത്തില്‍ 2021 ആഗസ്റ്റ് 10 മുതല്‍ 23 
വരെ ദീപാലങ്കാരം നടത്തുകയും പ്രവേശന കവാടത്തിന് 
സമീപം ഇന്ത്യന്‍ പതാക പ്രദർശിപ്പിക്കുന്ന എല്‍.ഇ.ഡി. 
വാൾ സ്ഥാപിക്കുകയും ചെയ്തു.

നിയമസഭാ വളപ്പിലെ കരനെല്‍കൃഷി

നിയമസഭാ സമുച്ചയവളപ്പില്‍  ഏകദേശം 2.5 സെന്റ് സ്ഥലത്ത് കൃഷി ചെയ്തു വരുന്ന 
കരനെല്ലിന്റെ വിളവെടുപ്പ് ഉത്സവം 2021 ആഗസ്റ്റ് 13 ന് നടന്നു. ക�ൊയ്ത്തുത്‌സവത്തില്‍ 

വിളവെടുത്ത നെല്ല്  ശ്രീപത്മനാഭ സ്വാമി ക്ഷേത്രത്തിലെ നിറപുത്തരി ചടങ്ങിനായി നല്‍കി. കഴിഞ്ഞ 
രണ്ടു വര്‍ഷങ്ങളിലും നിറപുത്തരിക്കായി നിയമസഭാ വളപ്പില്‍ വിളയിച്ചെടുക്കുന്ന നെല്‍ക്കതിര്‍ 
നല്‍കിയിരുന്നു. സ്പീക്കര്‍ എം.ബി.രാജേഷ്  ക�ൊയ്‌തെടുത്ത നെല്‍കതിര്‍ കറ്റകള്‍   തിരുവനന്തപുരം 
മേയര്‍ ആര്യ രാജേന്ദ്രന്‍. എസ്സ്  ഏറ്റുവാങ്ങി ക്ഷേത്രത്തിന് കൈമാറി. ചടങ്ങില്‍ ഡെപ്യൂട്ടി സ്പീക്കര്‍ 
ചിറ്റയം ഗ�ോപകുമാര്‍, നിയമസഭാ സെക്രട്ടറി എസ്.വി ഉണ്ണികൃഷ്ണന്‍ നായര്‍, ഹരിതക്ലബ്ബ് അംഗങ്ങള്‍, 
ജീവനക്കാര്‍ എന്നിവര്‍ പങ്കെടുത്തു. ‘ഉമ’ എന്ന നെല്‍വിത്തിനമാണ് കൃഷിക്കായി ഉപയ�ോഗിച്ചത്.   
നിയമസഭാ ജീവനക്കാരും ഹരിതക്ലബ് അംഗങ്ങളും ഉദ്യാന പരിപാലകരും ചേര്‍ന്നുള്ള കൂട്ടായ്മയുടെ 
ഫലമാണിതെന്ന് കൃഷി ഓഫീസര്‍ പറഞ്ഞു. 

സ്വാതന്ത്ര്യദിനാഘ�ോഷം

സ്വാതന്ത്ര്യ ദിനാഘ�ോഷത്തോടനുബന്ധിച്ച് 2021 ആഗസ്റ്റ് 
15 ന് നിയമസഭാ സമുച്ചയത്തില്‍ സ്ഥാപിച്ചിട്ടുള്ള 

മഹാത്മാഗാന്ധി, പണ്ഡിറ്റ് ജവഹര്‍ലാല്‍ നെഹ്‌റു, ഡ�ോ.ബി.ആര്‍.
അംബേദ്കര്‍, കെ.ആര്‍.നാരായണന്‍ എന്നീ ദേശീയ നേതാക്കളുടെ 
പ്രതിമകളില്‍ സ്പീക്കര്‍ എം.ബി. രാജേഷ് പുഷ്പാര്‍ച്ചന നടത്തി. തുടര്‍ന്ന് 
ജീവനക്കാരുടെ ഗായകസംഘം ദേശഭക്തി ഗാനങ്ങള്‍ ആലപിച്ചു. 
ക�ോവിഡ് മാനദണ്ഡങ്ങള്‍ പാലിച്ച് സംഘടിപ്പിച്ച  ചടങ്ങില്‍ നിയമ 
സഭാ സെക്രട്ടറിയും ജീവനക്കാരും പങ്കെടുത്തു.

നിയമസഭാ ലൈബ്രറിയിലെ  പുതിയ 
പുസ്തകങ്ങളിലൂടെ...  

എന്റെ അവസാന 
ശ്വാസംവരെ
ലൂയി ബുനുവല്‍
വിവര്‍ത്തനം: രാജന്‍ തൂവ്വാര
കറന്റ് ബുക്‌സ്: തൃശ്ശൂര്‍, 2015.
NWw BUN 32Q5
(ആത്മകഥ)

വായനാമനുഷ്യന്റെ 
കലാചരിത്രം
ഡ�ോ. കവിത ബാലകൃഷ്ണന്‍
കേരള സാഹിത്യ അക്കാദമി: തൃശ്ശൂര്‍, 2020.
NQv 32R0
(പഠനം)

ഗീതാഹിരണ്യന്റെ കഥകള്‍
ഗീതാഹിരണ്യന്‍ 
കറന്റ് ബുക്‌സ്: തൃശ്ശൂര്‍, 2016.
O32,3 GEE Q6
(കഥാ സമാഹാരം)

അക്ഷരവും ആധുനികതയും
ഇ.വി. രാമകൃഷ്ണന്‍
കേരള സാഹിത്യ അക്കാദമി: തൃശ്ശൂര്‍,
2020.
O:g 32R0
(ലേഖന സമാഹാരം)

ഋതുഭേദങ്ങളുടെ 
പാരിത�ോഷികം
പത്മരാജന്‍
കറന്റ് ബുക്‌സ്: തൃശ്ശൂര്‍, 2017.
O32,3 PAD Q7
(ന�ോവല്‍)

നന്മതിന്മകളുടെ വൃക്ഷം
സാറാ ജ�ോസഫ്
കറന്റ് ബുക്‌സ്: തൃശ്ശൂര്‍, 2017.
O32,3 SAR Q7
(ന�ോവലെറ്റുകള്‍)

ആള�ോഹരി ആനന്ദം
സാറാ ജ�ോസഫ്
കറന്റ് ബുക്‌സ്: തൃശ്ശൂര്‍, 2019.
O32,3 SAR Q9
(ന�ോവല്‍)

സി.വി. ശ്രീരാമന്റെ  
സമ്പൂര്‍ണ്ണകഥകള്‍
സി.വി. ശ്രീരാമന്‍
കറന്റ് ബുക്‌സ്: തൃശ്ശൂര്‍, 2019.
O32,3 SR-E Q9
(കഥാ സമാഹാരം)

പര്‍വം
എസ്.എല്‍.ഭൈരപ്പ
വിവര്‍ത്തനം: സുധാകരന്‍ രാമന്തളി
സാഹിത്യ അക്കാദമി: ന്യൂഡല്‍ഹി, 2019.
O33,3 BHY 32Q9
(ന�ോവല്‍)

India-Pakistan: Themes 
Beyond Borders
Selections from Nikhil Chakravartty's
writings
Anil Nauriya, et. al. Ed.
Aakar Books: Delhi, 2019.
V2:1944(Q7) Q9
(Essays)

Food Security in India:  
Myth and Reality
Vikas Bajpai and Anoop Saraya
Aakar Books: Delhi, 2018.
X8(J3) Q8
(Study)

The cases that 
India forgot
Chintan Chandrachud
Juggernaut: New Delhi, 2019.
Z2 Q9
(Essays)

വിജ്ഞാനപഥം

1. ഭാരതത്തില്‍ ആദ്യമായി ഏത് മുന്‍ സുപ്രീം 
ക�ോടതി ചീഫ് ജസ്റ്റിസാണ് ഗവര്‍ണ്ണറായി 
നിയമിക്കപ്പെട്ടത് 

ജസ്റ്റിസ് പി. സദാശിവം (5.9.2014 
മുതല്‍ 5.9.2019 വരെ കേരള 
ഗവര്‍ണ്ണറായിരുന്നു)

2. കേരള നിയമസഭയില്‍ ഗവര്‍ണ്ണറുടെ നയ
പ്രഖ്യാപന പ്രസംഗവും ധനകാര്യ മന്ത്രിയുടെ 
ബജറ്റ് പ്രസംഗവും ആദ്യമായി റെക്കോര്‍ഡ് ചെയ്ത് 
സംപ്രേഷണം ചെയ്ത വര്‍ഷം

	 1995
3. പുതിയ നിയമസഭാ മന്ദിരത്തില്‍ ആദ്യമായി 
സഭാ സമ്മേളനം ചേര്‍ന്ന തീയതി 

	 1998 ജൂണ്‍ 30
4. കേരളത്തില്‍ പട്ടികവര്‍ഗ്ഗ വിഭാഗത്തില്‍ നിന്ന് 
ആദ്യമായി മന്ത്രിപദവിയിലെത്തിയ വനിത

പി.കെ.ജയലക്ഷ്മി (പന്ത്രണ്ടാം 
കേരള നിയമസഭയില്‍ പട്ടികവര്‍ഗ്ഗ 
ക്ഷേമവും യുവജനകാര്യവും മ്യൂസിയവും 
മൃഗശാലയും വകുപ്പ് മന്ത്രിയായിരുന്നു) 

5. അവകാശലംഘനം നടത്തിയതിന് ആദ്യമായി 
നിയമസഭയില്‍ വിളിച്ചുവരുത്തി ശാസിക്കപ്പെട്ട  
പത്രപ്രവര്‍ത്തകന്‍

കലാനിലയം കൃഷ്ണന്‍ നായര്‍ 
(1972 ഒക്‌ട�ോബര്‍ 31)

6. കേരള നിയമസഭയിലേക്ക് നടന്ന ഉപതെര
ഞ്ഞെടുപ്പില്‍ സീറ്റ് നിലനിര്‍ത്തിയ ആദ്യ അംഗം  

 റ�ോസമ്മ പുന്നൂസ്

7. കേരള നിയമസഭാംഗങ്ങളെ നിയമസഭാ ഹാളില്‍ 
അഭിസംബ�ോധന ചെയ്ത ഇന്ത്യന്‍ പ്രധാനമന്ത്രി

ജവഹര്‍ലാല്‍ നെഹ്‌റു (1958 ഏപ്രില്‍ 25)
8. കേരള സംസ്ഥാന രൂപീകരണത്തിനു ശേഷം നിയ
മസഭയിലേക്ക് നടന്ന ആദ്യ പ�ൊതുതെരഞ്ഞെടുപ്പില്‍ 
ഉണ്ടായിരുന്ന നിയ�ോജക മണ്ഡലങ്ങളുടെ എണ്ണം 

126
9. നിയമസഭയുടെ രണ്ട് സമ്മേളനങ്ങള്‍ക്കിടയില്‍ 
അനുവദനീയമായ പരമാവധി ഇടവേള

6 മാസം [ഭരണഘടന അനുച്ഛേദം 174 (1)]
10. ഇന്ത്യന്‍ നാട്ടുരാജ്യങ്ങളില്‍ ആദ്യത്തെ വനിതാ 
ലെജിസ്ലേറ്റീവ് കൗണ്‍സില്‍ അംഗം

ഡ�ോ. മേരി പുന്നന്‍ ലൂക്കോസ്‌

ജസ്റ്റിസ് പി. സദാശിവംജവഹര്‍ലാല്‍ നെഹ്‌റു

 റ�ോസമ്മ പുന്നൂസ് പി.കെ.ജയലക്ഷ്മി

വേര്‍പാട്
മുന്‍ എം.എല്‍.എ. സി.എ. മാത്യു 

മുന്‍ നിയമസഭാംഗം സി.എ. മാത്യു (87) അന്തരിച്ചു. എട്ടാം കേരള 
നിയമസഭയില്‍ (1987-1991) കല്ലൂപ്പാറ നിയ�ോജക മണ്ഡലത്തില്‍ നിന്നുള്ള 

ക�ോണ്‍ഗ്രസ് (എസ്) അംഗമായിരുന്നു. ഇരുപത്തിരണ്ട് വര്‍ഷം ക�ൊറ്റനാട് 
ഗ്രാമപഞ്ചായത്തംഗമായിരുന്ന അദ്ദേഹം രണ്ടു തവണ പഞ്ചായത്ത് വൈസ് 
പ്രസിഡന്റായിരുന്നു. ഡി.സി.സി.(എസ്) പത്തനംതിട്ട ജില്ലാ പ്രസിഡന്റ്, 
ക�ൊറ്റനാട് സര്‍വ്വീസ് ക�ോ-ഓപ്പറേറ്റിവ് ബാങ്ക് പ്രസിഡന്റ്, തിരുവല്ല ഈസ്റ്റ് 
ക�ോ-ഓപ്പറേറ്റീവ് ബാങ്ക് ഡയറക്ടര്‍ ബ�ോര്‍ഡ് അംഗം, അമച്ച്വര്‍ അത്‌ലറ്റിക് 
അസ�ോസിയേഷന്‍ അംഗം തുടങ്ങിയ നിലകളില്‍ പ്രവര്‍ത്തിച്ചിട്ടുണ്ട്. മികച്ച 
വ�ോളിബ�ോള്‍ താരം കൂടിയായിരുന്ന സി.എ.മാത്യു വിദ്യാര്‍ത്ഥിയായിരിക്കെ 
തിരുവിതാംകൂര്‍ സര്‍വ്വകലാശാലയെ പ്രതിനിധീകരിച്ച് മത്സരങ്ങളില്‍ പങ്കെ
ടുത്തിട്ടുണ്ട്.
ഭാര്യ: ഏലിയാമ്മ മാത്യു; നാല് മക്കളുണ്ട്.

സ�ോളാര്‍ പ്രോജക്ട്

തിരുവനന്തപുരം നഗരസഭ സ്മാര്‍ട്ട് സിറ്റി പദ്ധതിയുടെ ഭാഗമായി നിയമസഭാ മന്ദിരത്തില്‍ സ്ഥാപിച്ച 
സൗര�ോര്‍ജ്ജ പ്ലാന്റിന്റെ സ്വിച്ച് ഓണ്‍ കര്‍മ്മം 2021 ആഗസ്റ്റ് 31 ന് സ്പീക്കര്‍ എം.ബി.രാജേഷ് നിര്‍വ്വഹിച്ചു. 

പാരമ്പര്യേതര ഊര്‍ജ്ജ ഉപയ�ോഗം വര്‍ദ്ധിപ്പിക്കുക എന്ന ലക്ഷ്യത്തോടെയുള്ള ഈ പദ്ധതിയില്‍ നിയമസഭയിലെ 
അസംബ്ലി, അഡ്മിനിസ്‌ട്രേറ്റീവ് ബ്ലോക്കുകളിലായി 395 കില�ോവാട്ട് ശേഷിയുള്ള ഗ്രിഡ് ടൈപ്പ് സൗര�ോര്‍ജ്ജ 
പ്ലാന്റാണ് പ്രവര്‍ത്തനസജ്ജമാക്കിയിരിക്കുന്നത്. ചടങ്ങില്‍  ഡെപ്യൂട്ടി സ്പീക്കര്‍ ചിറ്റയം ഗ�ോപകുമാര്‍, തിരു
വനന്തപുരം നഗരസഭാ മേയര്‍ ആര്യ രാജേന്ദ്രന്‍ എസ്., ഡ�ോ.ശശി തരൂര്‍ എം.പി. (ഓണ്‍ലൈന്‍ മുഖേന), 
തിരുവനന്തപുരം നഗരസഭാ കൗണ്‍സിലര്‍മാര്‍, സ്മാര്‍ട്ട് സിറ്റി തിരുവനന്തപുരം ലിമിറ്റഡ് സി.ഇ.ഒ. വിനയ് 
ഗ�ോയല്‍ ഐ.എ.എസ്., നിയമസഭാ സെക്രട്ടറി എസ്.വി. ഉണ്ണികൃഷ്ണന്‍ നായര്‍, തിരുവനന്തപുരം നഗരസഭാ  
സെക്രട്ടറി ബിനു ഫ്രാന്‍സിസ് എന്നിവര്‍ പങ്കെടുത്തു.

നിയമസഭാ സമുച്ചയത്തിലെ പരിപാടികള്‍

വേദകാലത്തോളം നീളുന്ന സുദീര്‍ഘമായ ഒരു  
ചരിത്രമാണ് ഇന്ത്യന്‍ നീതിന്യായ വ്യവസ്ഥ 

യ്ക്കുള്ളത്. ജനങ്ങളുടെ ജീവനും സ്വത്തിനും കാവല്‍ക്കാ 
രനായി ദൈവത്തിന്റെ പ്രതിപുരുഷനെന്ന നിലയില്‍ 
ആദ്യകാലത്ത് രാജാവ് നീതിനിര്‍വ്വഹണം നടത്തിയി
രുന്നു. അര്‍ത്ഥശാസ്ത്രം പ�ോലെയുള്ള പുരാതന കൃതി 
കള്‍ നിയമവാഴ്ചയുടെയും നീതിനിര്‍വ്വഹണത്തില്‍  
പുലര്‍ത്തേണ്ട പ�ൊതുനിയമങ്ങളുടെയും ഉത്തമ ദൃഷ്ടാന്ത 
മാണ്. നിയമകാര്യപരിജ്ഞാനമുള്ള പ്രമുഖര്‍ രാജ 
സദസിനെ അലങ്കരിച്ചിരുന്നതും നിയമപ്രശ്‌നങ്ങളില്‍  
അവര്‍ രാജാവിനെ ഉപദേശിച്ചിരുന്നതും പുരാതന 
ഇന്ത്യന്‍ ചരിത്രത്തില്‍ നമുക്ക് ദര്‍ശിക്കാനാകും. മതാ
ധിഷ്ഠിതമായ നീതിനിര്‍വ്വഹണമായിരുന്നു പുരാതന 
ഇന്ത്യന്‍ നീതിന്യായ വ്യവസ്ഥയുടെ പ്രത്യേകത. മൗര്യ 
സാമ്രാജ്യ രാജാവായ അശ�ോകന്‍ തന്റെ രാജ്യത്താക
മാനം സ്ഥാപിച്ച നിയമസംഹിതകളടങ്ങിയ ശിലാശാ
സനങ്ങള്‍ അക്കാലത്ത് നിലനിന്നിരുന്ന നീതിന്യായ 
വ്യവസ്ഥയുടെയും അതില്‍ മതത്തിന്റെ സ്വാധീനത്തെയും 
കുറിച്ച് വ്യക്തമായ ധാരണ നല്‍കുന്നു. ബ്രിട്ടീഷാധി 
പത്യം ഇന്ത്യയില്‍ പിടിമുറുക്കുന്നതുവരെ ഏറിയും 
കുറഞ്ഞും ഈ മതാധിഷ്ഠിത നീതിന്യായ വ്യവസ്ഥ 
തന്നെയാണ് നിലനിന്നിരുന്നത്. ആദ്യകാലത്ത് ഹിന്ദു 
മതാധിഷ്ഠിതമായ നിയമവ്യവസ്ഥയായിരുന്നു രാജ്യത്ത്  
നിലനിന്നിരുന്നെതങ്കില്‍ മധ്യകാലഘട്ടത്തില്‍ മുസ്ലീം 
അധിനിവേശത്തോടെ ഇസ്ലാംമതാധിഷ്ഠിത (മ�ൊഹ 
മ്മദീയന്‍) നിയമനിര്‍വ്വഹണം വേരൂന്നിത്തുടങ്ങി. മത 
പരമായ ഒരു കര്‍മ്മം അനുഷ്ഠിക്കുന്നത്ര സൂക്ഷ്മമായും 
ശ്രദ്ധയ�ോടെയുമാണ് അക്കാലത്ത് നീതിനിര്‍വ്വഹണം  
നടത്തപ്പെട്ടത്. മ�ൊഹമ്മദീയന്‍ നിയമത്തില്‍ ഖലീഫയും  
ഖാസിമാരും നിയമവ്യവസ്ഥയുടെ അവസാന വാക്കുക 
ളായിരുന്നു. ഇന്ത്യയില്‍ മുഗള്‍ രാജവംശം ഭരണമുറ 
പ്പിച്ചത�ോടെ ഖാസി നീതിന്യായ വ്യവസ്ഥയുടെ തലവ 
നായി. ആധുനിക ഇന്ത്യയിലെ മുന്‍സിഫ് ക�ോടതി 
കള്‍ക്ക് സമാനമായിരുന്നു അക്കാലത്തെ ഖാസിമാ 
രുടെ ക�ോടതികള്‍. അപ്പോഴും ഹിന്ദു രാജാക്ക 
ന്മാര്‍ ഭരിച്ചിരുന്ന സ്ഥലങ്ങളില്‍ ഹിന്ദുമതാധിഷ്ഠിത  
നീതിന്യായ വ്യവസ്ഥയാണ് നിലനിന്നത്. 
	 ഇന്നുകാണുന്ന തരത്തിലുള്ള നീതിന്യായ 
സംവിധാനം ആവിര്‍ഭവിച്ചത് ബ്രിട്ടീഷുകാരുടെ കടന്നു 
വരവ�ോടെയാണ്. മുഗള്‍ രാജവംശത്തിന്റെ അപചയവും 
ഈസ്റ്റ് ഇന്ത്യ കമ്പനിയുടെ അപ്രമാദിത്വവും ഇന്ത്യയെ 
ബ്രിട്ടീഷ് പ�ൊതുനിയമത്തിന്റെ കീഴിലെത്തിച്ചു. ആദ്യം 
ബ്രിട്ടീഷ് രാജാവ് നേരിട്ടു നല്‍കിയ അധികാരത്തിന്റെ  
ബലത്തില്‍ ഈസ്റ്റ് ഇന്ത്യ കമ്പനിയിലെ ഉദ്യോഗ
സ്ഥര്‍ക്കും ആശ്രിതര്‍ക്കും മാത്രമായി പരിമിതപ്പെടു
ത്തിയിരുന്ന നിയമം കമ്പനിയുടെ വളര്‍ച്ചയ�ോടെ 
രാജ്യമ�ൊട്ടുക്കും പ്രാബല്യത്തിലാകാന്‍ തുടങ്ങി. നാട്ടു 
രാജാക്കന്മാര്‍ക്ക് നീതിന്യായ വ്യവസ്ഥയിലുണ്ടായിരുന്ന 
സ്ഥാനം അത�ോടെ ചുരുങ്ങാന്‍ തുടങ്ങി. ഈസ്റ്റ് ഇന്ത്യ 
കമ്പനിയുടെ ബ�ോംബെ (മുംബൈ), മദ്രാസ് (ചെന്നൈ) 
എന്നീ സ്ഥലങ്ങളിലെ ഗവര്‍ണ്ണര്‍മാരുടെ കീഴില്‍ 
അഡ്മിറല്‍റ്റി ക�ോടതികളും കല്‍ക്കട്ട ഗവര്‍ണ്ണറുടെ 
കീഴില്‍ കളക്‌ടേഴ്‌സ് ക�ോടതിയും നിലവില്‍ വന്നു. ഈ 
ക�ോടതികള്‍ക്കു മേല്‍ ബ്രിട്ടന�ോ രാജാവിന�ോ നേരിട്ട് 
അധികാരമ�ൊന്നുമില്ലായിരുന്നു. 1726 ല്‍ ജ�ോര്‍ജ് 
ഒന്നാമന്‍ രാജാവിന്റെ ഉത്തരവുപ്രകാരം ഇന്ത്യന്‍ 
നീതിന്യായ വ്യവസ്ഥയില്‍ നാഴികക്കല്ലായ  ‘ക്രൗണ്‍സ് 
ക�ോര്‍ട്ട് ’ നിലവില്‍ വന്നു. എന്നാല്‍ തങ്ങള്‍ക്ക് പ്രത്യേക 
അധികാരം നല്‍കണമെന്ന ഈസ്റ്റ് ഇന്ത്യ കമ്പനിയുടെ 
അഭ്യര്‍ത്ഥന മാനിച്ച്  അവര്‍ക്ക് പ്രത്യേക അധികാ
രാവകാശത്തോടുകൂടിയ ക�ോടതികള്‍ സ്ഥാപിക്കാന്‍ 
രാജാവ് അധികാരം നല്‍കി. അതിന്റെ അടിസ്ഥാന
ത്തില്‍ ഈസ്റ്റ് ഇന്ത്യ കമ്പനി നേരിട്ട് നിയന്ത്രിക്കുന്ന 
പ്രദേശങ്ങളായ മദ്രാസ്, ബ�ോംബെ, കല്‍ക്കട്ട എന്നിവി

ടങ്ങളില്‍ ബ്രിട്ടീഷ് രാജാവിന്റെ ക�ോടതികളായിരുന്ന 
മേയേഴ്‌സ് ക�ോടതികള്‍ നിലവില്‍ വന്നു.  ക്രമേണ 
മേയേഴ്‌സ് ക�ോടതികള്‍ മറ്റു ക�ോടതികള്‍ക്ക് മുകളില്‍ 
സ്ഥാനം ഉറപ്പിച്ചു. ഇന്ത്യയില്‍ ഏകീകൃത നീതിന്യായ 
വ്യവസ്ഥക്ക് തുടക്കം കുറിക്കാനായി എന്നതാണ് 
മേയേഴ്‌സ് ക�ോടതികളുടെ പ്രാധാന്യം. ബ്രീട്ടീഷ് പ�ൊതു 
നിയമമനുസരിച്ചാണ് മേയേഴ്‌സ് ക�ോടതികള്‍  
പ്രവര്‍ത്തിച്ചിരുന്നത്.  
	മേയേ ഴ്‌സ് ക�ോടതി വിധിക്കെതിരെ ഗവര്‍ണ്ണ 
റുടെയും കൗണ്‍സിലിന്റെയും (Governor and Councils)  
ക�ോടതിയില്‍ അപ്പീല്‍ നല്‍കാമായിരുന്നു. ഇതിനായി 
ഈ ക�ോടതി വര്‍ഷത്തില്‍ നാലുപ്രാവശ്യം സമ്മേളിച്ചി 
രുന്നു. ആയിരം പഗ�ോഡയ്ക്കുമേല്‍ മൂല്യമുള്ള കേസുകള്‍ക്ക് 
ഇംഗ്ലണ്ടിലെ രാജസഭയിന്മേല്‍ അപ്പീല്‍ അവസരം 
ലഭിച്ചിരുന്നു. പ്രദേശവാസികളുടെ വികാരവും വിശ്വാ 
സവും കണക്കിലെടുക്കാത്ത വിധികളായിരുന്നു മേയേഴ്‌സ്  
ക�ോടതിയില്‍ നിന്നും പലപ്പോഴുമുണ്ടായത്. 1746 ല്‍  
മദ്രാസില്‍ ഫ്രഞ്ച് ആധിപത്യം ഉണ്ടായത�ോടെ മദ്രാ 
സിലെ മേയേഴ്‌സ് ക�ോടതിയുടെ പ്രവര്‍ത്തനം നിര്‍ത്തി 
വച്ചുവെങ്കിലും 1749 ല്‍ ഫ്രാന്‍സ് ബ്രീട്ടീഷുകാര്‍ക്ക് 
പ്രവിശ്യ കൈമാറുകയും 1753 ല്‍ ബ്രീട്ടീഷ് രാജാവ് 
പുറപ്പെടുവിച്ച ഉത്തരവുപ്രകാരം മേയേഴ്‌സ് ക�ോടതി 
പുനസംഘടിപ്പിക്കുയും ചെയ്തു. എന്നാല്‍ മേയേഴ്‌സ് 
ക�ോടതികള്‍ കൂടുതലും ബ്രിട്ടീഷ് പൗരന്‍മാരുടെയും 
വിദേശികളുടെയും കേസുകളാണ് പരിഗണിച്ചിരുന്നത്.
	 1757 ലെ പ്ലാസി യുദ്ധത്തെ തുടര്‍ന്ന് ഈസ്റ്റ്  
ഇന്ത്യ കമ്പനി കൂടുതല്‍ അധികാരങ്ങള്‍ കൈയടക്കാന്‍ 
തുടങ്ങി. ഇത�ോടെ കമ്പനിയെ നിയന്ത്രിക്കുന്നതിനുള്ള 
നടപടികള്‍ ബ്രിട്ടന്‍ സ്വീകരിച്ചു തുടങ്ങി. ഇതിന്റെ 
ഭാഗമായാണ്  1773 ലെ റഗുലേറ്റിംഗ് ആക്ട് നിലവില്‍ 
വന്നത്. ഈസ്റ്റ് ഇന്ത്യ കമ്പനിയുടെ വളര്‍ന്നുവന്ന  
അപ്രമാദിത്വം ഇല്ലാതാക്കാനും ഇന്ത്യയെ നേരിട്ട് ബ്രിട്ടീഷ് 
രാജാധികാരത്തിന്‍ കീഴില്‍ ക�ൊണ്ടുവരുന്നതിനു 
മുള്ള ശ്രമമായിരുന്നു റഗുലേറ്റിംഗ് ആക്ട്. ഇന്ത്യയില്‍ 
സ്വതന്ത്രവും വ്യത്യസ്തവുമായ ഒരു നിയമ വ്യവസ്ഥ 
ക�ൊണ്ടുവരുന്നതിനുള്ള ആദ്യ ശ്രമമായി ഇതിനെ 
കണക്കാക്കാം. റഗുലേറ്റിംഗ് ആക്ടിന്റെ ഫലമായി 
കമ്പനിയുടെ തലപ്പത്ത് ഒരു ഗവര്‍ണ്ണര്‍ ജനറലും 
നാല് കൗണ്‍സിലര്‍മാരും വന്നു. രാജാധികാരത്തിനു 
കീഴില്‍ ഇന്ത്യന്‍ നീതിന്യായ വ്യവസ്ഥ ക�ൊണ്ടുവരാന്‍ 
റഗുലേറ്റിംഗ് ആക്ടിലൂടെയുള്ള ശ്രമങ്ങളെത്തുടര്‍ന്ന് 

1774 മാര്‍ച്ച് 26 ന് ക�ൊല്‍ക്കത്തയില്‍ ചീഫ് ജസ്റ്റിസും 
മൂന്ന് ജൂനിയര്‍ ജഡ്ജിമാരുമടങ്ങുന്ന സുപ്രീംക�ോടതി 
സ്ഥാപിതമായി. എന്നാല്‍ പലപ്പോഴും ഈസ്റ്റ് ഇന്ത്യാ 
കമ്പനിയും സുപ്രീംക�ോടതിയും തമ്മില്‍ അധികാരപരിധി 
സംബന്ധിച്ച് തര്‍ക്കങ്ങളുണ്ടായി. എന്നാല്‍ പതിയെ  
ക�ൊല്‍ക്കത്തയില്‍ ഈസ്റ്റ് ഇന്ത്യ കമ്പനി കൈ
യ്യാളിയിരുന്ന അധികാരങ്ങള്‍ സുപ്രീംക�ോടതിയ്ക്കു 
മുന്നില്‍ ഇല്ലാതായി. 1797 ല്‍ ബ്രിട്ടീഷ് പാര്‍ലമെന്റില്‍ 
ക�ൊണ്ടുവന്ന ഒരു നിയമം വഴി ബ�ോംബെയിലെയും 
മദ്രാസിലെയും മേയേഴ്‌സ് ക�ോടതികള്‍ നിര്‍ത്തലാക്കു
കയും പകരം റെക്കോഡേഴ്‌സ് ക�ോടതികള്‍ സ്ഥാപിക്കു 
കയും ചെയ്തു. 1800 ല്‍ മദ്രാസിലെയും 1823 ല്‍ ബ�ോംബെ 
യിലെയും റെക്കോര്‍ഡേഴ്‌സ് ക�ോടതിയുടെ സ്ഥാനം 
സുപ്രീം ക�ോടതികള്‍ക്കായി.
	 1857 ലെ ഒന്നാം സ്വാതന്ത്ര്യസമരത്തെ തുടര്‍ന്ന് 
ഗവണ്‍മെന്റ് ഓഫ് ഇന്ത്യ ആക്ടിന്റെ അടിസ്ഥാന 
ത്തില്‍ ഈസ്റ്റ് ഇന്ത്യ കമ്പനിയില്‍ നിന്നും ഇന്ത്യന്‍  
പ്രവിശ്യാഭരണം ബ്രിട്ടന്റെ നേരിട്ടുള്ള നിയന്ത്രണത്തിന്‍  
കീഴിലാക്കി. 1861 ല്‍ ബ്രിട്ടീഷ് പാര്‍ലമെന്റ് ഇന്ത്യന്‍ 
ഹൈക�ോര്‍ട്ട്‌സ് നിയമവും ഇന്ത്യന്‍ കൗണ്‍സില്‍സ്  
ആക്ടും പാസാക്കി. ഇതിനെത്തുടര്‍ന്ന് നേരത്തേ സ്ഥാപിച്ച  
മൂന്ന് സുപ്രീംക�ോടതികളും ഇല്ലാതാകുകയും പകരം 
ഹൈക്കോടതികള്‍ നിലവില്‍ വരികയും  ചെയ്തു. 1935 ലെ  
ഗവണ്‍മെന്റ് ഓഫ് ഇന്ത്യ ആക്ട് പ്രകാരം ഫെഡറല്‍ 
ക�ോടതികള്‍ നിലവില്‍ വരുന്നതുവരെ ഈ ഹൈ
ക്കോടതികളായിരുന്നു ഇന്ത്യയിലെ ഏറ്റവും ഉയര്‍ന്ന 
ക�ോടതികള്‍. 1935 ലെ ഗവണ്‍മെന്റ് ഓഫ് ഇന്ത്യ ആക്ട് 
അനുസരിച്ച് ഇന്ത്യന്‍ ഗവണ്‍മെന്റ് ഫെഡറല്‍ സംവി
ധാനത്തിലേക്ക് മാറി. ഇതിനെത്തുടര്‍ന്ന് പ്രവിശ്യകള്‍ക്ക് 
മേല്‍ അധികാരമുള്ള ഒരു ക�ോടതി അനിവാര്യമായി 
വരികയും 1937 ഒക്‌ട�ോബര്‍ 1 ന് ഗവണ്‍മെന്റ് ഓഫ്  
ഇന്ത്യ ആക്ടിന്റെ സെക്ഷന്‍ 200 പ്രകാരം ന്യൂഡല്‍ഹി 
യില്‍ ഫെഡറല്‍ ക�ോടതി സ്ഥാപിതമാകുകയും ചെയ്തു. 
ഇതിന് അപ്പീലുകള്‍ തീര്‍പ്പുകല്‍പ്പിക്കുന്നതിനും വിവിധ 
പ്രവിശ്യകള്‍ തമ്മിലുള്ള തര്‍ക്കം പരിഹരിക്കുന്നതിനും 
അവശ്യഘട്ടങ്ങളില്‍ സര്‍ക്കാരിനാവശ്യമായ നിര്‍ദ്ദേ
ശങ്ങള്‍ നല്‍കുന്നതിനും അധികാരമുണ്ടായിരുന്നു. 
ഇന്ത്യന്‍ സുപ്രീംക�ോടതിയുടെ ആദ്യരൂപമായ ഫെഡറല്‍ 
ക�ോടതി അപ്പീലുകളുടെ മേല്‍ സ്വീകരിക്കുന്ന നടപടി 
കള്‍ക്ക് ഇംഗ്ലണ്ടിലെ പ്രിവികൗണ്‍സിലിന്റെ അംഗീകാരം 
കൂടി ആവശ്യമായിരുന്നു. 

1950 P\p-hcn 28 \v ]mÀe-saânse {]n³kkv tNw_-dnÂ \S¶  
kp{]owtImSXnbpsS DZvLmS\ NS§nÂ \n¶v

tIcf kwØm\ cq]oIcWs¯ XpSÀ¶v BZy KhÀWdpsS kXy{]XnÚ/ 
t]meokv ]tcUnÂ KhÀWÀ keyq«v kzoIcn¡p¶p
  

KmÔn Pb´ntbm-S-\p-_-Ôn¨v sU]yq«n  
kv]o¡À Nnä-bw tKm-]-IpamÀ \nbak`m kap¨b¯nse 
KmÔn{]XnabnÂ ]pjv]mÀ¨\ \S-¯p¶p

കേരളത്തിന്റെ സാമൂഹ്യ, രാഷ്ട്രീയ നിയമനിര്‍മ്മാണ ചരിത്ര
ത്തിന്റെ നാള്‍വഴികളിലേയ്ക്ക്, ആധികാരികതയ�ോടെയും 

സമുന്നത വ്യക്തികളുടെ സംഭാഷണങ്ങള�ോടെയും പ്രേക്ഷകരെ 
നയിക്കുന്ന സഭാ ടി.വി.യുടെ  ‘സെന്‍ട്രല്‍ ഹാള്‍’ എന്ന പരിപാടി 
സംവിധാനം ചെയ്ത സീനിയര്‍ ഡയറക്ടര്‍/കണ്‍സള്‍ട്ടന്റ് പ്രിയ 
രവീന്ദ്രന്‍, ദീപ വി.എം. എന്നിവര്‍ക്ക് കാലിക പ്രാധാന്യമുള്ള ചരിത്ര 
പരിപാടിയുടെ സംവിധാനത്തിന് 2020 ലെ സംസ്ഥാന ടെലിവിഷന്‍ 
അവാര്‍ഡില്‍ ജൂറിയുടെ പ്രത്യേക പരാമര്‍ശം ലഭിച്ചു.

സഭാ ടി.വി.യുടെ ‘സെന്‍ട്രല്‍ ഹാള്‍’ 
സെഗ് മെന്റിന് സംസ്ഥാന ടെലിവിഷന്‍ 
അവാര്‍ഡ് ജൂറിയുടെ പ്രത്യേക പരാമര്‍ശം

PÌnkv ^m¯nam _ohnPÌnkv F¨v.-sP.-I-\nb PÌnkv sI.-Pn.-_m--e-Ir-jvW-³

	 സ്വാതന്ത്ര്യാനന്തരം 1950 ജനുവരി 26 ന് 
ഇന്ത്യ ഭരണഘടനാനുസൃതമായ ഒരു പരമാധികാര 
റിപ്പബ്ലിക്കായി. ഇത�ോടെ ഫെഡറല്‍ ക�ോടതിയുടെ 
സ്ഥാനം സുപ്രീംക�ോടതിക്കായി. 1950 ജനുവരി 28 ന്  
പാര്‍ലമെന്റിലെ പ്രിന്‍സസ് ചേംബറില്‍, സ്വാതന്ത്ര്യ
പൂര്‍വ്വ ഫെഡറല്‍ ക�ോടതി സമ്മേളിച്ച സ്ഥലത്ത്, 
സുപ്രീം ക�ോടതിയുടെ ഔപചാരിക ഉദ്ഘാടനം നടന്നു. 
ഫെഡറല്‍ ക�ോടതി ചീഫ് ജസ്റ്റിസായിരുന്ന ജസ്റ്റിസ് 
എച്ച്.ജെ.കനിയ സുപ്രീംക�ോടതിയിലെ ആദ്യ ചീഫ് 
ജസ്റ്റിസായി. 1958 ലാണ് ഇന്നു കാണുന്ന കെട്ടിടത്തിലേക്ക്  
സുപ്രീംക�ോടതി മാറുന്നത്. 1979 ല്‍ പ്രധാന കെട്ടിട
ത്തോട�ൊപ്പം കിഴക്കും പടിഞ്ഞാറും വശത്തായി കൂടുതല്‍ 
സൗകര്യങ്ങള്‍ കൂട്ടിച്ചേര്‍ത്തു.
	  ഇന്ത്യന്‍ ഭരണഘടന അനുസരിച്ച് ചീഫ് 
ജസ്റ്റിസും ഏഴ് ജഡ്ജിമാരുമടങ്ങിയതാണ് സുപ്രീംക�ോട
തിയുടെ ഘടന. എന്നാല്‍ സാഹചര്യമനുസരിച്ച് ജഡ്ജി 
മാരുടെ എണ്ണം കൂട്ടാന്‍ പാര്‍ലമെന്റിനെ ഭരണഘടന 
ചുമതലപ്പെടുത്തിയിരുന്നു. നിലവിൽ ചീഫ് ജസ്റ്റിസിനെ 
കൂടാതെ മുപ്പത്തിരണ്ട് ജഡ്ജിമാരാണ് സുപ്രീംക�ോടതി 

ഇന്നുകാണുന്ന തരത്തിലുള്ള നീതിന്യായ  
സംവിധാനം ആവിര്‍ഭവിച്ചത് ബ്രിട്ടീഷുകാരുടെ  
കടന്നുവരവ�ോടെയാണ്. മുഗള്‍ രാജവംശത്തിന്റെ 
അപചയവും ഈസ്റ്റ് ഇന്ത്യാകമ്പനിയുടെ അപ്രമാദിത്വവും 
ഇന്ത്യയെ ബ്രിട്ടീഷ് പ�ൊതുനിയമത്തിന്റെ കീഴിലെത്തിച്ചു. 
ആദ്യം ബ്രിട്ടീഷ് രാജാവ് നേരിട്ടു നല്‍കിയ 
അധികാരത്തിന്റെ ബലത്തില്‍ ഈസ്റ്റ് ഇന്ത്യാ  
കമ്പനിയിലെ ഉദ്യോഗസ്ഥര്‍ക്കും ആശ്രിതര്‍ക്കും  
മാത്രമായി പരിമിതപ്പെടുത്തിയിരുന്ന നിയമം  
കമ്പനിയുടെ വളര്‍ച്ചയ�ോടെ രാജ്യമ�ൊട്ടുക്കും 
പ്രാബല്യത്തിലാകാന്‍ തുടങ്ങി.

യില്‍ സേവനമനുഷ്ഠിക്കുന്നത്. അറുപത്തഞ്ച് വയസാണ്  
ജഡ്ജിമാരുടെ വിരമിക്കല്‍ പ്രായം. ഏതെങ്കിലും  
ഒരു ഹൈക്കോടതിയില�ോ അല്ലെങ്കില്‍ ഒന്നിലധികം  
ഹൈക്കോടതികളില്‍ തുടര്‍ച്ചയായ�ോ അഞ്ചു വര്‍ഷം 
ജഡ്ജിയായി സേവനമനുഷ്ഠിച്ചിട്ടുള്ളത�ോ ഒരു ഹൈക്കോ 
ടതിയില�ോ  അല്ലെങ്കില്‍ ഒന്നിലധികം ഹൈക്കോടതി 
കളില�ോ തുടര്‍ച്ചയായി പത്തുവര്‍ഷം അഭിഭാഷകന്‍/ 
അഭിഭാഷകയായി സേവനമനുഷ്ഠിച്ചിട്ടുള്ളത�ോ ആയ 
ഇന്ത്യന്‍ പൗരനായ ഒരാള്‍, അയാള്‍ ഒരു മികച്ച 
ന്യായാധിപനാണെന്ന് രാഷ്ട്രപതിക്ക് ബ�ോധ്യപ്പെടുന്ന
പക്ഷം അദ്ദേഹത്തെ സുപ്രീംക�ോടതി ജഡ്ജിയായി 
രാഷ്ട്രപതിക്ക് നിയമിക്കാവുന്നതാണ്. 
	 സാധാരണഗതിയില്‍ ജഡ്ജിമാരില്‍ ഏറ്റവും 
സീനിയറാകും ചീഫ് ജസ്റ്റിസായി നിയമിതനാകുക. 
നിലവിലെ ചീഫ് ജസ്റ്റിസും നാല് സീനിയര്‍ ജഡ്ജി
മാരുമടങ്ങുന്ന ഒരു ക�ൊളീജിയമാണ് അടുത്ത ചീഫ് 
ജസ്റ്റിസിന്റെ പേര് നിര്‍ദ്ദേശിക്കുക. ഈ നിര്‍ദ്ദേശം 
സര്‍ക്കാര്‍ രാഷ്ട്രപതിക്ക് സമര്‍പ്പിക്കുകയും രാഷ്ട്രപതി 
ചീഫ് ജസ്റ്റിസിനെ നിയമിക്കുകയും ചെയ്യുന്നു. എന്നാല്‍ 

ക�ൊളീജിയത്തിന്റെ നിര്‍ദ്ദേശം മറികടന്ന് ജൂനിയര്‍ 
ജഡ്ജിയെ ചീഫ് ജസ്റ്റിസായി നിയമിച്ച അവസര
ങ്ങളുമുണ്ട്. ജഡ്ജിയെ തല്‍സ്ഥാനത്ത് നിന്നു നീക്കം
ചെയ്യണമെങ്കില്‍ പാര്‍ലമെന്റിന്റെ ഇംപീച്ച്‌മെന്റ് 
നടപടിയിലൂടെ മാത്രമേ സാധിക്കൂ. ഇതിന് രാഷ്ട്രപതി 
അംഗീകാരം നല്‍കണം. ഭരണഘടനയുടെ അനുച്ഛേദം 
245 പ്രകാരം രൂപീകരിച്ച 1966 ലെ സുപ്രീംക�ോടതി 
റൂള്‍സ് പ്രകാരമാണ് സുപ്രീംക�ോടതിയിലെ നടപടികള്‍ 
നിയന്ത്രിക്കപ്പെടുന്നത്. സുപ്രീംക�ോടതിയുടെ നടപടിക്ര
മങ്ങള്‍ ഇംഗ്ലീഷില്‍ മാത്രമേ നടത്താറുള്ളൂ. 
	 ഇതുവരെയുള്ള നാല്‍പ്പത്തിയെട്ട് ചീഫ് 
ജസ്റ്റിസുമാരില്‍ മലയാളിയായി ഒരേ ഓരാള്‍ മാത്രമേ 
നിയമിതനായിട്ടുള്ളൂ. 2007 ജനുവരി 14 മുതല്‍ 2010 
മേയ് 11 വരെ ആ സ്ഥാനമലങ്കരിച്ച ജസ്റ്റിസ് കെ.ജി.
ബാലകൃഷ്ണനാണ് ആ മലയാളി. സുപ്രീം ക�ോടതിയില്‍ 
നിയമിതയായ മലയാളിയായ ആദ്യ വനിതാജഡ്ജി 
ജസ്റ്റിസ് ഫാത്തിമാ ബീവിയാണ്. 

തയ്യാറാക്കിയത് :  
മഞ്ജു യു. 

അസിസ്റ്റന്റ് സെക്ഷന്‍ ഓഫീസര്‍    

കുസാറ്റ് സെനറ്റിലേക്ക്  
നാല് സാമാജികരെ 
തെരഞ്ഞെടുത്തു

ക�ൊച്ചി ശാസ്ത്ര സാങ്കേതിക സര്‍വ്വകലാ
ശാല സെനറ്റിലേക്ക് 15-ാം കേരള 

നിയമസഭയിലെ സാമാജികരായ ടി.ഐ. മധുസൂദ 
നന്‍, പ്രമ�ോദ് നാരായണ്‍, റ�ോജി.എം.ജ�ോണ്‍,  
പി.പി.സുമ�ോദ് എന്നിവരെ തെരഞ്ഞെടുത്തു. ടി.ഐ.മധുസൂദനന്‍

പ്രമ�ോദ് നാരായണ്‍ റ�ോജി.എം.ജ�ോണ്‍ പി.പി.സുമ�ോദ് പ്രിയ രവീന്ദ്രന്‍ ദീപ വി.എം

റ്റി.മന�ോഹരൻ നായർ 
സ്പീക്കറുടെ പ്രൈവറ്റ് സെക്രട്ടറി

ലേഖനം തുടര്‍ച്ച...ലേഖനം തുടര്‍ച്ച...

പ്രത്യേക കാര്യത്തിനുള്ള  
സമിതികള്‍ അഥവാ  
അഡ്‌ഹ�ോക്ക് കമ്മിറ്റികള്‍

നിയമസഭാ സമിതികളെ പ�ൊതുവില്‍ സ്റ്റാന്‍ഡിംഗ് 
കമ്മിറ്റികള്‍ എന്നും അഡ്‌ഹ�ോക്ക് കമ്മിറ്റികള്‍ 

എന്നും രണ്ടായി തരം തിരിക്കാവുന്നതാണ്. സഭയുമായി 
ബന്ധപ്പെട്ട് സ്ഥിരമായി പ്രവര്‍ത്തിച്ചുവരുന്നവയാണ് 
സ്റ്റാന്‍ഡിംഗ് കമ്മിറ്റികള്‍. എന്നാല്‍ ഒരു പ്രത്യേക 
കാര്യത്തിനുവേണ്ടി മാത്രം രൂപീകരിക്കുന്നവയാണ് 
അഡ്‌ഹ�ോക്ക് കമ്മിറ്റികള്‍. ഏത് ആവശ്യത്തിനുവേ
ണ്ടിയാണ�ോ ആ സമിതി രൂപീകരിക്കപ്പെട്ടത് പ്രസ്തുത 
ആവശ്യം നിര്‍വ്വഹിക്കപ്പെട്ടുകഴിഞ്ഞാല്‍ ആ സമിതിയുടെ 
പ്രവര്‍ത്തനം അപ്പോള്‍ത്തന്നെ അവസാനിക്കുന്നതാണ്. 
സബ്ജക്ട് കമ്മിറ്റികളുടെ പ്രവര്‍ത്തനം മെച്ചപ്പെടുത്തുന്ന
തിനാവശ്യമായ നിര്‍ദ്ദേശം സമര്‍പ്പിക്കുന്നതിലേക്കായി, 
ഭക്ഷ്യവും വിന�ോദസഞ്ചാരവും നിയമവും വകുപ്പ് മന്ത്രി  
ഇ. ചന്ദ്രശേഖരന്‍ നായര്‍ അദ്ധ്യക്ഷനായി പത്താം 
കേരള നിയമസഭയില്‍ രൂപീകരിക്കപ്പെട്ട സമിതി, 
നിയമസഭാ നടപടികള്‍ കൂടുതല്‍ കാര്യക്ഷമമാക്കുന്ന
തിനാവശ്യമായ പഠനം നടത്തി ശിപാര്‍ശകള്‍ സമര്‍പ്പി
ക്കുന്നതിലേക്കായി പന്ത്രണ്ടാം കേരള നിയമസഭയില്‍ 
നിയമവും പാര്‍ലമെന്ററികാര്യവും സ്‌പ�ോര്‍ട്‌സും യുവജന 
കാര്യവും തുറമുഖവും വകുപ്പുമന്ത്രി എം. വിജയകുമാര്‍ 
അദ്ധ്യക്ഷനായി രൂപീകരിക്കപ്പെട്ട സമിതി, മുഖ്യമന്ത്രിയാ
യിരുന്ന വി.എസ്. അച്ചുതാനന്ദന്റെ മകനെതിരെ ഉയര്‍ന്നു 
വന്ന ആക്ഷേപങ്ങളെ സംബന്ധിച്ച് അന്വേഷണം 
നടത്തി റിപ്പോര്‍ട്ട് സമര്‍പ്പിക്കുന്നതിലേക്കായി പന്ത്രണ്ടാം 
കേരള നിയമസഭയില്‍ എസ്. ശര്‍മ്മ അദ്ധ്യക്ഷനായി 
രൂപീകരിക്കപ്പെട്ട സമിതി എന്നിവ അടുത്തകാലത്ത് 
കേരള നിയമസഭയില്‍ രൂപീകരിക്കപ്പെട്ട അഡ്‌ഹ�ോക്ക് 
കമ്മിറ്റികളുടെ ഗണത്തില്‍പ്പെടുന്നവയാണ്.
	 2002 ജൂണ്‍ 21 ാം തീയതി ഇന്ത്യയില്‍ പ്രാബ
ല്യത്തില്‍വന്ന കേന്ദ്ര നിയമമായ 2002 ലെ സര്‍ഫാസി 
നിയമം (SARFAESI Act, 2002) നിഷ്‌ക്രിയ ആസ്തിയായ 
കടങ്ങള്‍ തിരിച്ചുപിടിക്കുന്നതിന് ബാങ്കുകളും മറ്റ് 
ധനകാര്യ സ്ഥാപനങ്ങളും വളരെ എളുപ്പത്തില്‍ ഉപയ�ോ
ഗിക്കുന്നതും ക�ോടതി വഴി ജപ്തി നടപടികള്‍ക്ക് വരുന്ന 
കാലതാമസം ഒഴിവാക്കി ബാങ്കുകള്‍ക്ക് ജപ്തി നടപടിക
ളിലേക്ക് കടക്കാന്‍ അധികാരം നല്‍കുന്നതുമായ ഒരു 
നിയമമാണ്. ഈ നിയമം സംസ്ഥാനത്ത് നടപ്പാക്കിയതു
മൂലം ഉളവായിട്ടുള്ള അവസ്ഥാവിശേഷങ്ങളെയും പരിഹാ
രമാര്‍ഗ്ഗങ്ങളെയും കുറിച്ച് പഠിച്ച് നിര്‍ദ്ദേശങ്ങള്‍ സമര്‍പ്പി 
ക്കുന്നതിനായി പതിനാലാം കേരള നിയമസഭയില്‍ 
എസ്. ശര്‍മ്മ എം.എല്‍.എ. അദ്ധ്യക്ഷനായി രൂപീകരി
ക്കപ്പെട്ട കമ്മിറ്റിയാണ് കേരള നിയമസഭയില്‍ ഏറ്റവും 
ഒടുവിലായി രൂപീകരിക്കപ്പെട്ട അഡ്‌ഹ�ോക്ക് കമ്മിറ്റി. 
2018 ഡിസംബര്‍ 13 ാം തീയതി രൂപീകരിക്കപ്പെട്ട ഈ 
സമിതി 2019 നവംബര്‍ 21 ാം തീയതി അതിന്റെ റിപ്പോര്‍ട്ട് 
സഭയില്‍ സമര്‍പ്പിക്കുകയുണ്ടായി.
	 അഡ്‌ഹ�ോക്ക് കമ്മിറ്റി എന്ന വിഭാഗത്തില്‍പ്പെ
ടുന്ന മറ്റൊരുതരം സമിതികളാണ് സെലക്ട് കമ്മിറ്റികള്‍. 
സഭയില്‍ അവതരിപ്പിക്കുന്ന ബില്ലുകളുടെ വിശദമായ 
പരിശ�ോധന നടത്തുക എന്നതാണ് സെലക്ട് കമ്മിറ്റി
കളുടെ കര്‍ത്തവ്യം. കേരള നിയമസഭയില്‍ 1980 ല്‍ 
സബ്ജക്ട് കമ്മിറ്റികള്‍ രൂപീകൃതമാകുന്നതിനു മുമ്പുവരെ
യുള്ള കാലഘട്ടത്തില്‍ അവതരിപ്പിച്ച ഒട്ടുമിക്ക ബില്ലുകളും 
അവ അന്തിമമായി പാസ്സാക്കുന്നതിനുമുമ്പായി പ്രത്യേകം 
രൂപീകരിക്കുന്ന സെലക്ട് കമ്മിറ്റികളുടെ പരിശ�ോധ
നയ്ക്കായി അയച്ചുവന്നിരുന്നു. സബ്ജക്ട് കമ്മിറ്റികള്‍ 
നിലവില്‍ വന്നുകഴിഞ്ഞതിനുശേഷം സുപ്രധാന നിയമ
നിര്‍മ്മാണത്തിനായുള്ള ബില്ലുകള്‍ സെലക്ട് കമ്മിറ്റികള്‍ 
രൂപീകരിച്ച് വിശദമായ പരിശ�ോധനയും തെളിവെടുപ്പും 
നടത്തി റിപ്പോര്‍ട്ട് സമര്‍പ്പിക്കുന്ന രീതി തുടര്‍ന്നുവരുന്നു.  
അപ്രകാരം 1980 നു ശേഷം നാളിതുവരെ കേരള 
നിയമസഭയില്‍ വ്യത്യസ്തങ്ങളായ ബില്ലുകളുടെ പരിശ�ോ
ധനയ്ക്കായി ആകെ 32 സെലക്ട് കമ്മിറ്റികള്‍ രൂപീക
രിക്കപ്പെട്ടിരുന്നു. സെലക്ട് കമ്മിറ്റികളുടെ പ്രവര്‍ത്തന
രീതി എപ്രകാരമാണെന്നതുസംബന്ധിച്ച് വിശദമായി 
പരിശ�ോധിക്കാം. 

സെലക്ട് കമ്മിറ്റികള്‍
	 നിയമസഭയില്‍ അവതരിപ്പിക്കുന്ന ഒരു ബില്ലിലെ  
വ്യവസ്ഥകളെപ്പറ്റി കൂടുതല്‍ വ്യാപകമായ ത�ോതിലുള്ള 
പഠനം ആവശ്യമാണെന്ന് ബില്ലിന്റെ ചുമതലയുള്ള 
മന്ത്രിക്ക് ത�ോന്നുന്നപക്ഷം ആ ബില്‍ സെലക്ട് കമ്മിറ്റി 
യുടെ പരിഗണനക്കയക്കുകയാണ് പതിവ്. ഒരു ബില്‍  
സെലക്ട് കമ്മിറ്റിയുടെ പരിഗണനക്ക് അയയ്ക്കണമെന്ന 
പ്രമേയം അവതരിപ്പിക്കുമ്പോഴ�ോ പ്രമേയം പാസ്സാക്കു
ന്നതിനുമുമ്പോ കമ്മിറ്റിയില്‍ സേവനമനുഷ്ഠിക്കേണ്ട 
അംഗങ്ങളുടെ പേരുവിവരം സഭയില്‍ പ്രഖ്യാപിക്കേ
ണ്ടതുണ്ട്. പ്രസ്തുത അംഗങ്ങളുള്‍ക്കൊള്ളുന്ന സെലക്ട് 
കമ്മിറ്റിയെ നിയ�ോഗിക്കുന്നത് സഭയാണ്. കമ്മിറ്റിയില്‍ 
ഉള്‍ക്കൊള്ളിക്കുന്ന അംഗങ്ങള്‍ക്ക് കമ്മിറ്റിയില്‍ സേവന 
മനുഷ്ഠിക്കുവാനുള്ള സമ്മതം നേടേണ്ടത് ബില്ലിന്റെ ചുമതല 
യുള്ള മന്ത്രിയാണ്. സാധാരണയായി നിയമസഭയിലെ 
കക്ഷിനേതാക്കന്മാരുമായി ആല�ോചിച്ചാണ് അംഗങ്ങളെ 
സമിതിയില്‍ നിയ�ോഗിക്കുന്നത്. ഒരു സെലക്ട് കമ്മിറ്റി 
രൂപീകരിച്ച ശേഷം അതിലെ അംഗസംഖ്യ വര്‍ദ്ധിപ്പി
ക്കുവാന്‍ സഭയ്ക്കു മാത്രമേ അധികാരമുള്ളൂ. അതുക�ൊണ്ട് 
സഭ പാസ്സാക്കുന്ന ഒരു പ്രമേയം മുഖേന മാത്രമേ സെലക്ട് 
കമ്മിറ്റിയില്‍ കൂടുതല്‍ അംഗങ്ങളെ ഉള്‍പ്പെടുത്തുവാന്‍ 
കഴിയുകയുള്ളൂ.
	 നമ്മുടെ സഭയിലെ കീഴ്‌വഴക്കമനുസരിച്ച്  
ബില്ലിന്റെ ചുമതലയുള്ള മന്ത്രി സമിതിയിലെ അംഗമായി 
രിക്കും. അദ്ദേഹത്തെയാണ് സമിതിയുടെ അദ്ധ്യക്ഷനായി 
സ്പീക്കര്‍ നിയ�ോഗിക്കുന്നത്. എന്തെങ്കിലും കാരണവശാല്‍ 
ഒരു സെലക്ട് കമ്മിറ്റി ചെയര്‍മാനായിരുന്ന മന്ത്രിക്ക് 
സ്ഥാനം നഷ്ടപ്പെടാനിടയാവുകയ�ോ, മരണപ്പെടുകയ�ോ  
ചെയ്യുന്നപക്ഷം തല്‍സ്ഥാനത്ത് മന്ത്രിയാകുന്ന അംഗത്തെ  
സ്പീക്കര്‍, സെലക്ട് കമ്മിറ്റി ചെയര്‍മാനായി നിയ�ോഗി 
ക്കുക പതിവാണ്. അദ്ദേഹത്തെ കമ്മിറ്റിയംഗമാക്കി
ക്കൊണ്ട് സഭ പ്രമേയം പാസ്സാക്കുന്ന കീഴ്‌വഴക്കമില്ല.  
ഒരു സെലക്ട് കമ്മിറ്റിയില്‍ ഇത്ര അംഗങ്ങള്‍ ഉണ്ടായി
രിക്കണമെന്ന് നിയതമായ കണക്കില്ല. ഇതുവരെ ഒരു 
സെലക്ട് കമ്മിറ്റിയില്‍ നിയ�ോഗിക്കപ്പെട്ടിട്ടുള്ള ഏറ്റവും 
ചുരുങ്ങിയ അംഗങ്ങളുടെ എണ്ണം പത്തും ഏറ്റവും കൂടിയ 
അംഗങ്ങളുടെ എണ്ണം നാല്‍പ്പത്തിയ�ൊന്നുമാണ്.
കര്‍ത്തവ്യങ്ങള്‍
	സെ ലക്ട് കമ്മിറ്റിയുടെ പരിഗണനയ്ക്കുവരുന്ന  
ബില്ലിന്റെ വകുപ്പു തിരിച്ചുള്ള പരിഗണന നടത്തി അതേ 
പ്പറ്റി റിപ്പോര്‍ട്ട് നല്‍കുക എന്നതാണ് ഒരു സെലക്ട് കമ്മിറ്റി 
യുടെ കര്‍ത്തവ്യം. ഇതിനായി വിദഗ്ദ്ധന്മാരില്‍നിന്നും  
താല്‍പര്യമുള്ള മറ്റുള്ളവരില്‍നിന്നും ബില്ലിലെ 
വ്യവസ്ഥകളെ സംബന്ധിക്കുന്ന അഭിപ്രായങ്ങളും മെമ്മോ 
റാണ്ടങ്ങളും സ്വീകരിക്കാവുന്നതും തെളിവെടുക്കാവു
ന്നതും ഗവണ്മെന്റ് ഉദ്യോഗസ്ഥരെ വരുത്തി ഓര�ോ 
വകുപ്പിനെയും പറ്റി അഭിപ്രായം ആരായാവുന്നതുമാണ്.  
സാധാരണയായി ബന്ധപ്പെട്ട വകുപ്പിലെ ഓഫീസര്‍മാരും 
നിയമ വകുപ്പുദ്യോഗസ്ഥരും സമിതിയുടെ എല്ലാ യ�ോഗ 
ത്തിലും ഹാജരായി സമിതിയെ സഹായിക്കുന്നതാണ്.
	 നിയമനിര്‍മ്മാണ കാര്യങ്ങളില്‍ പ�ൊതുജന 
ങ്ങള്‍ക്ക് പങ്കാളിത്തം നല്‍കുകയെന്നത് ഒരു ആധുനിക 
ആശയമാണ്. അതിനുവേണ്ടി രേഖാമൂലമായും വാങ്മൂല 
മായും സമിതി തെളിവ് ശേഖരിക്കാറുണ്ട്. അതനുസരിച്ച് 
തെളിവെടുക്കുന്ന കേന്ദ്രങ്ങളെപ്പറ്റിയും തെളിവെടുപ്പ് 
തീയതിയേയും സമയത്തേയും പറ്റിയും വ്യാപകമായ 
പ്രചരണം നല്‍കുന്നു. അതിനുശേഷം നിര്‍ദ്ദിഷ്ട കേന്ദ്ര 
ങ്ങളില്‍ സമിതി യ�ോഗം ചേര്‍ന്ന് സാക്ഷിവിസ്താരം 
നടത്തിയും നിവേദനങ്ങള്‍ സ്വീകരിച്ചും തെളിവെടുപ്പ് 
നടത്തുന്ന സമിതിക്ക് കിട്ടുന്ന മെമ്മോറാണ്ടങ്ങളും 
നിവേദനങ്ങളും വാങ്മൂലമുള്ള തെളിവുകളും സമിതിയുടെ 
റിക്കാര്‍ഡുകളുടെ ഭാഗമാണ്. അത് രഹസ്യമായി സൂക്ഷി 
ക്കുന്നു. സ്പീക്കറുടെ ഉത്തരവ് കൂടാതെ അതില്‍നിന്നും 
ഉദ്ധരിക്കുന്നത് തടയപ്പെട്ടിരിക്കുന്നു.
	 ബില്ലിന്മേലുള്ള പ�ൊതു ചര്‍ച്ച നടത്തി സെലക്ട് 
കമ്മിറ്റിക്ക് ബില്‍ വിടണമെന്ന പ്രമേയം പാസ്സാക്കുന്ന
തിന്റെയര്‍ത്ഥം സഭ ബില്ലിന്റെ തത്വങ്ങള്‍ അംഗീക
രിച്ചുവെന്നതാണ്. അതുക�ൊണ്ട് ബില്ലിന്റെ തത്വത്തെ  
നിഹനിക്കുന്നത�ോ നശിപ്പിക്കുന്നത�ോ ആയ ഭേദഗതികള്‍ 
വരുത്തുവാന്‍ സമിതിക്ക് അധികാരമുണ്ടായിരിക്കു

ന്നതല്ല. സമിതി വരുത്തുന്ന ഭേദഗതികള്‍ ബില്ലിന്റെ 
ലക്ഷ്യത്തിന് വിധേയമായിരിക്കണം. ഭേദഗതികള്‍ക്ക് 
ബില്ലിന്റെ വിഷയവുമായി പ്രസക്തിയുണ്ടായിരിക്കണം. 
ഈ തത്വങ്ങള്‍ക്ക് വിധേയമായി ബില്ലില്‍ ഭേദഗതി വരു
ത്തുന്നതിന് സമിതിക്ക് വ്യാപകമായ അധികാരമുണ്ട്. 
ഈ കാര്യങ്ങള്‍ക്ക് ഭംഗം വരാതെ ബില്‍ പുതുക്കിയെ
ഴുതുകപ�ോലും ചെയ്യാവുന്നതാണ്. പുതിയ വ്യവസ്ഥകള്‍ 
എഴുതി ചേര്‍ക്കുന്നതിനും സമിതിക്ക് അധികാരം 
ഉണ്ടായിരിക്കും. നികുതി ബാദ്ധ്യതയില്‍ വ്യത്യാസം 
വരുത്തുവാന്‍ സമിതിക്ക് അധികാരമുണ്ട്. എന്നാല്‍ 
ഇക്കാര്യത്തില്‍ ഗവര്‍ണ്ണറുടെ ശിപാര്‍ശ ആവശ്യമാ
യിവരുന്നപക്ഷം അത് തേടേണ്ടതുണ്ട്. ഒരു ബില്ലിന്റെ 
തത്വവുമായി യ�ോജിക്കുന്നില്ല എന്ന് സെലക്ട് കമ്മിറ്റിക്ക് 
പറയുവാന്‍ അധികാരമില്ല. എന്നാല്‍ അനുയ�ോജ്യമായ 
സംഗതികളില്‍ ബില്‍ പിന്‍വലിക്കണമന്ന് സമിതിക്ക് പറ
യാവുന്നതാണ്. സമിതി അംഗീകരിക്കുന്ന ഭേദഗതികള്‍ 
നിയമസഭാ സെക്രട്ടേറിയറ്റ് ബില്ലില്‍ വരുത്തുന്നു. അപ്ര
കാരമുണ്ടാക്കിയ കരടുപ്രതി സമിതിയുടെ അദ്ധ്യക്ഷന്‍ 
അംഗീകരിക്കുന്നു.
സമിതി റിപ്പോര്‍ട്ട്
	 ബില്ല് പരിഗണിച്ചശേഷം അതിന്മേലുള്ള 
റിപ്പോര്‍ട്ട് തയ്യാറാക്കുന്നു. ബില്ല് പ്രസിദ്ധീകരിച്ചതും അവ
തരിപ്പിച്ചതും സമിതിക്കയച്ചതുമായ തീയതികളും സമിതി 
തെളിവെടുത്തതും ബില്‍ പരിഗണിച്ചതുമായ തീയതി, 
സമിതി പഠനപര്യടനം നടത്തിയിട്ടുള്ളപക്ഷം അതിന്റെ 
വിവരം എന്നിവ റിപ്പോര്‍ട്ടിന്റെ ആദ്യഭാഗത്ത് ചേര്‍ക്കുന്നു. 
റിപ്പോര്‍ട്ടിന്റെ പ്രധാന ഭാഗത്ത് സമിതി ബില്ലില്‍ 
വരുത്തിയ മാറ്റത്തെയും അതിനുള്ള കാരണത്തെയും പറ്റി 
പ്രതിപാദിക്കുന്നു. സഭയുടെ ശ്രദ്ധയില്‍പ്പെടുത്തേണ്ട മറ്റെ
ന്തെങ്കിലും കാര്യമുണ്ടെങ്കില്‍ അതേപ്പറ്റിയും റിപ്പോര്‍ട്ടില്‍ 
പരാമര്‍ശിക്കാറുണ്ട്. ആവശ്യമായി വരുന്നപക്ഷം 
ബില്ലില്‍ വരുത്തിയ മാറ്റങ്ങളുടെ അടിസ്ഥാനത്തില്‍ 
റിപ്പോര്‍ട്ട് സര്‍ക്കുലേറ്റ് ചെയ്യണമെന്നോ നേരത്തെ 
ബില്‍ സര്‍ക്കുലേറ്റ് ചെയ്തിട്ടുള്ള പക്ഷം അത് വീണ്ടും 
സര്‍ക്കുലേറ്റ് ചെയ്യണമെന്നോ സമിതിക്ക് ശിപാര്‍ശ ചെ
യ്യാവുന്നതാണ്. സെലക്ട് കമ്മിറ്റി റിപ്പോര്‍ട്ടും തിരുത്തല്‍ 
വരുത്തിയ പ്രകാരമുള്ള ബില്ലും സമിതി പരിഗണിക്കുന്നു. 
സമിതി വരുത്തിയ ഭേദഗതികള്‍ ബില്ലില്‍ ചേര്‍ത്തിട്ടു
ണ്ടെന്ന് സമിതി ഉറപ്പുവരുത്തുന്നു. അതിനുശേഷം സമിതി 
റിപ്പോര്‍ട്ട് അംഗീകരിക്കുന്നതാണ്. 

ഭിന്നാഭിപ്രായക്കുറിപ്പ്
	 ഗവണ്മെന്റിന്റെ നയമാണ് ബില്ലിൽ പ്രതി
ഫലിക്കുക. അതുക�ൊണ്ട് ബില്ലിലെ നിര്‍ദ്ദേശങ്ങളു
മായി യ�ോജിപ്പില്ലാത്ത ഏത് സമിതിയംഗത്തിനും 
ഭിന്നാഭിപ്രായക്കുറിപ്പ് അത് ക�ൊടുക്കുന്നതിന് നിര്‍ദ്ദേ
ശിച്ചിട്ടുള്ള സമയത്തിനുമുമ്പായി ക�ൊടുക്കാവുന്നതാണ്. 
അംഗങ്ങള്‍ക്ക് കൂട്ടായും ഒറ്റയായും ഭിന്നാഭിപ്രായക്കു
റിപ്പ് നല്‍കാവുന്നതാണ്. റിപ്പോര്‍ട്ട് സമര്‍പ്പിച്ചശേഷം 
ഭിന്നാഭിപ്രായക്കുറിപ്പ് ക�ൊടുക്കാന്‍ പാടില്ലാത്തതാണ്. 
അതിനുശേഷം കുറിപ്പില്‍ മാറ്റം വരുത്തുന്നതും സാദ്ധ്യമല്ല. 
ഭിന്നാഭിപ്രായക്കുറിപ്പ് മാന്യവും അന്തസ്സുറ്റതുമായ ഭാഷ 
യിലുമായിരിക്കണം. അത് കമ്മിറ്റിയുടെ ചര്‍ച്ചയെ 
സൂചിപ്പിക്കാന്‍ പാടില്ലാത്തതും കമ്മിറ്റിയെ നിന്ദിക്കു
ന്നതുമായിരിക്കരുത്. പാര്‍ലമെന്ററിയല്ലാത്തത�ോ മറ്റു 
വിധത്തില്‍ അനുയ�ോജ്യമല്ലാത്തത�ോ ആയ പദങ്ങള�ോ 
സംജ്ഞയ�ോ ഭിന്നാഭിപ്രായക്കുറിപ്പിലുള്ളപക്ഷം അത്തരം 
പദങ്ങള്‍ നീക്കം ചെയ്യുവാന്‍ സ്പീക്കര്‍ക്ക് അധികാരമുണ്ട്. 
റിപ്പോര്‍ട്ട് വായിക്കാത്ത അംഗത്തിന് ഭിന്നാഭിപ്രായ 
ക്കുറിപ്പ് ക�ൊടുക്കുവാന്‍ അര്‍ഹത ഉണ്ടായിരിക്കുന്നതല്ല.
	 സമിതിയുടെ പരിഗണനയ്ക്ക് ബില്ലയയ്ക്കുമ്പോള്‍ 
റിപ്പോര്‍ട്ട് സമര്‍പ്പിക്കേണ്ടതായ തീയതി നിര്‍ദ്ദേശിച്ചിട്ടുള്ള
പക്ഷം ആ തീയതിക്ക് മുമ്പായി റിപ്പോര്‍ട്ട് സമര്‍പ്പിക്കേണ്ട
താണ്. എന്നാല്‍ അപ്രകാരം തീയതി പറയാത്തപക്ഷം 
ബില്‍ കമ്മിറ്റിയുടെ പരിഗണനയ്ക്കയച്ച തീയതി മുതല്‍ 
മൂന്ന് മാസത്തിനകം സമിതിയുടെ റിപ്പോര്‍ട്ട് സമര്‍പ്പി
ക്കേണ്ടതാണ്. നിശ്ചിത തീയതിക്കുള്ളില്‍ റിപ്പോര്‍ട്ട് 
നല്‍കാന്‍ കഴിയാത്തപക്ഷം റിപ്പോര്‍ട്ട് സമര്‍പ്പിക്കുന്ന
തിനുള്ള തീയതി ദീര്‍ഘിപ്പിച്ചുക�ൊണ്ടുള്ള പ്രമേയം സഭ 
പാസ്സാക്കേണ്ടതാണ്.

തുടരും....

ഗുജറാത്തില്‍ ഭൂപേന്ദ്ര പട്ടേല്‍ മുഖ്യമന്ത്രി
ഗുജറാത്തിന്റെ പതിനേഴാമത് മുഖ്യമന്ത്രിയായി ഭൂപേന്ദ്ര  

പട്ടേല്‍ സത്യപ്രതിജ്ഞ ചെയ്തു. മുഖ്യമന്ത്രിയാ 
യിരുന്ന വിജയ് രൂപാണി രാജി വച്ചതിനെ തുടര്‍ന്നാണ്  
ഭൂപേന്ദ്രപട്ടേല്‍ തെരഞ്ഞെടുക്കപ്പെട്ടത്. അഹമ്മദാബാ 
ദിലെ ഘട്‌ല�ോഡിയ നിയമസഭാ മണ്ഡലത്തെയാണ്  
അദ്ദേഹം പ്രതിനിധീകരിക്കുന്നത്. നിയമസഭാ തെരഞ്ഞെ 
ടുപ്പിന് പതിനാല് മാസം മാത്രം ബാക്കിനില്‍ക്കെയാണ്  
പുതിയ മുഖ്യമന്ത്രിയെ തെരഞ്ഞെടുത്തത്.

ചരണ്‍ജിത്ത് സിങ് ചന്നി പുതിയ പഞ്ചാബ് 
മുഖ്യമന്ത്രി

പഞ്ചാബിലെ പുതിയ മുഖ്യമന്ത്രിയായി ചരണ്‍ജിത്ത് സിങ് 
ചന്നി ചുമതലയേറ്റു. മുന്‍ മുഖ്യമന്ത്രി ക്യാപ്റ്റന്‍ അമരീന്ദര്‍ 

സിങ് രാജി വച്ച ഒഴിവിലേക്കാണ് പുതിയ മുഖ്യമന്ത്രിയായി 
ചന്നിയുടെ നിയമനം. പഞ്ചാബിലെ സിഖ്-ദളിത് വിഭാഗത്തില്‍ 
നിന്നുള്ള ആദ്യ മുഖ്യമന്ത്രിയാണ് അദ്ദേഹം.
	 അമരീന്ദര്‍ സിങ് മന്ത്രിസഭയില്‍ ടെക്‌നിക്കല്‍ എഡ്യുക്കേഷന്‍ ആന്റ് ഇന്‍ഡ
സ്ട്രിയല്‍ ട്രെയിനിംഗ് വകുപ്പ് മന്ത്രിയായിരുന്നു ചരണ്‍ജിത്ത് സിങ് ചന്നി, ബി.ജെ.പി.- 
ശിര�ോമണി അകാലിദള്‍ സര്‍ക്കാര്‍ കാലത്ത് പ്രതിപക്ഷ നേതാവായിരുന്നു. ചാം കൗര്‍  
സാഹിബ് മണ്ഡലത്തില്‍ നിന്നുള്ള എം.എല്‍.എ.യാണ് അദ്ദേഹം.

സര്‍ക്കാര്‍ ജ�ോലികളില്‍ സ്ത്രീകള്‍ക്കുള്ള സംവരണം 
ഉയര്‍ത്തി തമിഴ്‌നാട് തമിഴ്‌നാട്ടില്‍ സര്‍ക്കാര്‍ ജ�ോലി 

കളില്‍ സ്ത്രീകള്‍ക്കുള്ള സംവ 
രണം 30 ശതമാനത്തില്‍ നിന്ന്  
40 ശതമാനമായി ഉയര്‍ത്താന്‍ 
ഗവണ്‍മെന്റ് തീരുമാനിച്ചു. സ്ത്രീസമൂ
ഹത്തില്‍ നിര്‍ണ്ണായകമാകുന്ന ഈ 
തീരുമാനം ലിംഗസമത്വം ക�ൊണ്ടു  
വരുന്നതിന്  പ്രധാന പങ്ക് വഹിക്കു 
മെന്ന്  ധനകാര്യ മാനവ വിഭവശേഷി 
മന്ത്രി പളനിവേല്‍ ത്യാഗരാജന്‍ 
നിയമസഭയില്‍ പ്രഖ്യാപിച്ചു. ഇതിലൂടെ  
തമിഴ്‌നാട് പി.എസ്.സി.യിലും അദ്ധ്യാ 
പക നിയമനത്തിലും സ്ത്രീകള്‍ക്ക് കൂടു 
തല്‍ അവസരങ്ങളാണ് ലഭിക്കുന്നത്. 

ഇതര സഭാ വാര്‍ത്തകള്‍

പ്രതിപക്ഷമില്ലാതെ നാഗാലാന്റ് നിയമസഭ 
ജനാധിപത്യം എന്ന മഹനീയ ആശയം ജനങ്ങള്‍ക്ക് വേണ്ടി ജനങ്ങളാലു

ള്ള ജനങ്ങളുടെ ഭരണം എന്നാണ് വിഭാവനം ചെയ്യുന്നത്. അത് ഭൂരിപക്ഷം 
നേടിയ രാഷ്ട്രീയകക്ഷികളുടെ നേതൃത്വങ്ങളിലുള്ള സര്‍ക്കാരിന്റെ ഭരണമാണ്. 
ശേഷിക്കുന്ന ന്യൂനപക്ഷ കക്ഷികള്‍ എല്ലാ ജനാധിപത്യ രാജ്യങ്ങളിലും പ്രതിപക്ഷ
മായി നിലക�ൊള്ളുന്നതാണ് പതിവ്. എന്നാല്‍ ഇത്തരമ�ൊരു പ്രതിപക്ഷത്തിന്റെ 
അഭാവമാണ് ഇന്‍ഡ്യയുടെ വടക്ക് കിഴക്കന്‍ സംസ്ഥാനമായ നാഗാലാന്റില്‍ ഉള
വായിരിക്കുന്നത്. നാഗാലാന്റില്‍ പ്രതിപക്ഷ പാര്‍ട്ടിയായ നാഗാ പീപ്പിള്‍സ് ഫ്രണ്ട് 
(എന്‍.പി.എഫ്.) സര്‍ക്കാരിന്റെ ഭാഗമായിരിക്കുന്നു. ഇത�ോടെ നാഗാലാന്റില്‍ പ്രതിപ

ക്ഷമില്ലാതായി. നിലവില്‍ നാഗാലാന്റില്‍ ഭരണം 
നടത്തുന്നത് നാഷണലിസ്റ്റ് ഡെമ�ോക്രാറ്റിക്‌ 
പ്രോഗ്രസീവ് പാര്‍ട്ടി (എന്‍.ഡി.പി.പി.) ആണ്.  
പ്രധാന സഖ്യ കക്ഷിയായ ബി.ജെ.പി.യും  
പ്രതിപക്ഷത്തെ എന്‍.പി.എഫും രണ്ട് സ്വതന്ത്ര 
അംഗങ്ങളും സര്‍വകക്ഷി സര്‍ക്കാരില്‍ ഭാഗ 
മാകാന്‍ തീരുമാനിച്ചു. നാഗാലാന്റ്‌ യുണൈറ്റഡ് 
ഗവണ്‍മെന്റ് (എന്‍.യു.ജി.) എന്നാണ് പുതിയ 
സര്‍വ്വകക്ഷി സര്‍ക്കാരിന് നാമകരണം  
ചെയ്തിരിക്കുന്നത്. 

ദേശീയ നേതാക്കളുടെയും സാംസ്‌കാരിക സാമൂഹിക മേഖലകളില്‍ മികച്ച സംഭാവനകള്‍ 
നല്‍കിയിട്ടുള്ളവരുടെയും സ്മരണ നിലനിറുത്തുന്നതിനും ആദരവ് പ്രകടിപ്പിക്കുന്ന 

തിനും അവരുടെ പ്രതിമകള്‍ സ്ഥാപിക്കുന്ന രീതി ആഗ�ോള തലത്തില്‍ അനുവര്‍ത്തിച്ചു 
വരുന്നു. സംസ്ഥാന തലസ്ഥാനമായ തിരുവനന്തപുരം നഗരത്തില്‍ ചരിത്ര സ്മരണകളുയര്‍ത്തുന്ന  
മഹത്‌വ്യക്തികളുടെ നിരവധി പ്രതിമകള്‍ സ്ഥാപിച്ചിരിക്കുന്നത് വേറിട്ട കാഴ്ചയനുഭവമാണ് പ്രദാനം 
ചെയ്യുന്നത്. അവ നഗരഭാഗങ്ങളുടെ അടയാളപ്പെടുത്തലുകള്‍ കൂടിയാണ്. തിരുവനന്തപുരം 
നഗരത്തിലെ സഞ്ചാരത്തിലൂടെ ഒരു നാടിനേയും അതിന്റെ രാഷ്ട്രീയ സാമൂഹിക ചരിത്രത്തേയും 
വായിച്ചെടുക്കാം. നിയമസഭാ സമുച്ചയത്തില്‍ മന്ദിരത്തിനകത്തും പുറത്തുമായി നാല് പ്രതിമകളാണ് 
സ്ഥാപിച്ചിട്ടുള്ളത്.
	 പതിന�ൊന്നാം കേരള നിയമസഭയുടെ ആരംഭത്തില്‍ വിവിധ ബഹുജന സംഘടനകള്‍  
ആവശ്യമുന്നയിച്ചതിന്റെ അടിസ്ഥാനത്തില്‍ നിയമസഭാ സമുച്ചയത്തില്‍ ദേശീയ നേതാക്കളുടെ പ്രതിമ 
സ്ഥാപിക്കണമെന്ന് സര്‍ക്കാര്‍ സ്പീക്കറ�ോട് ശിപാര്‍ശ ചെയ്യുകയുണ്ടായി. പ്രതിമകള്‍ സ്ഥാപിക്കുന്നതുമായി 
ബന്ധപ്പെട്ട വിശദാംശങ്ങള്‍ തയ്യാറാക്കുന്നതിനായി ഒരു ഉന്നതതല സമിതി രൂപീകരിച്ചു. നിയമസഭാ 
മന്ദിരത്തിന്റെ പ്രൗഢിക്കും വലിപ്പത്തിനും യ�ോജിച്ചതായിരിക്കണമെന്ന അഭിപ്രായത്തിന്റെ അടിസ്ഥാ
നത്തില്‍ കേരളത്തിനു പുറത്തുനിന്നുള്ള ശില്പികളെ കൂടി പങ്കെടുപ്പിച്ചുക�ൊണ്ടാണ് പ്രതിമനിര്‍മ്മാണം 
പൂര്‍ത്തിയാക്കിയത്.
	 മഹാത്മാഗാന്ധി, അംബേദ്കര്‍, ജവഹര്‍ലാല്‍ നെഹ്‌റു എന്നിവരുടെ പ്രതിമകളാണ് 
നിയമസഭാ മന്ദിരത്തിന് മുന്നിലായി സ്ഥാപിച്ചിരിക്കുന്നത്. ഇരിക്കുന്ന മാതൃകയിലുള്ള മഹാത്മാ 
ഗാന്ധിയുടെ ശില്പത്തിനും മറ്റു രണ്ട് പ്രതിമകള്‍ക്കും 12 അടി ഉയരമാണുള്ളത്. തമിഴ്‌നാട് നുങ്കമ്പാ
ക്കത്തുള്ള എം.പി.ഗ�ോവിന്ദസ്വാമി ആന്റ് സണ്‍സ് എന്ന സ്ഥാപനമാണ് 16.5 ലക്ഷം രൂപ ചെലവില്‍ 
മഹാത്മാഗാന്ധിയുടെ പ്രതിമ നിര്‍മ്മിച്ച് നല്‍കിയത്. പ്രതിമ റ�ോഡുമാര്‍ഗ്ഗമാണ് തിരുവനന്തപു
രത്ത് എത്തിച്ചത്. ജവഹര്‍ലാല്‍ നെഹ്‌റു, അംബേദ്കര്‍ എന്നിവരുടെ പ്രതിമകള്‍ ചെന്നൈയിലെ 
നാഗപ്പാ സ്‌കള്‍പ്‌ചേഴ്‌സ് എന്ന സ്ഥാപനമാണ് നിര്‍മ്മിച്ചത്. ചെമ്പ്, വെങ്കലം തുടങ്ങിയ ല�ോഹ 
ങ്ങളുടെ സങ്കരമാണ് പ്രതിമകളുടെ നിര്‍മ്മാണത്തിന് ഉപയ�ോഗിച്ചത്. രണ്ടു പ്രതിമകള്‍ക്കുമായി 
20 ലക്ഷം രൂപയാണ് ചെലവ്. ഒന്നര വര്‍ഷം ക�ൊണ്ടാണ് പ്രതിമകളുടെ നിര്‍മ്മാണം പൂര്‍ത്തി
യാക്കിയത്. മൂന്നു പ്രതിമകളുടെയും അനാച്ഛാദനം 2005 സെപ്റ്റംബര്‍ 3 ന് പ്രധാനമന്ത്രി  
ഡ�ോ. മന്‍മോഹന്‍സിംഗ് നിര്‍വ്വഹിച്ചു.
	 മുന്‍ രാഷ്ട്രപതി കെ.ആര്‍ നാരായണന്റെ ഓര്‍മ്മ നിലനിര്‍ത്തുന്നതിനായി നിയമസഭാ മന്ദിര
ത്തിനുള്ളിലെ പ്രവേശന ഹാളിലാണ് അര്‍ദ്ധകായ പ്രതിമ സ്ഥാപിച്ചിട്ടുള്ളത്. രണ്ടര അടി ഉയരത്തി 
ലുള്ള പ്രതിമ 150 കില�ോഗ്രാം വെങ്കലത്തില്‍ ശില്പി കുന്നുവിള മുരളിയാണ് നിര്‍മ്മിച്ചത്. നാലടി പ�ൊക്കമുള്ള 
ഗ്രാനൈറ്റ് പീഠത്തില്‍ സ്ഥാപിച്ചിരിക്കുന്ന പ്രതിമയുടെ നിര്‍മ്മാണചെലവ്  2.7 ലക്ഷം രൂപയാണ്.  പ്രതിമയുടെ 
അനാച്ഛാദനം 2006 മാര്‍ച്ച് 15 ന് സ്പീക്കര്‍ തേറമ്പില്‍ രാമകൃഷ്ണന്‍ നിര്‍വ്വഹിച്ചു.
	ദേ ശീയ പ്രാധാന്യമുള്ള ദിവസങ്ങളില്‍ നേതാക്കളുടെ പ്രതിമകളില്‍ ഹാരാര്‍പ്പണവും പുഷ്പാര്‍ച്ച 
നയും നടത്തിവരുന്നു.

കേരളത്തിലെന്നല്ല, ഇന്ത്യയില്‍ തന്നെ ഇലക്‌ട്രോ 
ണിക് വ�ോട്ടിംഗ് മെഷീന്‍ ഉപയ�ോഗിച്ച് നടന്ന 

ആദ്യത്തെ തെരഞ്ഞെടുപ്പ്, 1982 ല്‍ എറണാകുളം ജില്ല 
യിലെ ന�ോര്‍ത്ത് പറവൂര്‍ നിയ�ോജകമണ്ഡലത്തിലായി
രുന്നു. ഏഴാം കേരള നിയമസഭയിലേയ്ക്ക് 1982 മേയ് 19 ന്  
നടന്ന വ�ോട്ടെടുപ്പില്‍ ന�ോര്‍ത്ത് പറവൂര്‍ മണ്ഡലത്തിലെ 
84 പ�ോളിംഗ് ബൂത്തുകളില്‍ തെരഞ്ഞെടുക്കപ്പെട്ട 
50 ഇടങ്ങളില്‍ പരീക്ഷണാര്‍ത്ഥം ഇലക്‌ട്രോണിക് 
വ�ോട്ടിംഗ് മെഷീന്‍ ഉപയ�ോഗിച്ച് വ�ോട്ടെടുപ്പ് നടത്തു
ന്നതിന് 1982 മേയ് 13 ന് തെരഞ്ഞെടുപ്പ് കമ്മീഷന്‍ 
വിജ്ഞാപനം പുറപ്പെടുവിച്ചു.  ഭരണഘടനാ അനുച്ഛേദം 
324 പ്രദാനം ചെയ്യുന്ന അധികാരം വിനിയ�ോഗിച്ചാ
വയിരുന്നു തെരഞ്ഞെടുപ്പ് കമ്മീഷന്‍ അപ്രകാരം 
വിജ്ഞാപനം പുറപ്പെടുവിച്ചത്. ബാക്കിയുള്ളവയില്‍ 
കീഴ്‌വഴക്കമനുസരിച്ച് ബാലറ്റ് പേപ്പറിലൂടെ ജനഹിതം 
തേടുകയായിരുന്നു. ആറ് സ്ഥാനാര്‍ത്ഥികളായിരുന്നു  
മത്സരരംഗത്ത് ഉണ്ടായിരുന്നത്. മേയ് 20 ന് ഫല
പ്രഖ്യാപനം വന്നപ്പോള്‍ സി.പി.ഐ.യിലെ എന്‍.
ശിവന്‍പിള്ള, ക�ോണ്‍ഗ്രസ് സ്ഥാനാര്‍ത്ഥിയായിരുന്ന 
എ.സി.ജ�ോസിനെ 123 വ�ോട്ടുകള്‍ക്ക് പരാജയപ്പെടു
ത്തി. എന്‍.ശിവന്‍ പിള്ളയ്ക്ക്‌ ലഭിച്ച 30450 വ�ോട്ടുകളില്‍ 
11268 എണ്ണം ബാലറ്റ് പേപ്പറിലൂടെ രേഖപ്പെടുത്തിയതും 
19182 എണ്ണം മെഷീന്‍ വഴി പ�ോള്‍ ചെയ്തതുമായിരുന്നു.  
ബാലറ്റ് മുഖേനയുള്ള വ�ോട്ടുനില കൂടുതല്‍ എ.സി.
ജ�ോസിനായിരുന്നു. 1982 ജൂണ്‍ 24 ന് എന്‍. ശിവന്‍പിള്ള 
നിയമസഭാംഗമായി സത്യപ്രതിജ്ഞ ചെയ്തു.
	തെ രഞ്ഞെടുപ്പില്‍ പരാജയപ്പെട്ട എ.സി.
ജ�ോസ് ഹൈക്കോടതിയെ സമീപിച്ചു. ഇലക്‌ട്രോണിക് 
മെഷീന്‍ ഉപയ�ോഗിച്ചുള്ള വ�ോട്ടിംഗ് സമ്പ്രദായം 1951 ലെ  
ജനപ്രാതിനിധ്യ നിയമത്തില്‍ ഉള്‍പ്പെടുത്തിയിട്ടില്ലാ
ത്തതിനാല്‍ എന്‍.ശിവന്‍ പിള്ളയുടെ തെരഞ്ഞെടുപ്പ് 
റദ്ദുചെയ്ത്, തന്നെ വിജയിയായി പ്രഖ്യാപിക്കണമെന്ന് 
അദ്ദേഹം പരാതിയില്‍ പറഞ്ഞു. വ�ോട്ടിംഗ് മെഷീന്റെ 
സൂക്ഷ്മത ഉയര്‍ത്തിക്കാട്ടിയ ഹൈക്കോടതി ജനവിധി 
അംഗീകരിച്ചു. വ�ോട്ടിംഗ് മെഷീന്‍ ഉപയ�ോഗിച്ചു രേഖ
പ്പെടുത്തിയ വ�ോട്ടുകള്‍ക്ക് 1951 ലെ ജനപ്രാതിനിധ്യ 
നിയമത്തിലെ വകുപ്പ് 100 (1) (ഡി) (iii), (iv) എന്നിവയുടെ 
അര്‍ത്ഥത്തില്‍ ഭരണഘടനാപരമായ അഥവാ 
നിയമപരമായ വ്യവസ്ഥകള്‍ പ്രകാരം സാധുതയുണ്ടെ
ന്നും അവ തെരഞ്ഞെടുപ്പ് റിട്ടേണിംഗ് ഓഫീസര്‍ എണ്ണി
ത്തിട്ടപ്പെടുത്തിയതാണെന്നും കണ്ടെത്തിയ ക�ോടതി 
കേസ് തള്ളി.
	ഹൈ ക്കോടതിവിധിക്കെതിരായി എ.സി.ജ�ോസ് 
3839/1982 നമ്പരായി സുപ്രീം ക�ോടതിയില്‍ കേസ് 
ഫയല്‍ ചെയ്തു. 1951 ലെ ജനപ്രാതിനിധ്യ നിയമം, 1961 ലെ  
തെരഞ്ഞെടുപ്പ് ചട്ടങ്ങള്‍ എന്നിവയില്‍ ഒരിടത്തും 
ഇലക്‌ട്രോണിക് മെഷീന്‍ ഉപയ�ോഗിച്ച് വ�ോട്ടുചെയ്യു
ന്നത് സംബന്ധിച്ച വ്യവസ്ഥകള്‍ ഉള്‍പ്പെടുത്തിയിട്ടില്ലാ
ത്തതിനാല്‍ തെരഞ്ഞെടുപ്പ് കമ്മീഷന് അപ്രകാരമുള്ള 
സംവിധാനം പ്രയ�ോഗത്തില്‍ ക�ൊണ്ടുവരുന്നതിന് സാധി
ക്കുകയില്ലെന്നും അക്കാരണത്താല്‍ തെരഞ്ഞെടുപ്പ് റദ്ദ് 
ചെയ്യണം എന്നുമായിരുന്നു എ.സി.ജ�ോസ് ക�ോടതിയ�ോട് 
ആവശ്യപ്പെട്ടത്. നിയമത്തിലും ചട്ടങ്ങളിലും മെഷീന്‍ 
ഉപയ�ോഗിച്ചുള്ള വ�ോട്ടിംഗ് സമ്പ്രദായം ഒഴിവാക്കിയി
ട്ടുണ്ടെന്നും അഥവാ അപ്രകാരമുള്ള രീതി അവലംബി
ക്കുന്നപക്ഷം നിയമവും ചട്ടങ്ങളും വലിയ�ൊരളവില്‍ 
പാലിക്കപ്പെടാതെ പ�ോകുകയാണെന്നും പരാതിയില്‍ 
ചൂണ്ടിക്കാട്ടി. തെരഞ്ഞെടുപ്പുമായി ബന്ധപ്പെട്ട നിയമവും 
ചട്ടങ്ങളും വ�ോട്ടിംഗ് മെഷീന്‍ സംബന്ധിച്ച വിഷയത്തില്‍ 
നിശബ്ദമായിരിക്കുന്നിടത്ത് ഭരണഘടന അനുച്ഛേദം 
324 പ്രകാരം തെരഞ്ഞെടുപ്പ് കമ്മീഷന്‍ ഇക്കാര്യത്തില്‍ 
പൂര്‍ണ്ണ അധികാരം വിനിയ�ോഗിക്കുവാന്‍ പാടില്ലായെന്നും 
പരാതിയില്‍ പറഞ്ഞു. ‘ബാലറ്റ് ’ എന്ന പദം വ�ോട്ടിംഗ് 
മെഷീന്‍ സംവിധാനം ഉപയ�ോഗത്തില്‍ വരുന്നതിന് 
വളരെ മുമ്പാണ് നിര്‍വ്വചിക്കപ്പെട്ടത്. ജനപ്രാതിനിധ്യ
നിയമം 1951 ലാണ് നിലവില്‍ വന്നത് എന്നിരിക്കെ 
അക്കാലത്ത് മെഷീനിന്റെ പ്രചാരണവും ഉണ്ടായിട്ടില്ലാ
ത്തതിനാല്‍ ‘ബാലറ്റ് ’ എന്ന പദത്തിന് പേപ്പര്‍ ബാലറ്റ് 
എന്നു മാത്രമേ നിര്‍വ്വചിക്കാനാകൂ എന്നും ഹര്‍ജിക്കാരന്‍ 
വാദിച്ചു.
	 ഭരണഘടന അനുച്ഛേദം 324 പ്രകാരം പാര്‍ല 
മെന്റിലെയും സംസ്ഥാന നിയമസഭകളിലെയും തെര 
ഞ്ഞെടുപ്പുകളുടെ മേല്‍നോട്ടവും മാര്‍ഗ്ഗനിര്‍ദ്ദേശവും 

നിയന്ത്രണവും തെരഞ്ഞെടുപ്പ് കമ്മീഷനില്‍ നിക്ഷിപ്ത
മായിരിക്കുന്നു. ഇലക്ഷന്‍ കമ്മീഷന്‍ എന്ന പദവി ഭരണ
ഘടനയുടെ സൃഷ്ടിയാണെന്നും അതിന്റെ പൂര്‍ണ്ണമായ 
അധികാരങ്ങള്‍ ഭരണഘടനാ വ്യവസ്ഥകളില്‍ നിന്ന് 
നേരിട്ട് പുറപ്പെടുന്നുവെന്നും ക�ോടതിയില്‍ വാദിക്കപ്പെട്ടു. 
പാര്‍ലമെന്റിലേയ്ക്കും സംസ്ഥാന നിയമസഭകളിലേയ്ക്കുമുള്ള 
തെരഞ്ഞെടുപ്പുകളുടെ മേല്‍നോട്ടവും മാര്‍ഗ്ഗനിര്‍ദ്ദേശവും 
നിയന്ത്രണവും തെരഞ്ഞെടുപ്പ് കമ്മീഷനിലാണെങ്കിലും 
അനുച്ഛേദം 324 നെ തുടര്‍ന്നുവരുന്ന അനുച്ഛേദങ്ങള്‍, 
ഏഴാമത് ഷെഡ്യൂളില്‍ കേന്ദ്ര പട്ടികയിലെ എന്‍ട്രി 
നമ്പര്‍ 72, സംസ്ഥാന പട്ടികയിലെ എന്‍ട്രി നമ്പര്‍ 37 
എന്നിവപ്രകാരം നിയമനിര്‍മ്മാണസഭകള്‍ക്ക് പ്രദാനം 
ചെയ്യപ്പെടുന്ന അധികാരങ്ങള്‍ കൂടി ചേര്‍ത്തുവായിക്കേ
ണ്ടതാണെന്ന് ക�ോടതി നിരീക്ഷിച്ചു. തെരഞ്ഞെടുപ്പ് 
പ്രക്രിയ നിയന്ത്രിക്കുന്നതിനുള്ള ഉത്തരവുകള്‍ പുറപ്പെ
ടുവിക്കുന്ന കമ്മീഷന്, ഭരണഘടനാവ്യവസ്ഥ പ്രകാരം 
പാര്‍ലമെന്റിനും സംസ്ഥാന നിയമസഭകള്‍ക്കും മാത്ര 
മായി നീക്കിവച്ചിട്ടുള്ള ഒരു നിയമനിര്‍മ്മാണ പ്രക്രിയയെ 
സ്വയം ഏറ്റെടുക്കുവാന്‍ കഴിയുകയില്ലെന്ന് ക�ോടതി 
വിലയിരുത്തി. 
	 ജനപ്രാതിനിധ്യ നിയമത്തിന്റെ വ്യവസ്ഥക 
ളുടെ അടിസ്ഥാനത്തില്‍ ബന്ധപ്പെട്ട നിയമങ്ങളു 
ടെയ�ോ ചട്ടങ്ങളുടെയ�ോ അഭാവത്തില്‍ തെരഞ്ഞെടുപ്പ് 
നടത്തുന്നത് സംബന്ധിച്ച ഉത്തരവുകള്‍ പുറപ്പെടുവിക്കു
ന്നതിന് തെരഞ്ഞെടുപ്പ് കമ്മീഷന് അധികാരമുണ്ടെന്നും  
നിയമമ�ോ ചട്ടങ്ങള�ോ നിശബ്ദമായിരിക്കുന്നിടത്ത് 
അനുച്ഛേദം 324 പ്രകാരം തെരഞ്ഞെടുപ്പ് നടത്തുന്ന 
കാര്യത്തില്‍ പ്ലീനറി അധികാരങ്ങള്‍ പ്രയ�ോഗിക്കാ 
മെന്നും നിയമാനുസൃതമായി കമ്മീഷന്റെ ഒരു പ്രത്യേക 
നിര്‍ദ്ദേശം സര്‍ക്കാരിന് അംഗീകാരത്തിനായി സമര്‍പ്പി
ക്കുമ്പോള്‍ ഗവണ്‍മെന്റിന്റെ അംഗീകാരം ലഭിച്ചാലും 
സ്വന്തം ഇഷ്ടപ്രകാരം നടപ്പിലാക്കുന്ന  കാര്യത്തില്‍ 
തെരഞ്ഞെടുപ്പ് കമ്മീഷനെ അധികാരപ്പെടുത്തിയിട്ടില്ല 
എന്നുമുള്ള വാദങ്ങളും ക�ോടതി മുമ്പാകെ സമര്‍പ്പിക്ക
പ്പെട്ടിരുന്നു. മെക്കാനിക്കല്‍ രീതിയിലുള്ള തെരഞ്ഞെടുപ്പ് 
പ്രക്രിയ നിയമത്തിന�ോ ചട്ടങ്ങള്‍ക്കോ കീഴില്‍ അനു
വദിക്കുവാന്‍ പാടില്ല എന്നതായിരുന്നു പ്രധാന പരാതി. 
ജനപ്രാതിനിധ്യ നിയമത്തിന്റെ 59 ാം വകുപ്പിലെ 
തെരഞ്ഞെടുപ്പ് നടത്തിപ്പ് സംബന്ധിച്ച വ്യവസ്ഥകള്‍ 
പ്രകാരം വ�ോട്ടെടുപ്പ് നടത്തുന്ന ഓര�ോ തെരഞ്ഞെ
ടുപ്പിലും നിശ്ചിത രീതിയില്‍ ബാലറ്റ് വഴി വ�ോട്ടുകള്‍ 
രേഖപ്പെടുത്താം. എന്നാല്‍ പ്രോക്‌സി മുഖേനയുള്ള 
വ�ോട്ടുകള്‍ സ്വീകരിക്കപ്പെടുകയില്ല എന്ന വാദവും  
ഉയര്‍ന്നിരുന്നു.
	 ‘ബാലറ്റ് ’ എന്ന പദം യന്ത്രം മുഖേനയുള്ള 
വ�ോട്ടു രേഖപ്പെടുത്തലിനും ബാധകമാണ് എന്ന് എന്‍.
ശിവന്‍പിള്ളയ്ക്കു വേണ്ടി ഹാജരായ അഡ്വ.ജഠ്മലാനി 
വാദിച്ചിരുന്നു. ‘ബാലറ്റ് ’ എന്ന പദത്തിന് ബ്ലാക്കിന്റെ ല�ോ 
ഡിക്ഷ്ണറി (നാലാം പതിപ്പ് ), സ്ട്രൗഡിന്റെ ജുഡീഷ്യല്‍ 
നിഘണ്ടു (മൂന്നാം പതിപ്പ്), സംക്ഷിപ്ത ഓക്‌സ്‌ഫ�ോര്‍ഡ് 
ഡിക്ഷ്ണറി, വെബ്സ്റ്ററിന്റെ മൂന്നാമത്തെ ഇന്റര്‍നാഷണല്‍ 
ഡിക്ഷ്ണറി എന്നിവയിലെ നിര്‍വ്വചനങ്ങളും സുപ്രീംക�ോടതി 
പരിശ�ോധിച്ചു. വ�ോട്ടിംഗ് മെഷീന്‍ സംവിധാനം 
പ്രയ�ോഗത്തില്‍ വരുന്നതിനു മുന്‍പ് നിര്‍വ്വചിക്കപ്പട്ടിട്ടുള്ള  
‘ബാലറ്റ് ’ എന്ന വാക്കില്‍ യന്ത്രം ഉപയ�ോഗിച്ചുള്ള 
വ�ോട്ടിംഗ് രീതിയെപ്പറ്റി പരാമര്‍ശിച്ചിട്ടില്ല എന്നും 1951 ല്‍  
നിയമം പാസാക്കുകയും ചട്ടങ്ങള്‍ ഉണ്ടാക്കുകയും 
ചെയ്തപ്പോഴും യന്ത്രം ഉപയ�ോഗിച്ച് വ�ോട്ടു ചെയ്യുന്ന 
സംവിധാനം നിലവില്‍ വന്നിരുന്നില്ല എന്നും ഈ സാ
ഹചര്യത്തില്‍ ‘ബാലറ്റ് ’ എന്ന വാക്കിന്റെ പൂര്‍ണമായ 
അര്‍ത്ഥത്തില്‍ വ�ോട്ടിംഗ് മെഷീന്‍ ഉപയ�ോഗിച്ചുള്ള രീതി 
ഉള്‍പ്പെടുന്നില്ലെന്നും ക�ോടതി നിരീക്ഷിച്ചു. യാന്ത്രിക 
പ്രക്രിയയിലൂടെയുള്ള വ�ോട്ടിംഗ് സംവിധാനം അംഗീ
കാരത്തിനായി സര്‍ക്കാരിന് സമര്‍പ്പിക്കപ്പെട്ടുവെങ്കിലും 
നിരസിക്കുകയാണുണ്ടായത്; നിയമ നിര്‍മ്മാതാക്കള്‍ 
ഈ സംവിധാനത്തിലേയ്ക്ക് മാറുവാന്‍ തയ്യാറായതുമില്ല 
എന്ന നിഗമനത്തില്‍ ക�ോടതി എത്തിച്ചേര്‍ന്നു. 1951 ലെ 
ജനപ്രാതിനിധ്യ നിയമത്തിലെ വകുപ്പ് 59 ല്‍ പ്രത്യേകം 
പരാമര്‍ശിച്ച പ്രകാരമുള്ള ‘ബാലറ്റ് ’ എന്നത് ആ 
നിയമത്തിന്റെ കീഴില്‍ വരുന്ന ചട്ടങ്ങള്‍ക്കനുസൃതമായ 
‘ബാലറ്റ് ’ ആണെന്നും അത് വ�ോട്ട് രേഖപ്പെടുത്തുന്ന 
തിന് ഉപയ�ോഗപ്പെടുത്താന്‍ ഉദ്ദേശിച്ചിട്ടുള്ളതാണെന്നും 
ക�ോടതി അഭിപ്രായപ്പെട്ടു.

	 കേസ് പരിഗണനയ്‌ക്കെടുത്തപ്പോള്‍ തെര
ഞ്ഞെടുപ്പില്‍ ഇലക്‌ട്രോണിക് വ�ോട്ടിംഗ് മെഷീന്‍ ഉപ
യ�ോഗിക്കുന്നതിന്റെ പ്രയ�ോജനങ്ങളെപ്പറ്റി പ്രതിഭാഗവും 
പ�ോരായ്മകളെക്കുറിച്ച് വാദിയുടെ അഡ്വക്കേറ്റും സംസാ 
രിക്കുകയുണ്ടായി. പരാതിക്കാരന്റെ അഭിഭാഷകന്‍ 
ഇലക്‌ട്രോണിക് വ�ോട്ടിംഗ് യന്ത്രത്തിന്റെ പ്രയ�ോഗരീതി 
ക�ോടതി മുമ്പാകെ അവതരിപ്പിച്ചതില്‍ നിന്നും ചില 
പ�ോരായ്മകള്‍ നിരീക്ഷിക്കുന്നതിന് ക�ോടതിക്ക്  കഴിഞ്ഞു.  
മരണപ്പെട്ട ഒരു വ�ോട്ടറുടെയ�ോ വ�ോട്ടുചെയ്യാത്ത ഒരു 
വ�ോട്ടറുടെയ�ോ പേരില്‍ ആള്‍മാറാട്ടം നടത്തി ചെയ്യുന്ന 
വ�ോട്ട്, തന്റെ പേരില്‍ കള്ളവ�ോട്ട് ചെയ്തിട്ടുണ്ട് എന്ന് 
മനസിലാക്കിയ, യഥാര്‍ത്ഥ വ�ോട്ടറുടെ വ�ോട്ട്, നിശ്ചിത 
പ�ോളിംഗ് സമയം കഴിഞ്ഞതിനു ശേഷം രേഖപ്പെടുത്തിയ 
വ�ോട്ട്, ഒരേ നിയ�ോജക മണ്ഡലത്തിലെ ഒന്നില്‍ കൂടുതല്‍ 
വ്യത്യസ്ത ബൂത്തുകളില്‍ ഒരാള്‍ ചെയ്യുന്ന വ�ോട്ട്, രണ്ട് 
നിയ�ോജകമണ്ഡലങ്ങളില്‍ ഒരു വ�ോട്ടര്‍ ചെയ്യുന്ന വ�ോട്ട്, 
നിയമത്തിന്റെ വകുപ്പ് 16 പ്രകാരം അയ�ോഗ്യനാക്ക 
പ്പെട്ട ഒരാള്‍ രേഖപ്പെടുത്തുന്ന വ�ോട്ട് എന്നിങ്ങനെ ഒരു 
സ്ഥാനാര്‍ത്ഥിക്ക് സാധുതയില്ലാത്ത വ�ോട്ടുകള്‍ ലഭിക്കു
ന്നുണ്ടോ എന്ന് തിരിച്ചറിയുന്നതിനുള്ള വ്യവസ്ഥകളുടെ 
അഭാവം ക�ോടതിയുടെ ശ്രദ്ധയില്‍പ്പെട്ടു.
	വ�ോട്ടെ ടുപ്പില്‍ യന്ത്രം ഉപയ�ോഗിക്കുന്നത്  
പ്രയ�ോജനപ്രദമാണെന്നും പല ഘട്ടങ്ങളിലും വരാവുന്ന 
തെറ്റുകളും തെരഞ്ഞെടുപ്പ്  പ്രക്രിയയുടെ കാലതാമസവും 
കുറയ്ക്കാന്‍ കഴിയുമെന്നും എന്‍.ശിവന്‍ പിള്ള ചൂണ്ടിക്കാട്ടി. 
ഇലക്‌ട്രോണിക് വ�ോട്ടിംഗ് രീതി നടപ്പിലാക്കുന്നപക്ഷം 
അത് ഉപയ�ോഗിക്കുന്നതിന് വ�ോട്ടര്‍മാര്‍ക്ക് ശരിയായ 
പരിശീലനം നല്‍കേണ്ടതുണ്ടെന്നും അതിന് സമയം 
ആവശ്യമാണെന്നും ക�ോടതി കണ്ടെത്തി. എന്നാല്‍ 
മെഷീന്‍ വ�ോട്ടിംഗ് രീതി നടപ്പില്‍ വരുത്തുന്നത് സംബ 
ന്ധിച്ച തീരുമാനം എടുക്കേണ്ടത് നിയമസഭയും സര്‍ക്കാ 
രുമാണ് എന്നതിനാല്‍ ഈ വിഷയത്തില്‍ ക�ോടതി 
മൗനം പാലിച്ചു. 
	മെഷ ീന്‍ ഉപയ�ോഗിച്ചുള്ള വ�ോട്ടിംഗ് പ്രക്രിയയെ 
ഹര്‍ജിക്കാരനായ എ.സി.ജ�ോസ് ച�ോദ്യം ചെയ്യുന്നതില്‍ 
നിന്ന് ഒഴിവാക്കപ്പെടണമെന്ന് എന്‍.ശിവന്‍പിള്ളയുടെ 
അഡ്വക്കേറ്റ് ക�ോടതിയില്‍ വാദിച്ചിരുന്നു. മെഷീന്‍ നട
പ്പിലാക്കുന്നതു സംബന്ധിച്ച് വിളിച്ചു കൂട്ടിയ യ�ോഗത്തില്‍ 
എ.സി.ജ�ോസ് നേരിട്ടോ ഏജന്റ് മുഖേനയ�ോ ഹാജരായി 
എന്നും ആ സമയത്ത് ഈ പ്രക്രിയ അവതരിപ്പിക്കു
ന്നതിനെ എതിര്‍ത്തിരുന്നില്ല എന്നുമാണ് വാദത്തിന് 
പിന്‍ബലമായി ചൂണ്ടിക്കാണിച്ചത്. ഈ വാദവും ക�ോടതി 
ശരിവച്ചില്ല. 
	 കേസിലെ കക്ഷിയായ യൂണിയന്‍, തെരഞ്ഞെ 
ടുപ്പ് കമ്മീഷന്റെ നിര്‍ദ്ദേശത്തെ പിന്തുണയ്ക്കുകയ�ോ 
എതിര്‍ക്കുകയ�ോ ചെയ്യാതെ നിഷ്പക്ഷ നിലപാട് സ്വീകരി 
ച്ചത് ഖേദകരമാണെന്ന് ക�ോടതി വിലയിരുത്തി. മേല്‍ 
സാഹചര്യങ്ങളില്‍ ചില പ�ോളിംഗ് സ്റ്റേഷനുകളില്‍ മാത്രം 
യന്ത്രം ഉപയ�ോഗിച്ച് വ�ോട്ട് രേഖപ്പെടുത്തുവാന്‍ പുറപ്പെ
ടുവിച്ച കമ്മീഷന്റെ ഉത്തരവ് അധികാരപരിധിയിലല്ലാ
യിരുന്നുവെന്ന നിഗമനത്തില്‍ ക�ോടതി എത്തിച്ചേര്‍ന്നു. 
ഇലക്‌ട്രോണിക് വ�ോട്ടിംഗ് മെഷീന്‍ ഉപയ�ോഗിച്ച് വ�ോട്ട് 
രേഖപ്പെടുത്തിയ ന�ോര്‍ത്ത് പറവൂരിലെ 50 പ�ോളിംഗ് 
ബൂത്തുകളില്‍ ബാലറ്റ് മുഖേനയുള്ള തെരഞ്ഞെടുപ്പ് 
നടത്തി മറ്റ് 34 ബൂത്തുകളില്‍ സ്ഥാനാര്‍ത്ഥി ഇതിനകം 
നേടിയ വ�ോട്ടുകള്‍ കൂടി കണക്കിലെടുത്ത് അന്തിമഫലം 
പുറപ്പെടുവിക്കണമെന്ന് 1984 മാര്‍ച്ച് 5 ന് സുപ്രീംക�ോടതി 
വിധി പുറപ്പെടുവിച്ചു. ചെലവ് സംബന്ധിച്ച് ക�ോടതി 
യാത�ൊരു ഉത്തരവും നല്‍കിയില്ല. ജസ്റ്റിസ് ഫസല്‍ 
അലിയാണ് വിധി പുറപ്പെടുവിച്ചത്.
	 ക�ോടതിവിധിയുടെ അടിസ്ഥാനത്തില്‍ 1984 
മേയ് 22 ന് നടത്തിയ ഉപതെരഞ്ഞെടുപ്പില്‍ ന�ോര്‍ത്ത് 
പറവൂരില്‍ 1982 ല്‍ വ�ോട്ടിംഗ് മെഷീന്‍ ഉപയ�ോഗിച്ച് 
തെരഞ്ഞെടുപ്പ് നടത്തിയ 50 ബൂത്തുകളില്‍ ബാലറ്റ് 
പേപ്പര്‍ മുഖേനയുള്ള പരമ്പരാഗത രീതിയിലുള്ള 
വ�ോട്ടെടുപ്പ് നടത്തി. ഫലപ്രഖ്യാപനം വന്നപ്പോള്‍ എ.സി.
ജ�ോസ് 1446 വ�ോട്ടുകളുടെ ഭൂരിപക്ഷത്തില്‍ വിജയിച്ചു. 
1984 മേയ് 31 ന് അദ്ദേഹം നിയമസഭാംഗമായി ആയി 
സത്യപ്രതിജ്ഞ ചെയ്തു.

തയ്യാറാക്കിയത്  : 
ഷീല ടൈറ്റസ്  

അണ്ടര്‍ സെക്രട്ടറി

തെരഞ്ഞെടുപ്പ് കേസ്

വ�ോട്ടിംഗ് മെഷീന്‍ ത�ോല്പിച്ചയാള്‍ 
ബാലറ്റ് പേപ്പറിലൂടെ വിജയിച്ചപ്പോള്‍ എ.സി.ജ�ോസ്എന്‍.ശിവന്‍പിള്ള

കേരള സംസ്ഥാനം രൂപീകൃതമാകുന്നതിനു മുന്‍പ് തിരുവിതാംകൂറും 
ക�ൊച്ചിയും 1947 വരെ ബ്രിട്ടീഷ് ഇന്ത്യയുടെയും 1949 വരെ ഇന്ത്യാ 

ഗവണ്‍മെന്റിന്റെയും കീഴില്‍ സ്വതന്ത്രപദവിയുള്ള സംസ്ഥാനങ്ങളായിരുന്നു. 
അയല്‍ സംസ്ഥാനങ്ങളായിരുന്ന ഇവയുടെ അതിര്‍ത്തി രേഖപ്പെടുത്തുന്നതിനായി 
മൈല്‍ക്കുറ്റിയുടെ ആകൃതിയ�ോടുകൂടിയ അതിര്‍ത്തികല്ലുകള്‍ സ്ഥാപിച്ചിരുന്നു. 
നാല് വശങ്ങളിലായി ഒന്നരയടി വീതിയും ആറടി ഉയരവുമുള്ള കരിങ്കല്ലില്‍ 
നിര്‍മ്മിച്ച ഈ കല്ലുകള്‍ ‘ക�ൊതിക്കല്ല് ’ എന്ന് അറിയപ്പെട്ടിരുന്നു. ക�ൊച്ചിയെ സൂചി 
പ്പിക്കുന്ന ‘ക�ൊ’ തിരുവിതാംകൂറിനെ സൂചിപ്പിക്കുന്ന ‘തി’ എന്നീ ആദ്യാക്ഷരങ്ങള്‍ 
കല്ലിന്റെ ഇരുഭാഗത്തും ക�ൊത്തിവച്ചിരുന്നതിനാലാണ് ഇവ ‘ക�ൊതിക്കല്ല് ’എന്ന് 
അറിയപ്പെട്ടത്. 
	ക�ൊ ച്ചിക്കും തിരുവിതാംകൂറിനും സ്വതന്ത്രമായ അധികാരമില്ലാത്ത 
ആറടിപ്പാതകള്‍ ഇരു സംസ്ഥാനങ്ങളുടെയും അതിര്‍ത്തികളില്‍ ഉണ്ടായിരുന്നു. 
അതിന്റെ മധ്യത്തിലായിരുന്നു ‘ക�ൊതിക്കല്ല് ’ സ്ഥാപിച്ചിരുന്നത് ‘ക�ൊ’ എന്നെഴുതിയ 
ഭാഗം ക�ൊച്ചിയെ അഭിമുഖീകരിച്ചും ‘തി’ എന്നെഴുതിയ ഭാഗം തിരുവിതാംകൂറിന് 
അഭിമുഖമായുമാണ് കല്ലുകള്‍ സ്ഥാപിച്ചിരുന്നത്. ഈ പ്രദേശങ്ങളിലെ ഭൂമിയളവു

ചരിത്രസ്മാരകങ്ങളിലൂടെ....

കളിലെ പ്രധാന രേഖയായി ഈ കല്ലുകള്‍ കണക്കാക്കപ്പെട്ടിരുന്നു.
	 കേരളത്തില്‍ ക�ോട്ടപ്പുറം, പള്ളിപ്പുറം, തിരുവഞ്ചിക്കുളം, ചെറായി, 
മൂത്തകുന്നം തുടങ്ങി അന്നത്തെ അതിര്‍ത്തിക്കടുത്ത പ്രദേശങ്ങളില്‍ ഇന്നും 
അവശേഷിക്കുന്ന ക�ൊതിക്കല്ലുകള്‍ നിരവധി ടൂറിസ്റ്റുകള്‍ സന്ദര്‍ശിച്ചു വരുന്നു. 
ക�ോട്ടകള്‍, കനാലുകള്‍, എന്നിവയുടെ സമീപപ്രദേശങ്ങളിലും ഈ അതിര്‍ത്തി 
അടയാളങ്ങള്‍ സ്ഥാപിച്ചിട്ടുണ്ടെങ്കിലും വടക്കന്‍ പറവൂര്‍, ക�ൊടുങ്ങല്ലൂര്‍ മേഖ
ലയിലുള്ളവയ്ക്ക് ചരിത്രസ്മാരകങ്ങള്‍ എന്ന നിലയില്‍ പ്രാധാന്യം നല്കി വരുന്നു. 
1523 ല്‍ പ�ോര്‍ച്ചുഗീസുകാര്‍ നിര്‍മ്മിച്ച ക�ൊടുങ്ങല്ലൂര്‍ ക�ോട്ടയ്ക്കല്‍ ക�ോട്ടയ്ക്കുള്ളിലും  
ക�ൊതിക്കല്ല് ചരിത്ര സ്മാരകമായി സംരക്ഷിച്ചുവരുന്നു.
	 പതിനെട്ടാം നൂറ്റാണ്ടിന്റെ രണ്ടാം പകുതിയില്‍ ക�ൊച്ചി, തിരുവിതാംകൂര്‍ 
സംസ്ഥാനങ്ങളില്‍ അതിര്‍ത്തി തര്‍ക്കങ്ങള്‍ ഉണ്ടായിരുന്നതായും അത് പരിഹരി
ക്കുന്നതിന് രണ്ട് സംസ്ഥാനങ്ങളിലെയും അധികാരികള്‍ ബ്രിട്ടീഷ് സര്‍ക്കാരിന്റെ 
നിര്‍ദ്ദേശാനുസരണം സംയുക്തമായി നടത്തിയ ഭൂസര്‍വ്വേയുടെ അടിസ്ഥാന
ത്തില്‍ പത്തൊമ്പതാം നൂറ്റാണ്ടിന്റെ ആരംഭത്തിലാകാം ഇവ സ്ഥാപിച്ചതെന്നും 
ചരിത്രകാരന്മാര്‍ അഭിപ്രായപ്പെടുന്നു.

വേതനരഹിത ത�ൊഴിലിനു പിന്നില്‍
കേരള നിയമസഭയുടെ കെ-ലാംപ്‌സ് (പാര്‍ലമെന്ററി സ്റ്റഡീസ്) നടത്തുന്ന സര്‍ട്ടിഫിക്കറ്റ് ക�ോഴ്‌സ്  

ഇന്‍ പാര്‍ലമെന്ററി പ്രാക്ടീസസ് ആന്‍ഡ് പ്രൊസീഡിയര്‍ ആറാമത് ബാച്ചില്‍ ഒന്നാം റാങ്ക് നേടിയ ആര്യ വാമനന്‍ തയ്യാറാക്കിയത്.

ഇന്ത്യന്‍ ഭരണഘടനയുടെ ആര്‍ട്ടിക്കിള്‍ 19 
പ്രകാരം രാജ്യത്തെ എല്ലാ പൗരന്മാര്‍ക്കും 

സ്വാതന്ത്ര്യത്തിനുള്ള അവകാശമുണ്ട്.  ഏതെങ്കിലും 
ത�ൊഴില്‍ പരിശീലിക്കാന�ോ അതുപ�ോലെ തന്നെ 
ത�ൊഴില്‍, വ്യാപാരം അല്ലെങ്കില്‍ ബിസിനസ്സ് 
നടത്താന�ോ ഉള്ള അവകാശം ആര്‍ട്ടിക്കിള്‍ 19 
(എ) പ്രദാനം ചെയ്യുന്നു. എന്നാല്‍ വേതന രഹിത 
ത�ൊഴില്‍ ഒരു വ്യക്തിയുടെ മേല്‍ അടിച്ചേല്‍പ്പി
ക്കണമെന്ന് ഭരണഘടനയിലെവിടെയും പറഞ്ഞി 
ട്ടില്ല. ഒരു വ്യക്തി അയാളുടെ ത�ൊഴില്‍ ശക്തിയും 
സമയവും ഉപയ�ോഗിച്ച് ചെയ്യുന്ന പ്രവൃത്തിക്ക് 
പ്രതിഫലം ലഭിക്കുന്നില്ലെങ്കില്‍, അത് വേതന രഹിത 
ത�ൊഴിലായി കണക്കാക്കുന്നു.
	വേ തന രഹിത ത�ൊഴില്‍ സമ്പദ്‌വ്യവസ്ഥ 
യില്‍ അദൃശ്യമാണ്. അത് പ�ോലെയാണ് സമൂഹ 
ത്തിലും. ഒരു കുടുംബത്തിലെ ഗാര്‍ഹികപ്രവൃത്തിക
ളെല്ലാം കുടുംബാംഗങ്ങള്‍ പങ്കിട്ട് ചെയ്യേണ്ടതാണ്. 
എന്നാല്‍ ഭാരതീയ കുടുംബസങ്കല്‍പ്പമനുസരിച്ച് 
നമ്മുടെ ചിന്താധാരയില്‍ തങ്ങിനില്‍ക്കുന്ന ചില 
രീതികളുണ്ട്. ഭാര്യ-ഭര്‍ത്താവ് എന്നീ പദങ്ങള്‍ 
തന്നെ  ആ സ്ഥാനങ്ങള്‍ നിര്‍ണ്ണയിക്കുന്നു. “ജീവിത 
പങ്കാളി” എന്ന പദപ്രയ�ോഗത്തിന്റെ  പ്രസക്തി 
ഏറിവരികയാണ്. എന്തെന്നാല്‍ ഈ പദത്തിന് 
ലിംഗവ്യത്യാസമില്ല. 
	 ഒരു കുടുംബത്തില്‍ ഒരു സ്ത്രീ ഉണ്ടെങ്കില്‍ 
ആ വീട്ടിലെ മുഴുവന്‍ വേതനരഹിത ത�ൊഴിലും 
മിക്കവാറും ആ വ്യക്തി തന്നെ ചെയ്യേണ്ടി വരുന്നു. 
എന്തുക�ൊണ്ടാണ് ഇത്തരമ�ൊരു സാഹചര്യത്തിന് 
മാറ്റം വേണമെന്ന് നമ്മുടെ സമൂഹം ആഗ്രഹിക്കാ
ത്തത്? ഒരു വീട്ടിലെ  ഭക്ഷണം പാകം ചെയ്യല്‍, 
ശിശുപരിചരണം, വസ്ത്രം അലക്കല്‍, ശുചീകരണം, 
പൂന്തോട്ട പരിപാലനം തുടങ്ങി ഒട്ടനവധി വേതന 
രഹിത ത�ൊഴിലുകളുണ്ട്. 

	വേ തന രഹിത ത�ൊഴില്‍ ഒരു വ്യക്തി
യിലേയ്ക്ക് മാത്രം ചുരുങ്ങാന്‍ ചില കാരണങ്ങളുണ്ട്.  
സാമൂഹികവും, മതപരവുമായ തടസ്സങ്ങള്‍, മികച്ച  
ത�ൊഴിലവസരങ്ങളുടെ ലഭ്യതക്കുറവ്, സൗകര്യ
ങ്ങളുടെ  അപര്യാപ്തത, മറ്റ് ത�ൊഴിലുകള്‍  ചെയ്യാ 

നുള്ള വൈമുഖ്യം, കുടുംബത്തില്‍ നിന്നുള്ള വിയ�ോ 
ജിപ്പുകള്‍ അങ്ങനെ കാരണങ്ങളുടെ നിര നീളുന്നു. 
സമൂഹത്തിന്റെ  ജാതീയവും മതപരവുമായ ഘടന 
പുരുഷ മേധാവിത്വത്തിന് ഊന്നല്‍  നല്‍കുന്നതാണ്. 
സ്ത്രീകള്‍ എന്നും ഗൃഹവൃത്തി ചെയ്ത് വീട്ടില്‍ കഴിയേണ്ട 
വര്‍ എന്ന സങ്കല്‍പ്പത്തിന് ഈ കാലത്തും മാറ്റം 
വന്നിട്ടില്ല. 2019 ല്‍ ല�ോകബാങ്കിന്റെ കണക്ക്  
പ്രകാരം ഇന്ത്യയിലെ സ്ത്രീകളുടെ ത�ൊഴില്‍ പങ്കാ
ളിത്തനിരക്ക് 20.3% മാത്രമാണ്. ഭൗതികവും 
സാമ്പത്തികവുമായ സൗകര്യങ്ങളുടെ  അഭാവം, 
വിവാഹം (സ്ത്രീയുടെ ഇഷ്ടം കണക്കിലെടുക്കാതെ 
രക്ഷകര്‍ത്താക്കളുടെ ഇഷ്ടത്തിന് സ്ത്രീധനം നല്‍കി 
സാമ്പത്തിക സ്വാതന്ത്യമില്ലാത്ത പെണ്‍കുട്ടികളെ 
വിവാഹത്തിന് പ്രേരിപ്പിക്കുന്നത്) എന്നിവ സ്ത്രീ 
വേതനരഹിതയായി മാറുന്നതിന്റെ  മുഖ്യകാരണ
ങ്ങളാണ്. എല്ലാത്തിന�ോടും ഒത്തുചേര്‍ന്ന് ജീവി 
ക്കണം, ജീവിത പങ്കാളിയെ ദൈവത്തിന് തുല്യമായി 
കാണണം, ഭര്‍ത്താവിനെ സേവിക്കുന്നത് അനുഗ്രഹ 

മാണ് തുടങ്ങിയ യുക്തിയില്ലാത്ത വാക്കുകള്‍ക്ക് 
മുന്നില്‍, കപട സ്‌നേഹത്തിന് മുന്നില്‍, ഇന്നു പല 
പെണ്‍കുട്ടികളും മുട്ടുകുത്തുന്നു.
	 അമിതമായ ഗൃഹജ�ോലികള്‍ ചെയ്യുന്നത് 
ലേബര്‍ ഓഫ് ലവ് (labour of love) ആയാണ് 
കുടുംബത്തിലെ മുതിര്‍ന്ന സ്ത്രീകളുടെ കാഴ്ചപ്പാട്. 
കുടുംബത്തിന് വേണ്ടി ജീവിക്കുന്നവള്‍ എന്ന പദവി 
അവള്‍ സമൂഹത്തില്‍ നിന്നും ഏറ്റുവാങ്ങി സംതൃ
പ്തയാകുമ്പോള്‍, എന്തുക�ൊണ്ട് അവള്‍ക്കുവേണ്ടി 
ജീവിക്കുന്നില്ല? എന്ന ച�ോദ്യം ഇവിടെ ഉത്തരമില്ലാ
താകുന്നു.
	 ആര്‍ട്ടിക്കിള്‍ 15 നെയ�ോ മറ്റ് അവകാ
ശങ്ങളെയ�ോപറ്റി ബ�ോധമുള്ള പെണ്‍കുട്ടികള്‍ 
ആണെങ്കില്‍ അവളെ പത്രവായനയില്‍നിന്നു
പ�ോലും വിലക്കുന്ന കുടുംബങ്ങളാണ് സമൂഹത്തിലു
ള്ളത്. ഇനി സാമ്പത്തിക സ്വാതന്ത്ര്യമുള്ള സ്ത്രീകളാ 
ണെങ്കില�ോ, ഉപജീവനമാര്‍ഗ്ഗത്തോട�ൊപ്പം വേതന 
രഹിത ത�ൊഴില്‍ ഭാരം മുഴുവനും ഏറ്റെടുക്കേണ്ടി 
വരുന്നു. ഇതേ വേതനരഹിത ത�ൊഴില്‍ മറ്റൊരു  
വീട്ടിലാണ് ചെയ്യുന്നതെങ്കില്‍ അതിന് പ്രതിഫലം  
ലഭിക്കും എന്ന യാഥാര്‍ത്ഥ്യം ഇപ്പോഴും കുടുംബങ്ങ 
ളില്‍ അദൃശ്യമാണ്. വേതന രഹിത ത�ൊഴിലിനെ 
പരിഗണിക്കുകയ�ോ, പങ്കിട്ടെടുക്കുകയ�ോ ചെയ്യുന്നില്ല. 
“ദി ഗ്രേറ്റ് ഇന്ത്യന്‍ കിച്ചണ്‍” എന്ന മലയാള സിനിമ  
കണ്ട് രണ്ടു ദിവസം  പങ്കാളിയെ സഹായിച്ചവരും  
സമൂഹത്തില്‍ കുറവല്ല. ആ ചിത്രത്തിന്റെ പൂര്‍ണമായ 
ആശയം പ�ോലും മലയാളികൾ മനസ്സിലാക്കിയിട്ടില്ല.
	 പുര�ോഗമനപരമായ ആശയങ്ങള്‍ മുന്നോട്ട്  
വയ്ക്കുന്നവരെ എത്രയും വേഗം അടിച്ചമര്‍ത്താന്‍ 
മുറവിളി കൂട്ടുമ്പോള്‍, ഒരു വ്യക്തിയുടെ ത�ൊഴില്‍ 
ശക്തി മുഴുവനും വേതന രഹിത ത�ൊഴിലിനായി 
ഉപയ�ോഗിക്കുന്നു എന്ന സത്യം നാം മനസ്സിലാക്കേ
ണ്ടതാണ്.   

 	 തിരുവനന്തപുരം ജില്ലയിലെ താളിക്കുഴി 
സ്വദേശിയായ ആര്യ വാമനന്‍ പ�ൊളിറ്റിക്കല്‍ 
സയൻസ് ബിരുദധാരിയാണ്.

ഒരു കുടുംബത്തില്‍ ഒരു സ്ത്രീ 
ഉണ്ടെങ്കില്‍ ആ വീട്ടിലെ മുഴുവന്‍ 
വേതനരഹിത ത�ൊഴിലും മിക്കവാറും 
ആ വ്യക്തി തന്നെ ചെയ്യേണ്ടി 
വരുന്നു. എന്തുക�ൊണ്ടാണ് 
ഇത്തരമ�ൊരു സാഹചര്യത്തിന് 
മാറ്റം വേണമെന്ന് നമ്മുടെ സമൂഹം 
ആഗ്രഹിക്കാത്തത്?

ട്രാന്‍സ്‌ജെന്ററുകള്‍ അഭിമുഖീകരിക്കുന്ന വിവിധ 
പ്രശ്‌നങ്ങള്‍ സംബന്ധിച്ച് നിയമസഭയുടെ 

സ്ത്രീകളുടെയും ട്രാന്‍സ്‌ജെന്ററുകളുടെയും കുട്ടികളു 
ടെയും ഭിന്നശേഷിക്കാരുടെയും ക്ഷേമം സംബ 
ന്ധിച്ച സമിതി (2019-21) നിയമസഭയില്‍  
സമര്‍പ്പിച്ച റിപ്പോര്‍ട്ട് ശ്രദ്ധേയമായി. സംസ്ഥാനത്ത്  
ട്രാന്‍സ്‌ജെന്ററുകളുടെ ക്ഷേമത്തിനായി സര്‍ക്കാര്‍ 
പല ക്ഷേമപദ്ധതികളും നടപ്പിലാക്കുന്നുണ്ടെങ്കിലും 
വിദ്യാഭ്യാസം, പ�ൊതുഗതാഗതം, ആര�ോഗ്യം, സാ
മൂഹ്യസുരക്ഷ തുടങ്ങിയ മേഖലകളില്‍  ഇവര്‍ക്ക് 
വിവേചനം നേരിടേണ്ടി വരുന്നത് ശ്രദ്ധയില്‍പ്പെട്ട  
സമിതി കൂടുതള്‍ പദ്ധതികള്‍ ആവിഷ്‌കരിച്ച് 
ഇവരെ സമൂഹത്തിന്റെ മുഖ്യധാരയിലേയ്ക്ക് ക�ൊണ്ടു
വരേണ്ടതിന്റെ  ആവശ്യകത ചൂണ്ടിക്കാട്ടി. വിവിധ 
വിഭാഗങ്ങളുടെ ചുമതല വഹിക്കുന്ന സെക്രട്ടറിമാര്‍,  
സംസ്ഥാന പ�ോലീസ് മേധാവി, മെഡിക്കല്‍ 
ക�ോളേജിലെ ഡ�ോക്ടര്‍മാര്‍, ട്രാന്‍സ്‌ജെന്റര്‍  
പ്രതിനിധികള്‍ തുടങ്ങിയവരില്‍ നിന്ന് സമിതി 
തെളിവെടുപ്പ് നടത്തി തയ്യാറാക്കിയ റിപ്പോര്‍ട്ട് 
സമിതി അദ്ധ്യക്ഷ പി.അയിഷ പ�ോറ്റി 2021 ജനുവരി 
20 ന് സഭയില്‍ സമര്‍പ്പിച്ചു.
	ട്രാന്‍സ്‌ജെന്റ റുകള്‍ക്ക് ദമ്പതികളായി 
ജീവിക്കാനും കുട്ടികളെ ദത്തെടുക്കാനുമുള്ള നിയമ 
പരമായ സാധ്യതകള്‍ കേരളത്തിലില്ലെന്നും എല്ലാ 
രംഗങ്ങളിലും അവര്‍ പാര്‍ശ്വവല്‍ക്കരിക്കപ്പെടുക
യാണെന്നും സമിതി നിരീക്ഷിച്ചു. ട്രാന്‍സ്‌ജെന്ററു
കളുടെ ഉന്നമനത്തിനും ക്ഷേമത്തിനുമായി വിവിധ 
തലങ്ങളില്‍ നടപ്പിലാക്കേണ്ട അമ്പതിലധികം 
ശിപാര്‍ശകള്‍ റിപ്പോര്‍ട്ടിലുണ്ട്.
	ട്രാന്‍സ്‌ജെന്റര്‍  വിഭാഗത്തിന് സര്‍ക്കാര്‍ 
ആവിഷ്‌കരിച്ച് നടപ്പാക്കി വരുന്ന പദ്ധതികളുടെ 
ആനുകൂല്യങ്ങള്‍ അര്‍ഹരായ എല്ലാവര്‍ക്കും ലഭി
ക്കണമെങ്കില്‍ അവരുടെ കൃത്യമായ അംഗസംഖ്യ 
അറിയേണ്ടതുണ്ട്. അതിനായി സെന്റര്‍ ഫ�ോര്‍ 
മാനേജ്‌മെന്റ് ഡെവലപ്‌മെന്റ് എന്ന ഏജന്‍സി  
ചെയ്തുവരുന്ന സര്‍വ്വേ സമയബന്ധിതമായി 
പൂര്‍ത്തിയാക്കി ട്രാന്‍സ്‌ജെന്റര്‍  വ്യക്തികളുടെ 
ഡേറ്റാ ബാങ്ക് തയ്യാറാക്കണമെന്ന് സമിതി ശിപാര്‍ശ  
ചെയ്തു. ട്രാന്‍സ്‌ജെന്റര്‍ വിഭാഗക്കാര്‍ക്ക് സമൂഹ 
ത്തില്‍ മാന്യമായ സ്ഥാനം നല്‍കുവാന്‍ പര്യാപ്തമാ
യതും അഭിസംബ�ോധന ചെയ്യുവാന്‍ അനുയ�ോജ്യ 
മായതുമായ മാന്യമായ പദം മലയാളത്തിലില്ലാത്ത
തിനാല്‍ തത്തുല്യമായ പദം ലഭിക്കുന്നതുവരെ ട്രാ
ന്‍സ്‌ജെന്റര്‍ എന്ന പദം ഉപയ�ോഗിക്കാന്‍ നിര്‍ദ്ദേ 
ശിച്ച സമിതി, ട്രാന്‍സ്‌ജെന്റര്‍ എന്ന വാക്കിന് തത്തുല്യ 
മായ മലയാള പദം കണ്ടെത്താന്‍ കേരള ഭാഷാ 
ഇന്‍സ്റ്റിറ്റ്യൂട്ടിന�ോട് ആവശ്യപ്പെട്ടു.
	 മുഖ്യധാരാസമൂഹം പാര്‍ശ്വവല്ക്കരിക്കുന്ന  
ട്രാന്‍സ്‌ജെന്റര്‍ വിഭാഗം ഉപജീവനത്തിന്  ബുദ്ധി
മുട്ടുന്നതായി മനസ്സിലാക്കിയ സമിതി അവര്‍ക്ക് 
സര്‍ക്കാര്‍ ജ�ോലി ലഭ്യമാക്കുന്നതിന് പ്രത്യേക പരി 
ശീലന ക്ലാസുകള്‍ നല്‍കണമെന്നും അവരുടെ  
ത�ൊഴിലവസരങ്ങള്‍ നഷ്ടമാകാത്ത രീതിയില്‍ 

പ്രത്യേക ജ�ോബ് പ�ോര്‍ട്ടല്‍ തുടങ്ങണമെന്നും സര്‍ക്കാര്‍  
വകുപ്പുകളില്‍ താല്‍ക്കാലിക ജ�ോലികള്‍ക്ക് നാമ 
നിര്‍ദ്ദേശം ചെയ്യുന്ന വേളയില്‍ ആ പ�ോര്‍ട്ടലില്‍ രജി 
സ്റ്റര്‍ ചെയ്തവരെക്കൂടി ഉള്‍പ്പെടുത്തണമെന്നുമുള്ള  
നിര്‍ദ്ദേശം നല്‍കി. വിദ്യാഭ്യാസ യ�ോഗ്യതയനുസരിച്ച് 
ജ�ോലി നേടുന്നതിന് ഇവര്‍ക്കായി ത�ൊഴില്‍മേളകള്‍ 
സംഘടിപ്പിക്കണമെന്നും സമിതി ശിപാര്‍ശ ചെയ്തു.
	ട്രാന്‍സ്‌ജെന്റര്‍  വ്യക്തികള്‍ക്ക് ഡ്രൈവിംഗ് 
പരിശീലനം നല്‍കുന്ന പദ്ധതി  നടപ്പിലാക്കിട്ടുണ്ടെങ്കിലും,  
അവർക്ക് ആ രംഗത്ത് ത�ൊഴില്‍ ലഭിച്ചിട്ടുണ്ടോ എന്ന 
വിവരം ലഭ്യമല്ലെന്ന് സമിതി മനസ്സിലാക്കി.  ഈ വിഭാഗ
ത്തിലുള്ളവരെ ‘ഷീ-ടാക്‌സി’ പ�ോലെയുള്ള സംരംഭത്തില്‍ 
ഉള്‍പ്പെടുത്തുകയ�ോ ബദല്‍ സംവിധാനം ഏര്‍പ്പെടുത്തു
കയ�ോ ചെയ്യണമെന്ന് സമിതി ശിപാര്‍ശ ചെയ്തു. 
സര്‍ക്കാരിന്റെ സംരംഭകത്വ വികസന പദ്ധതിപ്രകാര
മുള്ള പരിശീലനം വിപുലപ്പെടുത്തുന്നതിനും സംരംഭത്തിന് 
സബ്‌സിഡി നല്‍കുന്നതിനും ഉല്പന്നങ്ങള്‍ കുടുംബശ്രീ 
മാതൃകയില്‍ വിറ്റഴിക്കുന്നതിനുള്ള സംവിധാനം ഒരു
ക്കുന്നതിനും സമിതി ശിപാര്‍ശയുണ്ട്.  ഗ്രാമപഞ്ചായ 
ത്തുകളിലെ ഷ�ോപ്പിംഗ് ക�ോംപ്ലക്‌സുകളില്‍  നിശ്ചിത 
ശതമാനം കടമുറികള്‍ ട്രാന്‍സ്‌ജെന്ററുകള്‍ക്കായി മാറ്റി 
വയ്ക്കാനും ഈ വിഭാഗക്കാര്‍ ആരംഭിക്കുന്ന ചെറുകിട 
കച്ചവടസ്ഥാപനങ്ങള്‍ക്ക് നികുതിയിളവ് നല്‍കാനും 
സമിതി നിര്‍ദ്ദേശിച്ചു.
	 സ്വന്തമായി വീടില്ലാത്ത, സാമ്പത്തികമായി 
പിന്നാക്കം നില്ക്കുന്ന ട്രാന്‍സ്‌ജെന്റര്‍ കുടുംബങ്ങളെ 
ലൈഫ് മിഷന്‍ പദ്ധതിയില്‍ ഉള്‍പ്പെടുത്തി വീട് നല്‍കുക, 
ആര�ോഗ്യ ഇന്‍ഷുറന്‍സ് കാര്‍ഡ് നല്‍കുക, പഞ്ചായത്ത് 
തല ട്രാന്‍സ്‌ജെന്റര്‍ സമിതി രൂപീകരിക്കുക, പ്രധാന 
കലാകായിക മേഖലകളില്‍ ട്രാന്‍സ്‌ജെന്ററുകളെ കൂടി 
ഉള്‍പ്പെടുത്തുക എന്നീ നിര്‍ദ്ദേശങ്ങളും സമിതി റിപ്പോര്‍ട്ടി
ലുണ്ട്.
	 സംസ്ഥാനത്തെ പ�ോലീസ് സ്റ്റേഷനുകള്‍ 
ട്രാന്‍സ്‌ജെന്റര്‍ സൗഹൃദമാക്കുന്നതിന്റെ ഭാഗമായി 
എല്ലാ പ�ോലീസ് സ്റ്റേഷനുകളിലെയും ഇംപ്ലിമെന്റിംഗ് 
ഓഫീസര്‍മാര്‍ക്ക് ബ�ോധവത്കരണവും പരിശീലനവും 
നല്‍കണമെന്നും പ്രധാന ജയിലുകളില്‍ ട്രാന്‍സ്‌ജെന്ററു 
കള്‍ക്കായി പ്രത്യേക ബ്ലോക്കുകള്‍ നിര്‍മ്മിക്കണ
മെന്നും അവര്‍ക്ക് തുല്യനീതി ഉറപ്പു വരുത്താനായി 

പ�ോലീസ് നിയമത്തില്‍ ഭേദഗതി വരുത്തണമെന്നും  
സര്‍ക്കാരിന�ോട് സമിതി ശിപാര്‍ശ ചെയ്തു. വിദ്യാ 
ഭ്യാസ സ്ഥാപനങ്ങളിലും പ�ൊതുമരാമത്ത് വകുപ്പിന് 
കീഴില്‍ വരുന്ന എല്ലാ കെട്ടിട നിര്‍മ്മാണ പദ്ധതിക 
ളിലും ട്രാന്‍സ്‌ജെന്റര്‍ സൗഹൃദ ട�ോയ്‌ലെറ്റ് സംവി 
ധാനം ഏര്‍പ്പെടുത്തണമെന്നും സിവില്‍ സ്റ്റേഷന്‍, 
ജില്ലാ ആശുപത്രികള്‍,  ക�ോടതി സമുച്ചയം എന്നി 
വിടങ്ങളില്‍ അവര്‍ക്കു വേണ്ടി വിശ്രമമുറികള്‍  
നിര്‍മ്മിക്കുന്നതിനുള്ള നടപടികള്‍  ആരംഭിക്കണ 
മെന്നും റിപ്പോര്‍ട്ടില്‍ ശിപാര്‍ശ ചെയ്തിരിക്കുന്നു.
	ട്രാന്‍സ്‌ജെന്റ റുകളുടെ ലിംഗമാറ്റ ശസ്ത്രക്രി
യയ്ക്കായി സര്‍ക്കാര്‍ മെഡിക്കല്‍ ക�ോളേജുകളിലെ  
ഡ�ോക്ടര്‍മാര്‍ക്ക് ആവശ്യമായ ട്രെയിനിംഗ് നല്‍കണ 
മെന്നും ഹ�ോര്‍മോണ്‍  തെറാപ്പി, ലേസര്‍ ചികിത്സ 
എന്നിവ എല്ലാ ജില്ലകളിലെയും സര്‍ക്കാര്‍  മെഡിക്കല്‍ 
ക�ോളേജുകളില�ോ ജില്ലാ ആശുപത്രികളില�ോ ലഭ്യ
മാക്കണമെന്നും സമിതി ശിപാര്‍ശ ചെയ്തു. എല്ലാ 
ജില്ലാ ആശുപത്രികളിലും ഇവര്‍ക്കായി പ്രത്യേക ഒ.പി. 
സംവിധാനം  ഏര്‍പ്പെടുത്തേണ്ടതും സംസ്ഥാനത്തെ 
എല്ലാ മെഡിക്കല്‍ ക�ോളേജുകളിലും ട്രാന്‍സ്‌ജെന്റര്‍ 
ക്ലിനിക്കുകള്‍ ആരംഭിക്കേണ്ടതുമാണെന്ന് സമിതി 
ശിപാര്‍ശ ചെയ്യുകയുണ്ടായി.
	 ലിംഗമാറ്റ ശസ്ത്രക്രിയയിലൂടെ പുതിയ സ്വത്വം 
നേടുന്ന ട്രാന്‍സ്‌ജെന്ററുകള്‍ക്ക് എസ്.എസ്.എല്‍.സി.  
ബുക്കിലെ പേര് മാറ്റുന്നതിനായി അപേക്ഷ സമര്‍പ്പി 
ക്കുമ്പോള്‍ പഴയ  എസ്.എസ്.എല്‍.സി. ബുക്കും പേര്  
മാറ്റം വരുത്തിയ ഗസറ്റ് വിജ്ഞാപനവും ഒരുമിച്ച് 
വയ്ക്കുന്ന രീതിയാണ് പ�ൊതുവിദ്യാഭ്യാസ വകുപ്പ് അനു 
വര്‍ത്തിക്കുന്നത്. അതിനുപകരം പുതിയ എസ്.എസ്. 
എല്‍.സി. ബുക്ക്/സര്‍ട്ടിഫിക്കറ്റ് നല്‍കുന്നതിനും  
പഴയ രേഖ ഡി.പി.ഐ. യുടെ രഹസ്യ വിഭാഗത്തില്‍ 
സൂക്ഷിക്കുന്നതിനും ആവശ്യമുള്ളപക്ഷം മാത്രം പരി
ശ�ോധനയ്ക്ക്  വിധേയമാക്കുന്നതിനും നടപടി സ്വീ
കരിക്കണമെന്ന പ്രധാന ശിപാര്‍ശയും സമിതി 
നല്‍കിയിട്ടുണ്ട്.
	 ഭിന്നശേഷിക്കാര്‍ക്കും വയ�ോജനങ്ങള്‍ക്കും 
വേണ്ടി പ്രത്യേക ഗ്രാമസഭകള്‍ നടത്താറുള്ളതു 
പ�ോലെ ട്രാന്‍സ്‌ജെന്ററുകള്‍ക്കായി ജില്ലാതലത്തില്‍  
പ്രത്യേക യ�ോഗം ചേരുന്ന കാര്യം പരിഗണിക്കണ 
മെന്നും  ട്രാന്‍സ്‌ജെന്ററുകളുടെ അടിസ്ഥാന ആവശ്യ 
ങ്ങള്‍ പരിഹരിക്കപ്പെടാതെ വരുന്ന സാഹചര്യ 
ത്തില്‍ കേരള ട്രാന്‍സ്‌ജെന്റര്‍ ആന്റ് ഇന്റര്‍സെക്‌സ് 
അവകാശ സംരക്ഷണ നിയമം നടപ്പിലാക്കണ
മെന്നും ഇവരുടെ സ്വത്വത്തെ അവഹേളിക്കുന്ന 
തരത്തിലുള്ള സിനിമകള്‍, ടി. വി. പരിപാടികള്‍ 
തുടങ്ങിയവ അനുവദിക്കരുതെന്നും തദ്ദേശസ്വയം 
ഭരണ സ്ഥാപനങ്ങളിലേക്കുള്ള തെരഞ്ഞെടുപ്പില്‍  
ട്രാന്‍സ്‌ജെന്ററുകള്‍ക്ക് സീറ്റ് അനുവദിക്കുന്ന വിഷയം 
പരിഗണിക്കണമെന്നും സര്‍ക്കാര്‍ ഇവര്‍ക്കായി 
നടത്തിവരുന്ന പദ്ധതികളെക്കുറിച്ച് മതിയായ 
അവബ�ോധം നല്‍കണമെന്നുമുള്ള ശിപാര്‍ശകള്‍ 
സമിതിയുടെ റിപ്പോര്‍ട്ടില്‍ നല്‍കിയിട്ടുണ്ട്.

നിയമസഭാ സമിതി റിപ്പോര്‍ട്ടുകളിലൂടെ........

ട്രാന്‍സ്‌ജെന്ററുകളെ മുഖ്യധാരയിലെത്തിക്കുവാന്‍  
നിര്‍ദ്ദേശങ്ങളുമായി സഭാസമിതി

കനിവ് തേടി 
ട്രാന്‍സ്‌ജെന്റര്‍ ജീവിതം

ട്രാന്‍സ്‌ജെന്ററുകള്‍ സമൂഹത്തിന്റെ 
മുഖ്യധാരയിലെത്താന്‍ യുക്തമായ ഇടപെടലുകള്‍ 
നടത്തും - യു.പ്രതിഭ എം.എല്‍.എ.

ഇന്ത്യയിലാദ്യമായി ട്രാന്‍സ്‌ജെന്റര്‍ നയം പ്രഖ്യാപിച്ച സംസ്ഥാനമാണ് 
കേരളം. ഇതിനെത്തുടര്‍ന്ന് 2018 ല്‍ കേരള നിയമസഭയുടെ സ്ത്രീകളുടെയും 

കുട്ടികളുടെയും ഭിന്നശേഷി ക്കാരുടെയും ക്ഷേമം സംബന്ധിച്ച സമിതിയില്‍ 
ട്രാന്‍സ്‌ജെന്ററുകളുമായി ബന്ധപ്പെട്ട വിഷയം കൂടി ഉള്‍പ്പെടുത്തി സമിതിയെ  
പുനര്‍നാമകരണം ചെയ്തു. ട്രാന്‍സ്‌ജെന്ററുകളുമായി ബന്ധപ്പെട്ട വിഷയ 
ങ്ങളില്‍ വളരെ ശ്രദ്ധേയമായ ഇടപെടലുകളാണ് സമിതി നടത്തിക്കൊ
ണ്ടിരിക്കുന്നത്. സമിതിയുടെ (2019-21) ലെ ഇരുപതാമത് റിപ്പോര്‍ട്ട് ഇത് 
അടിവരയിടുന്നു.  വിദ്യാഭ്യാസം, ത�ൊഴില്‍, ആര�ോഗ്യം തുടങ്ങിയ സുപ്രധാന 
മേഖലകളില്‍ ട്രാന്‍സ്‌ജെന്ററുകള്‍ നേരിടുന്ന പ്രതിസന്ധികള്‍ക്ക് പരിഹാരം 
കാണാന്‍ കഴിയുന്ന നിരവധി ശിപാര്‍ശകളാണ് പ്രസ്തുത റിപ്പോര്‍ട്ടിലുള്ളത്. ഈ 
ശിപാര്‍ശകളില്‍ സമിതി കൃത്യമായ തുടര്‍ നടപടികള്‍  സ്വീകരിച്ചു വരുന്നുണ്ട്. 
	 സ്ത്രീകളുടെയും ട്രാന്‍സ്‌ജെന്ററുകളുടെയും കുട്ടികളുടെയും ഭിന്നശേഷി
ക്കാരുടെയും ക്ഷേമം സംബന്ധിച്ചസമിതി (2021-23)യും ട്രാന്‍സ്‌ജെന്ററുകളുടെ  

പ്രശ്‌നങ്ങള്‍ സഗൗരവമാണ് വീക്ഷിക്കുന്നത്. സമീപകാലത്ത്  ലിംഗമാറ്റ  
ശസ്ത്രക്രിയയ്ക്ക് ശേഷം ആത്മഹത്യ ചെയ്ത ട്രാന്‍സ്‌ജെന്റര്‍ അനന്യയുടെ  
വിഷയം സമിതി സ്വമേധയാ പരിഗണിച്ച് സര്‍ക്കാരില്‍ നിന്നും റിപ്പോര്‍ട്ട്  
ആവശ്യപ്പെട്ടിട്ടുണ്ട്. ട്രാന്‍സ്‌ജെന്ററുകളുമായി ബന്ധപ്പെട്ട വിഷയങ്ങളില്‍  
സമിതി സജീവ ഇടപെടലുകള്‍ നടത്തുകയും അവരെ സമൂഹത്തിന്റെ മുഖ്യധാര 
യിലെത്തിക്കുവാന്‍ യുക്തമായ ശിപാര്‍ശകള്‍ സര്‍ക്കാരിന് നല്‍കുകയും 
ചെയ്യും. സുപ്രീം ക�ോടതി നിര്‍ദ്ദേശത്തിന്റെ അടിസ്ഥാനത്തില്‍ ട്രാന്‍സ്‌ജെന്റര്‍ 
വിഭാഗത്തെ ഒ.ബി.സി. ലിസ്റ്റില്‍പ്പെടുത്തുന്നതിനുള്ള നടപടികള്‍ ഫലപ്രദമാ
വുമെന്നും അവര്‍ക്ക് അര്‍ഹതപ്പെട്ട അവസരങ്ങള്‍ ലഭ്യമാകുമെന്നും സമിതി 
പ്രത്യാശിക്കുന്നു'.

""
പതിനഞ്ചാം കേരള നിയമസഭയിലെ 
സ്ത്രീകളുടെയും ട്രാന്‍സ്‌ജെന്ററുകളു 
ടെയും കുട്ടികളുടെയും ഭിന്നശേഷിക്കാരു 
ടെയും ക്ഷേമം സംബന്ധിച്ച സമിതി 
യുടെ അദ്ധ്യക്ഷയാണ് യു. പ്രതിഭ.  
പതിനാലാം  കേരള നിയമസഭയിൽ ഈ 
വിഷയം സംബന്ധിച്ച സമിതി അംഗമാ 
യിരുന്നു.

പ്രകൃതി നിയമത്തില്‍ ആണ്‍-പെണ്‍ വിഭാഗങ്ങ
ള�ോട�ൊപ്പം അവയില്‍പ്പെടാത്ത ചില മനുഷ്യ

വ്യക്തിത്വങ്ങളുമുണ്ട്. ആണ�ോ പെണ്ണോ അല്ലാതെ 
പിറവിയെടുക്കുന്നത�ോ അല്ലെങ്കില്‍ വളര്‍ച്ചയുടെ 
ഏതെങ്കിലുമ�ൊരു ഘട്ടത്തില്‍ മറ്റൊന്നായി മാറുന്നത�ോ 
ആയ വ്യക്തിത്വങ്ങള്‍ ട്രാന്‍സ്‌ജെന്ററുകള്‍ എന്ന് 
അറിയപ്പെടുന്നു. ഭൂരിപക്ഷലിംഗവിഭാഗങ്ങള്‍ക്കു 
സമാനമായ മറ്റൊരു ലിംഗവകഭേദമാണ് ട്രാന്‍സ്‌ജെ 
ന്ററുകള്‍. പുരാണങ്ങളിലും ഇതിഹാസങ്ങളിലും ഇവരെ 
ക്കുറിച്ചുള്ള പരാമര്‍ശങ്ങള്‍ ഉള്ളതിനാല്‍ ചരിത്രാതീ
തകാലം മുതല്‍ക്ക് ഈ വിഭാഗം ഉണ്ടായിരുന്നതായി  
അനുമാനിക്കാം. ട്രാന്‍സ്‌ജെന്റര്‍ എന്ന പദം 1960 
കളില്‍ പ്രയ�ോഗിക്കാന്‍ തുടങ്ങിയെങ്കിലും ലിംഗമാറ്റ 
ശസ്ത്രക്രിയ കൂടാതെ തന്നെ സ്വന്തം സ്വത്വത്തെ  
അംഗീകരിച്ചുക�ൊണ്ട് ജീവിക്കാനാഗ്രഹിക്കുന്നവരെ 
സൂചിപ്പിക്കുന്നതിനായി 1970 കളിലാണ് ഈ പദത്തിന് 
പ്രചാരം ലഭിച്ചത്.

	 ആഗ�ോളതലത്തില്‍ ഏകദേശം എഴുപത്തി 
നാല�ോളം ജെന്ററുകള്‍ തിരിച്ചറിഞ്ഞിട്ടുണ്ടെങ്കിലും  
സ്ത്രീയും പുരുഷനും ഒഴികെയുള്ളവയെ ട്രാന്‍സ്‌ജെന്റര്‍  
എന്ന ഒറ്റപദത്തിന്റെ  കുടക്കീഴിലാണ്  നിര്‍വ്വചിക്കപ്പെ 
ട്ടിരിക്കുന്നത്. ഓര�ോ രാജ്യത്തും വ്യത്യസ്തമായ പേരുകളി 
ലാണ് ഇവര്‍ അറിയപ്പെടുന്നത്. അമേരിക്കയിലെ 
റെഡ് ഇന്ത്യക്കാരുടെയിടയില്‍ ബെര്‍ഡാഷസ്, 
ഫിലിപ്പീന്‍സില്‍ ബക്ക്‌ലസ്ww, ഒമാനില്‍ സത്തിത്‌സ്, 
പാകിസ്ഥാനില്‍ മൂരത്ത്, തെക്കനേഷ്യയില്‍ ജ�ോഗ 
പ്പാസ്, ഇന്ത്യന്‍ സമൂഹത്തില്‍ ഗാണ്ടു, ക�ോജ, ഹിജഡ  
തുടങ്ങിയ  പേരുകളിലും ഇവര്‍ അറിയപ്പെടുന്നു.  
ട്രാന്‍സ്‌ജെന്ററുകള്‍ അംഗീകരിക്കപ്പെട്ടത�ോടെ 
തമിഴ്‌നാട്ടില്‍ ‘തിരുനങ്കെ’ എന്ന പദം ഔദ്യോഗിക 
മായി അംഗീകരിക്കപ്പെട്ടു. ആഗ�ോളതലത്തില്‍ 
ലെസ്ബിയന്‍, ഗേ, ബൈ സെക്ഷ്വല്‍, ട്രാന്‍സ്‌ജെ
ന്ററുകള്‍ ഉള്‍പ്പെടെയുള്ളവരെ എല്‍.ജി.ബി.റ്റി. 
കമ്മ്യൂണിറ്റി എന്ന് പ�ൊതുവെ അറിയപ്പെടുന്നു.  ഒരു 
ലിംഗവിഭാഗത്തില്‍ ജനിക്കുകയും  അപരലിംഗവി
ഭാഗത്തിന്റെ താല്‍പര്യങ്ങളും ചേഷ്ടകളും ഇക്കൂട്ടര്‍ 
പ്രകടിപ്പിക്കുകയും ചെയ്യുന്നു. മിക്കവരിലും ബഹുമു
ഖവ്യക്തിത്വം അഥവാ ഉഭയലിംഗവ്യക്തിത്വമാണ് 
ഉണ്ടാകാറുള്ളത്. ട്രാന്‍സ്‌ജെന്ററുകളില്‍ ഒരു 
വിഭാഗം വ്യക്തികള്‍ ലിംഗമാറ്റ ശസ്ത്രക്രിയയിലൂടെ 
(എസ്.ആര്‍.എസ്- സെക്‌സ് റീ-അസൈമെന്റ്  
സര്‍ജറി) അപരലിംഗത്തിലേയ്ക്ക് കൂടുമാറ്റം ആഗ്ര
ഹിക്കുന്നവരാണ്. ഈ ശസ്ത്രക്രിയ പല ഘട്ടങ്ങളി
ലായിട്ടാണ് നിര്‍വ്വഹിക്കപ്പെടുന്നത്. ശസ്ത്രക്രിയയെ  

തുടര്‍ന്നുള്ള ഹ�ോര്‍മോണ്‍ ചികിത്സയിലൂടെ സ്‌ത്രൈ
ണതയ്ക്കു പ്രാധാന്യം ക�ൊടുക്കുന്ന ശരീരം ഇവര്‍ 
നിര്‍മ്മിച്ചെടുക്കുന്നു. ഇത്തരക്കാരെ പ�ൊതുവെ 
‘ട്രാന്‍സ് സെക്ഷ്വല്‍സ് ’ എന്നാണ് വിളിക്കുന്നത്. 
എന്നാല്‍ ബാഹ്യരൂപത്തിലും മാനസികനിലയിലും  
സ്‌ത്രൈണത കൈവരിക്കുമ്പോഴും പലര്‍ക്കും ‘പ്രസവം’  
പ�ോലുള്ള ജൈവശാസ്ത്രപ്രക്രിയകള്‍ നിര്‍വ്വഹിക്കാ 
നാകില്ല. അത്തരം സാഹചര്യത്തില്‍ ദമ്പതികളായി  
ജീവിക്കുന്ന ട്രാന്‍സ്‌ജെന്ററുകള്‍ കുട്ടികളെ ദത്തെടുത്ത്  
കുടുംബം രൂപീകരിക്കുന്നു. തമിഴ്‌നാട്ടില്‍  ഈ വിഭാഗ 
ത്തില്‍പ്പെട്ടവര്‍ക്ക് കുട്ടികളെ ദത്തെടുത്ത് വളര്‍ത്തു 
വാന്‍ സാധിക്കുന്നുണ്ട്. കേരളത്തില്‍ ഇതിന് നിയമ 
പരമായ സാധ്യതകള്‍ ഇല്ലാത്തതിനാല്‍ ലിംഗമാറ്റ 
ശസ്ത്രക്രിയ നടത്തിയവരും അല്ലാത്തവരും പങ്കാ
ളിയുമ�ൊത്ത് ‘ലിവിംഗ് ടുഗെതര്‍’ ബന്ധത്തിലാണ് 
ജീവിക്കുന്നത്.

	പ�ൊ തുസമൂഹത്തില്‍ നിന്ന് പുറന്തളളപ്പെ
ടുന്നവരും ക്രൂരമായി പീഡിപ്പിക്കപ്പെടുന്നവരുമായ 
ട്രാന്‍സ്‌ജെന്ററുകള്‍ സ്വദേശം വിട്ട് അവരുടെ 
വിഭാഗക്കാര്‍ സമൂഹമായി നിവസിക്കുന്ന ബാംഗ്ലൂര്‍, 
മുംബൈ, ഡല്‍ഹി തുടങ്ങിയ സ്ഥലങ്ങളില്‍ ചേക്കേ 
റുന്നു. മുഖ്യധാരാസമൂഹത്തില്‍ നിന്ന് അകറ്റി 
നിര്‍ത്തപ്പെട്ട ട്രാന്‍സ്‌ജെന്ററുകള്‍ അവര്‍ സ്വമേധയാ 
സൃഷ്ടിച്ചെടുത്ത സാമൂഹ്യാചാരസംവിധാനക്രമങ്ങളി
ലൂടെയുള്ള  സവിശേഷമായ അധികാരഘടനകളും 
വ്യക്തിബന്ധങ്ങളും സജീവമായി നിലനിര്‍ത്തുന്നു. 
പ�ൊതുസമൂഹത്തിന്റെ നീതിശാസ്ത്രങ്ങളില്‍ നിന്ന് 
തുല�ോം വിഭിന്നമായ ശീലങ്ങളും സമ്പ്രദായങ്ങളും 
ആചാരങ്ങളുമാണ് ട്രാന്‍സ്‌ജെന്റര്‍ സംസ്‌കാര 
ത്തിലുള്ളത്. അവരുടെ സുരക്ഷ, സംരക്ഷണം, 
നിലനില്‍പ്പ് എന്നിവയെല്ലാം ഈ സംസ്‌കാരത്തിന്റെ 
അടിസ്ഥാനത്തിലാണ് ക്രമീകരിക്കപ്പെട്ടിരിക്കുന്നത്.
	പ�ൊ തുസമൂഹത്തിന്റെ ഭാഗമാകാനാകാതെ 
ജീവിതം നയിക്കുന്ന ട്രാന്‍സ്‌ജെന്ററുകള്‍ക്ക് ത�ൊ
ഴില്‍ശാലകളില�ോ സ്ഥാപനങ്ങളില�ോ മിക്കപ്പോഴും 
ജ�ോലി ലഭിക്കാറില്ല. സ്വകാര്യമേഖലയില്‍ ത�ൊഴില്‍ 
ലഭിച്ചാലും നിസ്സാരകാരണങ്ങളാല്‍ പിരിച്ചുവിടുന്ന 
പ്രവണതയുണ്ട്. അക്കാരണത്താല്‍ അവരുടെ 
പരമ്പരാഗത ധനസമ്പാദനരീതികളായ ബതായ് 
(അനുഗ്രഹം നല്‍കല്‍), കൈതട്ടല്‍(ഭിക്ഷാടനം), 
ലൈംഗിക ത�ൊഴില്‍ തുടങ്ങിയവ അവര്‍ സ്വീകരി
ക്കുന്നു. പീഡനങ്ങള്‍ക്കും ചൂഷണങ്ങള്‍ക്കുമിടയിലൂടെ
യാണ് അവര്‍ ത�ൊഴിലും ഉപജീവനവും നടത്തുന്നത്. 

ലൈംഗികപ്രവൃത്തിയില്‍ ഏര്‍പ്പെടുന്നവരില്‍ പലരും 
പ്രായമേറുമ്പോള്‍ ഹ�ോര്‍മോണ്‍ ചികിത്സയുടെ  
പ്രതിപ്രവര്‍ത്തനങ്ങളാല്‍ മാരകമായ ര�ോഗങ്ങള്‍ക്ക
ടിമപ്പെട്ട് ദുരിതമനുഭവിക്കുന്നു. ലിംഗമാറ്റ ശസ്ത്രക്രിയക
ള്‍ക്ക് വിധേയരാകുന്നവരുടെ തുടര്‍ജീവിതം അനിശ്ചി
താവസ്ഥയിലാകുന്ന വാര്‍ത്തകള്‍ സമീപകാലത്ത് 
ധാരാളമായി  ചര്‍ച്ച ചെയ്യപ്പെട്ടതാണ്. 
	പ�ൊ തു ഇടങ്ങളില്‍ ശാരീരികമായും മാന 
സികമായും പീഡനങ്ങള്‍ ധാരാളമായി  നേരിടേണ്ടി 
വരുന്ന ട്രാന്‍സ്‌ജെന്ററുകള്‍ക്ക് ആവശ്യമായ സുര 
ക്ഷിതത്വവും നിയമപരിരക്ഷയും പലപ്പോഴും  ലഭി 
ക്കാറില്ല. നാഷണല്‍ ലീഗല്‍ സര്‍വ്വീസസ് അത�ോ 
റിറ്റി v. യൂണിയന്‍ ഓഫ് ഇന്ത്യ (WP NO. 400/2012) 
എന്ന കേസില്‍  സുപ്രീം ക�ോടതി ജസ്റ്റിസ് ആര്‍.
എസ്.രാധാകൃഷ്ണന്‍ 2014 ഏപ്രില്‍ 15 ന് പുറപ്പെടുവിച്ച  
വിധി പ്രകാരം ട്രാന്‍സ്‌ജെന്ററുകള്‍ സര്‍ക്കാര്‍ 

രേഖകളില്‍ ‘ഷണ്ഡന്‍’ എന്ന് ഉപയ�ോഗിച്ചിരു
ന്നത് മൂന്നാംലിംഗമെന്ന് അറിയപ്പെട്ടെങ്കിലും  
അവര്‍ക്കിടയില്‍ അത് വലിയ പ്രതിഷേധത്തിന്  
കാരണമായി. പല സംസ്ഥാനങ്ങളിലും ഈ വിഭാഗ 
ക്കാര്‍ക്ക് തിരിച്ചറിയല്‍ കാര്‍ഡും റേഷന്‍ കാര്‍ഡും  
പെന്‍ഷനും നല്കുകയും ക�ോളേജുകളില്‍  പഠനത്തി 
നായി പ്രത്യേക സംവരണം, സര്‍ക്കാര്‍ രേഖകളില്‍ 
സ്ത്രീ/പുരുഷന്‍ എന്നതിനു പുറമേ ‘മറ്റുള്ളവര്‍’ എന്ന് 
വെളിപ്പെടുത്താനുള്ള അവസരം എന്നിവ നല്‍കുന്നു.
	 സമൂഹത്തില്‍ പാര്‍ശ്വവല്‍ക്കരിക്കപ്പെട്ട  
ട്രാന്‍സ്‌ജെന്ററുകളുടെ അതിജീവനത്തിനുള്ള അവ 
കാശപ�ോരാട്ടം ഇന്ത്യയില്‍ അംഗീകരിക്കപ്പെ
ട്ടിട്ടുണ്ട്, രാജ്യസഭയില്‍ ട്രാന്‍സ്‌ജെന്ററുകളുടെ 
അവകാശങ്ങള്‍ സംബന്ധിച്ച് 2014 ലെ റൈറ്റ്‌സ് 
ഓഫ് ട്രാന്‍സ്‌ജെന്റര്‍ ബില്‍ അവതരിപ്പിച്ച് പാസാ
ക്കിയിട്ടുണ്ട്. ഇന്ത്യന്‍ സംസ്ഥാനങ്ങളില്‍ കേരള 
ത്തിലാണ്  ആദ്യമായി ട്രാന്‍സ്‌ജെന്റര്‍ പ�ോളിസി 
രൂപീകരിച്ചത്. ഇവര്‍ക്ക് ത�ൊഴില്‍, വിദ്യാഭ്യാസം, 
അംഗീകാരം, സുരക്ഷ തുടങ്ങിയവ ഉറപ്പു വരുത്തുക 
യാണ് ഇതിന്റെ ലക്ഷ്യം. കൂടാതെ ട്രാന്‍സ്‌ജെന്ററു 
കളുടെ ക്ഷേമത്തിനായി ഒരു നിയമസഭാ സമിതിയും  
കേരളത്തിലുണ്ട്. കേരളീയ സമൂഹത്തില്‍ ലഭിച്ച  
അംഗീകാരവും സ്വീകാര്യതയും അതിജീവനത്തിന്റെ  
പാതയില്‍ ഇവര്‍ക്ക് ആത്മവിശ്വാസവും പ്രച�ോദനവും 
നല്‍കുന്നു. സര്‍ക്കാരും സമൂഹവും ഒന്നായി പ്രവര്‍ത്തിച്ച്  
ട്രാന്‍സ്‌ജെന്റര്‍ വിഭാഗത്തെ മുഖ്യധാരയിലേയ്ക്ക് കൈ
പിടിച്ചുയര്‍ത്തുകയെന്ന ലക്ഷ്യം കൈവരിക്കാം.

1957    ലെ കേരള വിദ്യാഭ്യാസ ബില്‍ ഒന്നാം കേരള  
സഭയില്‍ അവതരിപ്പിച്ചുക�ൊണ്ട് 1957 

ജൂലൈ 13 ന് വിദ്യാഭ്യാസ വകുപ്പ് മന്ത്രി പ്രൊഫ. 
ജ�ോസഫ് മുണ്ടശ്ശേരി നടത്തിയ പ്രസംഗത്തില്‍ നിന്ന്. 
	 ""സര്‍, ഈ ബില്ലിനെ സംബന്ധിച്ച് വളരെ ചുരു
ക്കത്തില്‍മാത്രം പ്രതിപാദിച്ചുക�ൊണ്ട് ഇത് ബഹുമാനപ്പെട്ട  
ഈ സഭയുടെ പരിഗണനയ്ക്കായി സമര്‍പ്പിക്കുകയാണ്. 
നമ്മുടെ നാട്ടില്‍, എന്നുവച്ചാല്‍ കേരള സംസ്ഥാനത്ത്, 
ഒന്‍പതിനായിരത്തില്‍പരം സ്‌കൂളുകളും, അതില്‍  
പ്രവര്‍ത്തിക്കുന്ന അനേകായിരം അദ്ധ്യാപകന്മാരുമുണ്ട്.  
ഇത്രയും വമ്പിച്ച ഒരു സാമൂഹ്യക്ഷേമ പരിപാടി ഈ 
ഗവണ്‍മെന്റിന് വേറെയുണ്ടോ എന്ന് സംശയമാണ്. 
ബഹുമാനപ്പെട്ട മെമ്പറന്മാര്‍ ഇതിനകം മനസ്സിലാക്കി
യിട്ടുള്ളതുപ�ോലെ നമ്മുടെ ബഡ്ജറ്റിലെ ഏറ്റവും വലിയ 
വീതം ഉപയ�ോഗപ്പെടുത്തിക്കൊണ്ടിരിക്കുന്നത് ഈ 
വമ്പിച്ച ഡിപ്പാര്‍ട്ടുമെന്റാണ്. ഈ ഡിപ്പാര്‍ട്ടുമെന്റിനെ 
ആകെ നിയന്ത്രിക്കുന്നതിന് ഒട്ടുവളരെ പരമ്പരാഗത
മായിട്ടുള്ള നടപടികളും എക്‌സിക്യൂട്ടീവ് ഉത്തരവുകള്‍ 
മുഖാന്തിരം ഏര്‍പ്പെടുത്തിയിട്ടുള്ള നിബന്ധനകളും ഉണ്ട്. 
അവയ്‌ക്കെല്ലാം പാരമ്പര്യവശാല്‍ പ്രാമാണ്യം സിദ്ധി
ച്ചിട്ടുണ്ടെന്നും അറിയാം. പക്ഷേ, ആ പ്രാമാണ്യത്തെ 
പരിപൂര്‍ണ്ണമായി അറിഞ്ഞിരിക്കുന്നത് ഗവണ്മെന്റ് 
സ്‌കൂളുകളില്‍ പ്രവര്‍ത്തിക്കുന്നവരാണ്. ഗവണ്മെന്റ് 
ഗ്രാന്റ് നല്‍കിയും മറ്റും സഹായിക്കുന്ന വിദ്യാലയങ്ങള്‍ 
ഒരു വലിയ വിഭാഗമുണ്ട്.
	 ഈ ഡിപ്പാര്‍ട്ടുമെന്റിലെ പരമ്പരാഗതമായിട്ടുള്ള  
നടപടികളെയും നിബന്ധനകളെയും പരിപൂര്‍ണ്ണമായി  
ആദരിക്കാന്‍ ഉത്തരവാദപ്പെട്ടിട്ടുള്ളത് സര്‍ക്കാര്‍ 
മേഖലയില്‍ പ്രവര്‍ത്തിക്കുന്ന വിദ്യാലയങ്ങളും അവിടത്തെ 
അദ്ധ്യാപകന്മാരുമാണ്. 9000 ല്‍ പരം സ്‌കൂളുകളുള്ള
തില്‍ ഏതാണ്ട് പകുതിയ�ോളം പ്രൈവറ്റ് മേഖലയില്‍ 
പ്രവര്‍ത്തിക്കുന്നതാണെന്നു ബഹുമാനപ്പെട്ട സഭയ്ക്കറിയാ
വുന്നതാണ്. ആ മേഖലയില്‍ ഡിപ്പാര്‍ട്ടുമെന്റിന്റെ പരമ്പ
രാഗതമായിട്ടുള്ള നടപടികളേയും നിബന്ധനകളേയും 
നിയമത്തിന്റെ പ്രാമാണ്യത്തോടുകൂടി ആദരിക്കണമെ
ന്നില്ല. അങ്ങനെ ആദരിക്കാത്തതിനാല്‍ വളരെക്കാല
മായി എത്രയ�ോ കെടുതികള്‍ ഡിപ്പാര്‍ട്ടുമെന്റിന് അനു
ഭവപ്പെട്ടിട്ടുണ്ട്. നമ്മുടെ സാമൂഹ്യ ജീവിതത്തിന്റെ എല്ലാ 
രംഗങ്ങളിലും ഒരു നിയമം അല്ലെങ്കില്‍ മറ്റൊരു നിയമം 
പ്രാബല്യം നല്‍കി അര്‍ഹിക്കുന്ന പരിരക്ഷ ലഭിച്ചുക�ൊണ്ടി
രിക്കുന്ന സ്ഥിതിക്ക് പ്രൈവറ്റ് വിദ്യാഭ്യാസ മേഖലയില്‍ 
പ്രവര്‍ത്തിക്കുന്ന അദ്ധ്യാപകന്മാരെപ്പോലുള്ളവര്‍ക്ക് 
നിയമവശാല്‍ ഒരു പരിരക്ഷ ലഭിക്കാതെ പ�ോകുന്നത് 
ദയനീയമാണെന്ന് ഈ ഗവണ്മെന്റിന് അഭിപ്രായമുണ്ട്. 
ഡിപ്പാര്‍ട്ടുമെന്റിനുതന്നെയും ഇപ്രകാരമുള്ള ഒരു നിയമം 
ഏര്‍പ്പെടുത്തി ഡിപ്പാര്‍ട്ടുമെന്റ് നടപടികള്‍ നിയമവശാല്‍ 
സാധൂകരിക്കണമെന്നുള്ള അഭിപ്രായം കഴിഞ്ഞ 
പത്തിരുപതു സംവത്സരങ്ങളായി വന്നിട്ടുണ്ടെന്ന്  
എനിക്കും ഈ സഭയിലിരിക്കുന്ന ബഹുമാനപ്പെട്ട മെമ്പറ
ന്മാര്‍ക്കും അറിയാവുന്നതാണ്. ഇന്നലെത്തന്നെ, ഇവിടെ 
ഡയറക്ടറായിരുന്നു റിട്ടയര്‍ ചെയ്ത ശ്രീ.ഐ.എന്‍.
മേന�ോന്‍ എനിക്കു എഴുതി അയച്ചതില്‍ ഈ നിയമത്തെ 
പ്പറ്റി സൂചിപ്പിച്ചത് ഇക്കാര്യങ്ങളാണ്. ഇപ്പോള്‍ ഡിപ്പാര്‍ട്ടു 
മെന്റില്‍ പ്രവര്‍ത്തിക്കുന്ന അധികൃതന്മാരും ഈ 
അഭിപ്രായം തന്നെയാണ് വളരെക്കാലമായി എടുത്തി
ട്ടുള്ളത്. ഈ ഗവണ്മെന്റ് ബില്‍ അവതരിപ്പിക്കുമ്പോള്‍ 
പ്രധാനമായി ഉദ്ദേശിച്ചിട്ടുള്ളത് ഡിപ്പാര്‍ട്ടുമെന്റില്‍നിന്നും  
ഏര്‍പ്പെടുത്തിയിട്ടുള്ള നടപടികളും നിബന്ധനകളും 
പ്രൈവറ്റ് മേഖലയ്ക്കും സര്‍ക്കാര്‍ മേഖലയ്ക്കും ഒരു നിയമ 
പ്രാബല്യം നല്‍കണമെന്നതാണ്. നിയമപ്രാബല്യം 
ഇല്ലാത്തതിനാല്‍ ഡിപ്പാര്‍ട്ടുമെന്റു നിബന്ധനകളെ 
ക�ോടതികള്‍പോലും ച�ോദ്യം ചെയ്യുന്ന സ്ഥിതിവിശേഷം 
ഈ നാട്ടില്‍ ഉണ്ടായിട്ടുണ്ട്. അതില്‍നിന്നും മ�ോചനം ലഭി
ക്കുന്നതിനുള്ള നടപടികള്‍  ഡിപ്പാര്‍ട്ടുമെന്റിന്റെ കീഴില്‍ 
പ്രവര്‍ത്തിക്കുന്ന അദ്ധ്യാപകന്മാര്‍ക്കും ഒരു അടിയന്തിരാ
വശ്യമായിത്തീര്‍ന്നിരിക്കുന്നു എന്നുള്ളതിനെ മുന്‍നിര്‍ത്തി 
യാണ് ഈ നിയമം സഭയില്‍ അവതരിപ്പിക്കുന്നത്. 
ഇതിന്റെ ഉള്ളടക്കത്തെ സംബന്ധിച്ചു സവിസ്തരമായി 
ഞാന്‍ പ്രസ്താവിക്കുന്നില്ല. ബഹുമാനപ്പെട്ട മെമ്പറന്മാര്‍ 
ബില്ലിന്റെ നാനാവശങ്ങളെക്കുറിച്ചു ചിന്തിച്ചശേഷം 
ഗവണ്മെന്റിനു വേണ്ടി എന്തെങ്കിലും പറയാനുണ്ടെങ്കില്‍ 
അപ്പോള്‍ പറഞ്ഞുക�ൊള്ളാം. ഇതില്‍ ഡിപ്പാര്‍ട്ടുമെന്റു 
നടപടികള്‍ക്കു പുറമേ വിശേഷിച്ചു എന്തെങ്കിലും ഉണ്ടോ 
എന്നുച�ോദിച്ചാല്‍ ചില കാര്യങ്ങളെല്ലാം ഉണ്ടെന്നു 
പറയാം.
	 എല്ലാ മേഖലകളിലുമുള്ള അദ്ധ്യാപകന്മാര്‍ക്കും 
ഗവണ്മെന്റ് മുഴുവന്‍ ശമ്പളം ക�ൊടുക്കണമെന്നുള്ള ഉത്തര 
വാദിത്വം കഴിഞ്ഞ ഗവണ്മെന്റിന്റെ നേതാവായിരുന്ന 
ശ്രീ.പി.എസ്.റാവു തന്നെ ഒരുത്തരവുമൂലം നടപ്പിലാക്കിയി
ട്ടുണ്ട്. അങ്ങനെ മുഴുവന്‍ ശമ്പളവും ഗവണ്മെന്റില്‍ നിന്നും 
ക�ൊടുക്കുന്ന ഏര്‍പ്പാട് വന്നതിനുശേഷം ആ ശമ്പളം 
ഗവണ്മെന്റു നേരിട്ടുക�ൊടുക്കുന്നതാണ് ഉത്തമമെന്ന് 
എല്ലാ അദ്ധ്യാപകന്മാരും അദ്ധ്യാപകസംഘടനകളും  
ഗവണ്മെന്റിനെ ധരിപ്പിച്ചിട്ടുണ്ട്. ക�ൊച്ചിയില്‍ ശ്രീ.ഷണ്മുഖം  
ചെട്ടിയുടെ കാലത്തും തിരുവിതാംകൂറില്‍ സര്‍ സി.പി.
യുടെ കാലത്തും മലബാറില്‍ രാജഗ�ോപാലാചാരിയുടെ  
കാലത്തും അദ്ധ്യാപക വിഭാഗങ്ങളില്‍ നിന്നും പ�ൊന്തി
വന്നിട്ടുള്ള ഒരു അടിയന്തിരാവശ്യമാണിത്. ഈ അടി
യന്തിരാവശ്യത്തെ മലബാറില്‍ നിറവേറ്റിക്കഴിഞ്ഞി
ട്ടുണ്ട്. മലബാറിലെ പ്രൈവറ്റ് മേഖലയിലുള്ള അദ്ധ്യാ 

പകന്മാര്‍ക്ക് മദ്രാസ് ഗവണ്മെന്റിന്റെ നടപടിയെ അംഗീ 
കരിച്ച് നേരിട്ടു ശമ്പളം ക�ൊടുക്കുന്ന ഏര്‍പ്പാടാണ് 
ഇന്നുള്ളത്. ആ ഏര്‍പ്പാട് തിരുവിതാംകൂര്‍ - ക�ൊച്ചിയി
ലേയ്ക്കും വ്യാപിപ്പിക്കാനാണ് ഗവണ്മെന്റുദ്ദേശിക്കുന്നത്. ആ 
നടപടി ഇങ്ങോട്ടു വ്യാപിപ്പിക്കുന്നതിന് ഒരു ബില്ലിന്റെ ആവ
ശ്യമില്ലെന്ന് ഗവണ്മെന്റിനറിയാം. ഒരു എക്‌സിക്യൂട്ടിവ് 
ഉത്തരവുമൂലം നടപ്പാക്കാവുന്നതാണെന്നു ഗവണ്മെന്റിന
റിയാം. ഗവണ്മെന്റില്‍ നിന്നും നേരിട്ടു ശമ്പളം ക�ൊടുക്കുക 
എന്ന സമ്പ്രദായം പരക്കെ അംഗീകരിക്കുന്നത�ോടുകൂടി 
അദ്ധ്യാപകന്മാരും മാനേജരന്മാരും തമ്മിലുള്ള യജമാന 
ഭൃത്യബന്ധത്തിന് ഒരു പരിവര്‍ത്തനം വരുത്തണമെ 
ന്നുളള സംഗതി ഈ സഭയുടെ മുമ്പില്‍ വയ്ക്കുവാന്‍ ഞാനാ
ഗ്രഹിക്കുന്നു. ഇത്രയും കാലമായിട്ട് ഗവണ്മെന്റില്‍നിന്നും  
ഗ്രാന്റുവാങ്ങി അദ്ധ്യാപകന്മാര്‍ക്ക് ശമ്പളം ക�ൊടുത്തു
പ�ോന്നിട്ടുള്ള മാനേജരന്മാര്‍ ഈ രാജ്യത്തെ അദ്ധ്യ
പകന്മാരെ അവരുടെ കീഴില്‍ പ്രവര്‍ത്തിക്കുന്ന ത�ൊ
ഴിലാളികളായിട്ടാണ് പരിഗണിച്ചിരുന്നതെന്നുള്ളത് 
നമുക്കെല്ലാവര്‍ക്കും അറിയാമെന്നുള്ളതാണ്. മേലില്‍ 
നേരിട്ടു ഗവണ്മെന്റു ശമ്പളം ക�ൊടുക്കുന്നു എന്ന സ്ഥിതി 
വന്നുപ�ോയാല്‍ മാനേജരന്മാരും അദ്ധ്യാപകന്മാരും 
തമ്മിലുള്ള ബന്ധം പഴയപ�ോലെ യജമാനഭൃത്യബന്ധം 
ആയിരിക്കരുതെന്നു ഗവണ്മെന്റിനഭിപ്രായമുണ്ട്. ആ 
ബന്ധം അവസാനിപ്പിച്ച് വിദ്യാഭ്യാസമേഖലയില്‍ 
തുല്യമായ സേവന പ്രവണതയ�ോടുകൂടി ഡിപ്പാര്‍ട്ടുമെന്റും  
മാനേജരന്മാരും അദ്ധ്യാപകന്മാരും ഏക�ോപിച്ചും 
സഹകരിച്ചും ഒരു പ്രവര്‍ത്തനം ഭാവിയില്‍ ഈ രാജ്യ
ത്തുണ്ടാകണമെന്നുള്ള പ്രത്യാശയ�ോടുകൂടിയാണ് ഞാന്‍ 
ഈ ബില്‍ അവതരിപ്പിക്കുന്നത്. ഇങ്ങനെ അദ്ധ്യാപകന്മാ 
രുടെ നില ഉയര്‍ത്തുന്നത�ോടുകൂടി സ്‌കൂള്‍ മാനേജരന്മാരെ 
സംബന്ധിച്ചും ചില വ്യവസ്ഥകള്‍ ചെയ്യാന്‍ ആല�ോ
ചിക്കുന്നുണ്ട്. ഈ കാലംവരെ മാനേജരന്മാര്‍ ആവ
ശ്യപ്പെട്ടാല്‍ ഗ്രാന്റുക�ൊടുക്കും എന്നേയുള്ളൂ. സാമൂഹ്യ 
ബ�ോധത്തോടുകൂടി വിദ്യാഭ്യാസമേഖലയില്‍ സേവന 
മനുഷ്ഠിക്കാന്‍ മുന്നോട്ടുവന്നിട്ടുള്ള മാനേജിംഗ് ഏജന്‍സി 
കള്‍ക്ക് സ്‌കൂള്‍ സജ്ജീകരണങ്ങള്‍ക്കും സ്‌കൂള്‍ 
നടത്തിപ്പിനും മറ്റുമായി വളരെ ഉദാരമായി ഗ്രാന്റ് 
ക�ൊടുക്കാനാണു ഗവണ്മെന്റ് ഈ ബില്ലുമൂലം ഉദ്ദേശിക്കു 
ന്നത്. ഗ്രാന്റ് ലഭിക്കാതെ അവര്‍ക്ക്  സ്‌കൂളുകള്‍ നടത്താന്‍ 
സാധിക്കയില്ലെന്ന്‌ ഗവണ്മെന്റിന് ബ�ോദ്ധ്യമായിട്ടുണ്ട്.  
പ�ൊതുജനങ്ങളില്‍നിന്നും സംഭാവനകള്‍ പിരിച്ചാണ് 
മിക്ക നല്ല മാനേജ്‌മെന്റുകളും സ്‌കൂള്‍ കെട്ടിടങ്ങള്‍  
ഉണ്ടാക്കുന്നതെന്നിരുന്നാലും അവര്‍ക്ക് പ�ോരാതെവരുന്ന
തിന് വലിയ ഒരു സംഖ്യ സംഭാവനചെയ്‌തേ മതിയാവൂ 
എന്നു ഗവണ്മെന്റിനറിയാം. അപ്രകാരമുള്ള സജ്ജീകര
ണങ്ങള്‍ക്കും സ്‌കൂള്‍ നടത്തിപ്പിനും ഗ്രാന്റുക�ൊടുക്കാന്‍ 
ഈ ബില്ലില്‍ വ്യവസ്ഥചെയ്തിട്ടുണ്ട്. അങ്ങനെ മാനേ
ജരന്മാര്‍ക്ക് അവരുടെ വീതവും അദ്ധ്യാപകന്മാര്‍ക്ക് 
അവരുടെ വീതവും നല്‍കി ഇരുവിഭാഗക്കാരെയും യ�ോജി 
പ്പിക്കണമെന്നാണ് ഗവണ്മെന്റുദ്ദേശിക്കുന്നത്. പ്രൈവറ്റ്  
വിദ്യാഭ്യാസമേഖലയില്‍ എത്രയ�ോ കാലമായി പ്രവര്‍ത്തിച്ച്  
നാട്ടുകാരുടെയും ഗവണ്മെന്റിന്റെയും കൃതജ്ഞത 
അര്‍ഹിക്കുന്ന ഏജന്‍സികളെ നിരുത്സാഹപ്പെടുത്ത
ണമെന്നോ, അവരുടെ അവകാശങ്ങളെ ധ്വംസിക്ക
ണമെന്നോ, ഈ ബില്‍ ക�ൊണ്ട് ഉദ്ദേശിക്കുന്നില്ലെന്നു 
പറയാന്‍ ഞാന്‍ ആഗ്രഹിക്കുന്നു.
	 മറ്റൊരുകാര്യം പറയാനുള്ളത് ല�ോക്കല്‍ 
എഡ്യൂക്കേഷന്‍ അത�ോറിട്ടിയെ സംബന്ധിച്ചാണ്. 
ഇവിടെയുള്ള ഡിപ്പാര്‍ട്ട്‌മെന്റുകളെല്ലാം വികേന്ദ്രീകരി
ക്കണമെന്നുള്ള അഭിപ്രായം ഈ സഭയില്‍ അനേകം 
അവസരങ്ങളില്‍ പ�ൊന്തി വന്നിട്ടുണ്ട്. പല ഡിപ്പാര്‍ട്ട്‌ 
മെന്റുകളും വികേന്ദ്രീകരിക്കുന്നതിനുള്ള ശ്രമം നടന്നു
വരുന്നുണ്ട്. വിദ്യാഭ്യാസ ഡിപ്പാര്‍ട്ട്‌മെന്റാണെങ്കിലും 
കാസര്‍ഗോഡ് മുതല്‍ പാറശ്ശാല വരെ വ്യാപ്തമായി 
കിടക്കുന്ന ഒരു ഡിപ്പാര്‍ട്ട്‌മെന്റാണെന്ന് ഈ സഭയിലെ 
ബഹുമാനപ്പെട്ട മെമ്പറന്‍മാര്‍ക്ക് അറിയാം. ഈ  
ഡിപ്പാര്‍ട്ട്‌മെന്റ് വികേന്ദ്രീകരിച്ചേ കഴിയൂ എന്ന് പരക്കെ  

സമ്മതിക്കുകയുണ്ടായിട്ടുണ്ട്. ഡിപ്പാര്‍ട്ട്‌മെന്റിന്റെ കീഴില്‍ 
ഡിസ്ട്രിക്റ്റ് എഡ്യൂക്കേഷന്‍ ഓഫീസര്‍, അസിസ്റ്റന്റ് 
എഡ്യൂക്കേഷന്‍ ഓഫീസര്‍, ഡിവിഷണല്‍ ഇന്‍സ്‌പെക്ടര്‍ 
ഓഫ് സ്‌കൂള്‍സ് എന്നിങ്ങനെ പല ഉദ്യോഗസ്ഥന്‍മാരും 
ഉണ്ടായിട്ടുണ്ട്. എന്നിരുന്നാലും അധികാര വികേന്ദ്രീക
രണം എന്ന തത്വം വേണ്ടത്ര അംഗീകരിച്ച് കഴിഞ്ഞിട്ടി
ല്ലാത്തതിനാല്‍ അദ്ധ്യാപകന്‍മാരുടെയും മാനേജര്‍മാ
രുടെയും കാര്യങ്ങള്‍ നിറവേറ്റി കിട്ടുന്നതിന് താമസം  
നേരിടുന്നുണ്ട്. ആ അസൗകര്യങ്ങള്‍ പരിഹരിക്കുന്ന
തിലേക്ക് ഹെഡ് ഓഫീസില്‍ കൂട്ടിപ്പിടിച്ച് കിടക്കുന്ന 
അധികാരമാറ്റം താഴ�ോട്ടുള്ള ഓഫീസര്‍മാര്‍ക്ക് വിട്ടുക�ൊ
ടുക്കണമെന്ന് ഗവണ്‍മെന്റ് ഉദ്ദേശിക്കുന്നു. അധികാരം 
എവിടെ ഉണ്ടാകുന്നോ അതിന്റെ കൂടെപ്പിറവിയാണ് 
അഴിമതി എന്ന് ലാര്‍ഡ്് ആക്ഷന്‍ പറഞ്ഞിട്ടുള്ളത് ഈ 
സന്ദര്‍ഭത്തില്‍ നാം ഓര്‍മിക്കണം. അങ്ങനെ താഴ�ോട്ട് 
അധികാരം വരുമ്പോള്‍ അഴിമതിയും സംഭവിക്കാമെ
ന്നുള്ളത് മറച്ചു വയ്‌ക്കേണ്ട കാര്യമില്ലെന്ന് ഗവണ്‍മെന്റ് 
വിചാരിക്കുന്നു. ആ അപകടസ്ഥിതിക്ക് ബ്രിട്ടണിലും 
അമേരിക്കയിലും നിര്‍ദ്ദേശിച്ചിട്ടുള്ള ഒരു പ്രതിവിധിയാണ് 
ഈ ല�ോക്കല്‍ എഡ്യൂക്കേഷന്‍ കൗണ്‍സിലുകള്‍. 1940 ല്‍  
ബ്രിട്ടണില്‍ പാസ്സാക്കിയിട്ടുള്ള ആക്ട് പ്രകാരം വിദ്യാ
ഭ്യാസപരമായ കമ്മിറ്റികള്‍ സംഘടിപ്പിക്കുന്നതിനുള്ള 
ഏര്‍പ്പാടുകള്‍ ചെയ്തിട്ടുണ്ട്. എല്ലാ സ്‌കൂളുകളുടേയും കൗണ്ടി 
കൗണ്‍സില്‍ മാനേജ്‌മെന്റ് വഹിക്കുന്നില്ല. കൗണ്ടി 
കൗണ്‍സിലുകളില്‍ മാനേജര്‍മാരുടെയും പ്രതിനിധിക 
ളേയും ഉള്‍ക്കൊള്ളിക്കാറുണ്ട്. കൗണ്ടികൗണ്‍സിലു
കള്‍ വഴി ഡിപ്പാര്‍ട്ട്‌മെന്റ് സ്‌കൂളുകളെ സംബന്ധി
ച്ചുള്ള കാര്യങ്ങള്‍ തീരുമാനിക്കും. മാനേജര്‍മാര്‍ക്ക് 
വേണ്ടിവന്നാല്‍ ഗവണ്‍മെന്റിന്റെ അടുക്കല്‍ നിവേദനം 
നടത്താനുള്ള സൗകര്യം നല്കിയിട്ടുണ്ട്. അതുപ�ോലെ 
ഇവിടെ പ്രാദേശിക വിദ്യാഭ്യാസ സമിതികള്‍ സംഘടിപ്പിച്ച് 
അതില്‍ മാനേജ്‌മെന്റുകളെയും അദ്ധ്യാപകന്മാരേയും 
മറ്റു വിദ്യാഭ്യാസ വിഷയത്തില്‍ താല്പര്യമുള്ളവരുടെ  
പ്രതിനിധികളെയും ജനപ്രതിനിധികളെയും ഉള്‍പ്പെടുത്തി 
ഡിസ്ട്രിക്ട് ഇന്‍സ്‌പെക്ടര്‍ ഓഫ്  സ്‌കൂള്‍സുമായി 
സഹകരിച്ച് പ്രവര്‍ത്തിക്കുന്ന ഒരവസ്ഥ പരീക്ഷിച്ചു 
ന�ോക്കണമെന്നാണ് ഈ ഗവണ്‍മെന്റ് ഉദ്ദേശിക്കുന്നത്. 
അത്തരത്തിലുള്ള ഒരു പരീക്ഷണത്തിന് വേണ്ടിയാണ് 
ഇവിടെ ല�ോക്കല്‍ എഡ്യൂക്കേഷന്‍ അത�ോറിറ്റിക്ക് 
വ്യവസ്ഥ ചെയ്തിട്ടുള്ളത്. ഇങ്ങനെ വ്യവസ്ഥ ചെയ്യുന്നത് 
അത്യാപല്‍കരമാണെന്ന് ചിലര്‍ അഭിപ്രായം പറഞ്ഞിട്ടു
ള്ളതായി ഗവണ്‍മെന്റിന് അറിയാം. അത്തരം അഭിപ്രാ
യങ്ങളെ തല്‍ക്കാലം എതിര്‍ക്കുന്നതിന�ോ, കര്‍ശനമായി 
നിരൂപിക്കുന്നതിന�ോ ഈ ഗവണ്‍മെന്റ് ഉദ്ദേശിക്കുന്നില്ല. 
നമ്മുടെ എല്ലാ ഭരണക്രമങ്ങള്‍ക്കും മാത്യകയായി അം
ഗീകരിച്ചിട്ടുള്ള ഇംഗ്ലണ്ടിലും ഒരു പക്ഷേ അതിലുമുപരി 
യായി ചിലര്‍ അംഗീകരിക്കുന്ന അമേരിക്കയിലും നടപ്പുള്ള 
ആ സമ്പ്രദായം ഡെമ�ോക്രസിയുടെ നൃത്തരംഗ 
മെന്ന്് അഭിമാനിക്കുന്ന ഈ രാജ്യത്ത് ഒന്ന് പരീക്ഷിച്ചു 
ന�ോക്കണമെന്ന് വിചാരിക്കുന്നു. ഇത് ജനാധിപത്യ 
മര്യാദയ്ക്ക് ഏറ്റവും  ഭദ്രമായ ഒന്നാണെന്ന് ഗവണ്‍മെന്റിന് 
അഭിപ്രായമുണ്ട്. ഇങ്ങനെയുള്ള പ്രവര്‍ത്തനങ്ങ 
ളില്‍ അപകടം സംഭവിക്കുകയാണെങ്കില്‍ അത് ആ  
സിസ്റ്റത്തിന്റെ തെറ്റല്ലെന്നും അത്തരം സമിതികളിലേക്ക് 
തെരഞ്ഞെടുത്ത വ്യക്തികളുടെ തെറ്റാണെന്നും മാത്രേമേ 
വിചാരിക്കേണ്ടതുള്ളൂ. കാലാന്തരത്തില്‍ ഈ  നടപടികള്‍ 
മുമ്പോട്ട് പ�ൊയ്‌ക്കൊണ്ടിരിക്കുമെങ്കില്‍ നമ്മുടെ ജന
പ്രതിനിധികള്‍ക്ക് ഓഫീസറന്‍മാരുമായി സഹകരിച്ച് 
പ്രവര്‍ത്തിച്ച് നാട്ടുകാരുടെ ആവശ്യങ്ങള്‍ നിറവേറ്റാന്‍ 
കഴിയുമെന്നാണ് ഗവണ്‍മെന്റ്  പ്രതീക്ഷിക്കുന്നത്. 
അതുക�ൊണ്ട് ല�ോക്കല്‍ അത�ോറിറ്റീസിനെ സംഘടി
പ്പിക്കുന്നതിനെ സംബന്ധിച്ചിടത്തോളം ഭയാശങ്കയ്ക്ക് കാര്യ
മില്ലെന്ന് ബഹുമാനപ്പെട്ട സഭയെ അറിയിച്ചുക�ൊള്ളുന്നു. 
പിന്നെ മാനേജ്‌മെന്റുകള്‍  ദുഷിച്ചുപ�ോയാല്‍ അത്തരം 
സ്‌കൂളുകളെ സംബന്ധിച്ച് എന്ത് നടപടി എടുക്കണമെന്നു
ള്ളത് ഈ ഡിപ്പാര്‍ട്ട്‌മെന്റില്‍ ഏറ്റവും വലിയ കാര്യമായി 

വിദ്യാഭ്യാസ  
ഡിപ്പാര്‍ട്ടുമെന്റില്‍  
വികേന്ദ്രീകരണം 
അനിവാര്യം 

'നിയമ പ്രാബല്യം ഇല്ലാത്തതിനാല്‍ ഡിപ്പാര്‍ട്ടുമെന്റ്‌ നിബന്ധനകളെ 
ക�ോടതികള്‍പോലും ച�ോദ്യം ചെയ്യുന്ന സ്ഥിതിവിശേഷം ഈ നാട്ടില്‍ 
ഉണ്ടായിട്ടുണ്ട്. അതില്‍നിന്നും മ�ോചനം ലഭിക്കുന്നതിനുള്ള നടപടികള്‍  
ഡിപ്പാര്‍ട്ടുമെന്റിന്റെ കീഴില്‍ പ്രവര്‍ത്തിക്കുന്ന അദ്ധ്യാപകന്മാര്‍ക്കും 
ഒരു അടിയന്തിരാവശ്യമായിത്തീര്‍ന്നിരിക്കുന്നു എന്നുള്ളതിനെ  
മുന്‍നിര്‍ത്തിയാണ് ഈ നിയമം സഭയില്‍ അവതരിപ്പിക്കുന്നത് '

നിയമസഭാ പ്രസംഗങ്ങളിലൂടെ........

കിടക്കുകയാണ്. ഈയിടെ മദ്രാസില്‍ നടപ്പുണ്ടായി
രുന്ന നിയമത്തിലെ ഒരു വ്യവസ്ഥ ഉപയ�ോഗിച്ചാണ് 
മലബാറിലുള്ള ഗണപതി സ്‌കൂളിലും മറ്റും ഗവണ്‍മെന്റ് 
നടപടികള്‍ എടുത്തത്. അപ്രകാരമുള്ള വ്യവസ്ഥ മദ്രാസ് 
ആക്ടില്‍ ഉണ്ടെന്ന് കണ്ടപ്പോള്‍ തിരുവിതാംകൂര്‍-ക�ൊച്ചി
യിലും അത്  വ്യാപിപിക്കുന്നത് പ്രയ�ോജനകരമായിരി
ക്കുമെന്ന് ഗവണ്‍മെന്റിന് ത�ോന്നുകയും അതനുസരിച്ച് 
ഈ ബില്ലില്‍ വ്യവസ്ഥ ചെയ്യുകയും ചെയ്തിരിക്കുന്നു. 
മാനേജ്‌മെന്റില്‍ കുഴപ്പമുണ്ടെന്ന് കണ്ടാല്‍ ഇന്നുതന്നെ 
മാനേജ്‌മെന്റിനെ ഡിസ്‌ക്വാളിഫൈ ചെയ്യുന്നതിന് 
നിബന്ധന, ഡിപ്പാര്‍ട്ടുമെന്റിലുണ്ട്. ആ നിബന്ധനയനു
സരിച്ച് ഡിസ്‌ക്വാളിഫൈ ചെയ്യുന്ന ഉത്തരവ് ഉണ്ടായാല്‍ 
അതിനെ ലീഗല്‍ സാംഗ്ഷന്‍ ഇല്ലെന്ന് ഒരു കുറ്റമുണ്ട്. 
അത് പരിഹരിക്കാനാണ് മദ്രാസ് ആക്ടില്‍ നിന്നും ആ 
ഭാഗം എടുത്തു ചേര്‍ത്തിട്ടുള്ളത്. ഇതിന്റെ അര്‍ത്ഥം 
രാജ്യത്തുള്ള മാനേജ്‌മെന്റുകളുടെ നേരെ അക്രമപര
മായ നടപടികള്‍ എടുക്കാന്‍ ഗവണ്‍മെന്റിന് അധികാരം 
ക�ൊടുക്കുന്നു എന്നല്ല. മദ്രാസ് ആക്ടില്‍ ഈ അധികാരം 
ഉണ്ടായിരുന്നിട്ടും അവിടെയുള്ള സ്‌കൂളുകളെ സംബന്ധി
ച്ചിടത്തോളം ന്യായവിരുദ്ധമായി യാത�ൊരു നടപടികളും 
എടുത്തിട്ടില്ല. കേരള സംസ്ഥാനം രൂപീകരിച്ചതിന് 
ശേഷം മദ്രാസ് ആക്ടിലെ ആ വ്യവസ്ഥ ഉപയ�ോഗപ്പെ
ടുത്തി നാലഞ്ചു സ്‌കൂളുകളില്‍ നടപടികള്‍ എടുത്തിട്ട് 
ആ നടപടികള്‍ കുറ്റകരമാണെന്ന് ക�ോഴിക്കോട് 
തുടങ്ങിയുള്ള പ്രദേശങ്ങളിലുള്ള  യാത�ൊരുത്തരും 
പറഞ്ഞു കേട്ടിട്ടില്ല. ഗണപതി സ്‌കൂളിലെ സ്തംഭനാവസ്ഥ 
ശരിപ്പെടുത്താന്‍ ആ വ്യവസ്ഥ ഫലപ്രദമായി തീര്‍ന്നു 

എന്ന് പറയാന്‍ കഴിയും. അതുക�ൊണ്ട് ആ വ്യവസ്ഥ 
തിരുവിതാംകൂര്‍-ക�ൊച്ചി ഭാഗത്തേക്കും വ്യാപിപ്പിച്ച് 
നമ്മുടെ പ്രൈവറ്റ് മേഖലയിലുള്ള സ്‌കൂളുകളില്‍ 
ഏതെങ്കിലും സ്‌കൂള്‍ സ്തംഭനാവസ്ഥയില്‍ എത്തുകയാ
ണെങ്കില്‍ അതു പരിഹരിക്കുന്നതിന് ഗവണ്‍മെന്റിന് 
അധികാരം കിട്ടണം. അതിന് വേണ്ടിമാത്രമാണ്  ആ 
വ്യവസ്ഥ ബില്ലില്‍ ഉള്‍ക്കൊള്ളിച്ചിട്ടുള്ളത്. കൂടാതെ 
ഏതെങ്കിലും പ്രദേശത്ത് ഏതെങ്കിലും അടിസ്ഥാനപ
രമായ കാരണങ്ങളെ മുന്‍നിറുത്തി ഗവണ്‍മെന്റിന് 
സ്‌കൂളുകള്‍ ഏറ്റെടുക്കണമെന്ന് ത�ോന്നിയാല്‍ പ്രതി 
ഫലം നല്‍കി സ്‌കൂളുകള്‍ ഏറ്റെടുക്കുന്നതിലേയ്ക്ക് 
ഒരു വ്യവസ്ഥ ബില്ലില്‍ ഉള്‍ക്കൊള്ളിച്ചിട്ടുണ്ട്. ഇത് 
പതിനാല് വയസ്സുവരെ സൗജന്യവും നിര്‍ബന്ധിതവു
മായ വിദ്യാഭ്യാസം ക�ൊടുക്കണമെന്നുള്ള ഭരണഘടന
യിലെ വ്യവസ്ഥ പരിപൂര്‍ണ്ണമായി നടപ്പിലാക്കുന്നതിന് 
ഗവണ്‍മെന്റ് കൈക്കൊണ്ടിട്ടുള്ള ഒരു എനേബിളിംഗ് 
പ്രൊവിഷനാണ്. തിരുവിതാംകൂറില്‍ സര്‍ സി. പി. യുടെ 
കാലത്ത് കമ്പല്‍സറി പ്രൈമറി എഡ്യൂക്കേഷന്‍ ആക്ട് 
ഉണ്ടായതായി നമുക്ക് അറിയാം. വല്ല പ്രദേശത്തും  
മാനേജ്‌മെന്റിന്റെ നില എതിരാണെന്ന് ഗവണ്‍മെന്റിന് 
ബ�ോധ്യമായാല്‍ ആ സ്‌കൂള്‍ ഏറ്റെടുത്ത് പൂര്‍ണ്ണമായും 
ഗവണ്‍മെന്റ്  വിദ്യാഭ്യാസകാര്യം നിര്‍വ്വഹിക്കുന്നു 
എന്നുള്ള പാരമ്പര്യത്തിന് ഒരു ഉദാഹരണം സൃഷ്ടിക്കാ
നുള്ള അവസരം ഈ വ്യവസ്ഥ മൂലം ഗവണ്‍മെന്റിന് 
ലഭിക്കുന്നതാണ്. ആ ഒറ്റ ഉദേശ്യമേ ആ വ്യവസ്ഥയില്‍ 
ഉള്ളൂ. അല്ലാതെ ഈ രാജ്യത്തുള്ള എല്ലാ സ്‌കൂളുകളും 
ഒന്നടങ്കം ദേശസാല്‍ക്കരിക്കുന്ന അപകടം പിടിച്ച ഒരു 

സ്ഥിതിവിശേഷം ഈ രാജ്യത്ത് സൃഷ്ടിക്കണമെന്നുള്ള 
ഉദ്ദേശ്യത്തിലല്ല ആ വ്യവസ്ഥ ചേര്‍ത്തിട്ടുള്ളതെന്ന് 
ബഹുമാനപ്പെട്ട സഭയെ അറിയിക്കാന്‍ ഞാന്‍ ആഗ്ര
ഹിക്കുന്നു. ഇങ്ങനെ  പ്രധാനമായ വ്യവസ്ഥകളെ കുറിച്ച് 
മാത്രം പറഞ്ഞുക�ൊണ്ട് ഞാന്‍ ബില്ലിനെ ബഹുമാനപ്പെട്ട 
സഭയുടെ സാദരവും യുക്തിപൂര്‍വ്വകവുമായ ചര്‍ച്ചയ്ക്ക് 
സമര്‍പ്പിച്ചു ക�ൊള്ളുന്നു''. 

കേരളത്തിലെ വിദ്യാഭ്യാസ പരിവര്‍ത്തന
ങ്ങളില്‍ വിപ്ലവം സൃഷ്ടിച്ച ഒന്നായിരുന്നു 

1957 ജൂലൈ 13 ാം തീയതി അന്നത്തെ വിദ്യാഭ്യാസ 
വകുപ്പ് മന്ത്രി പ്രൊഫ. ജ�ോസഫ് മുണ്ടശ്ശേരി നിയമ 
സഭയില്‍ അവതരിപ്പിച്ച കേരള വിദ്യാഭ്യാസ ബില്‍. 
സംസ്ഥാനത്തെ  സ്‌കൂളുകളിലെ അദ്ധ്യാപകര്‍ക്ക് 
ന്യായമായ രീതിയിലുള്ള സേവന വേതന വ്യവസ്ഥ 
നടപ്പാക്കിക്കൊണ്ടും അവരുടെ നിയമനത്തില്‍ 
സര്‍ക്കാരിന് വ്യക്തമായ പങ്ക് നിര്‍ണ്ണയിച്ചുക�ൊണ്ടും 
സര്‍ക്കാര്‍ സ്‌കൂളുകള്‍ ഉള്‍പ്പെടെ സംസ്ഥാനത്തെ 
എല്ലാ സ്‌കൂളുകളിലും നിര്‍ബന്ധിത വിദ്യാഭ്യാസം 
നടപ്പിലാക്കിക്കൊണ്ടും സാമൂഹ്യപ്രതിബദ്ധതയ�ോടു  
കൂടി വിദ്യാഭ്യാസ മേഖലയില്‍ സേവനമനുഷ്ഠിക്കാന്‍ 
തൽപ്പരരായ മാനേജിംഗ് ഏജന്‍സികള്‍ക്ക് സ്‌കൂള്‍ 
സജ്ജീകരണങ്ങള്‍ക്കും സ്‌കൂള്‍ നടത്തിപ്പിനും 
ഉദാരമായ ഗ്രാന്റ് നല്‍കിക്കൊണ്ടും കേരളത്തിലെ 
പ�ൊതുവിദ്യാഭ്യാസ രംഗത്തെ കൂടുതല്‍ മെച്ചപ്പെ
ടുത്തുക എന്ന ഉദ്ദേശ്യലക്ഷ്യത്തോടെയാണ് ഈ 
ബില്‍ 1957 ജൂലൈ 13 ന് നിയമസഭയില്‍ അവ
തരിപ്പിച്ചത്. ബില്‍ സെലക്ട് കമ്മിറ്റിയുടെ പരിഗ
ണനയ്ക്ക് അയയ്ക്കുകയും സെലക്ട് കമ്മിറ്റി റിപ്പോര്‍ട്ട് 
പ്രകാരമുള്ള ബില്‍ 1957 ആഗസ്റ്റ് 24 ന് സഭ പരിഗ
ണനയ്ക്ക് എടുക്കുകയും ചെയ്തു. 1957 സെപ്റ്റംബര്‍ 
2 ന് കേരള നിയമസഭ പാസ്സാക്കിയ ബില്‍ ഇന്ത്യന്‍ 
ഭരണഘടനയുടെ ആര്‍ട്ടിക്കിള്‍ 201 പ്രകാരം 
രാഷ്ട്രപതി മടക്കി അയക്കുകയുണ്ടായി. എന്നാല്‍ 
1958 നവംബര്‍ 24 ന് കേരള നിയമസഭ ഈ ബില്‍ 
പുന:പരിഗണനയ്‌ക്കെടുക്കുകയും 1958 നവംബര്‍ 
28 ന് വീണ്ടും പാസ്സാക്കുകയും ചെയ്തു. തുടര്‍ന്ന്  
1959 ഫെബ്രുവരി 19 ന് ഈ ബില്ലിന് രാഷ്ട്രപതി 
യുടെ അനുമതി ലഭിച്ചത�ോടുകൂടി 1958 ലെ കേരള 
എഡ്യുക്കേഷന്‍ ആക്ട് നിലവില്‍ വന്നു. 
	 ഒന്നാം കേരള നിയമസഭയുടെ നിയമ
നിര്‍മ്മാണത്തിലെ സുപ്രധാനമായ ഏടുകളില്‍ 
ഒന്നായ 1958 ലെ കേരള എഡ്യുക്കേഷന്‍ ആക്ട്, 
പില്‍ക്കാലങ്ങളില്‍ കാല�ോചിതമായ പല ഭേദഗതി 
കള്‍ക്കും വിധേയമായിട്ടുണ്ട്. ഈ ആക്ടുമായി 
ബന്ധപ്പെട്ട് ആദ്യത്തെ ഭേദഗതി ബില്‍ നിയമ 
സഭയില്‍  അവതരിപ്പിച്ചത് 1960 ജൂണ്‍ 23 ന് 
(രണ്ടാം കേരള നിയമസഭ) അന്നത്തെ മുഖ്യമന്ത്രി
യായിരുന്ന പട്ടം എ.താണുപിള്ളയാണ്. 1958 ലെ 
എഡ്യുക്കേഷന്‍ ആക്ടിലെ 11 ാം വകുപ്പ് പ്രകാരം 
സംസ്ഥാനത്തെ സര്‍ക്കാര്‍ സ്‌കൂളുകളിലെയും 
എയ്ഡഡ് സ്‌കൂളുകളിലെയും അദ്ധ്യാപക നിയമനം 
പി.എസ്.സി. തയ്യാറാക്കുന്ന സെലക്ഷന്‍ ലിസ്റ്റില്‍ 
നിന്നാകണമെന്നാണ് നിഷ്‌കര്‍ഷിച്ചിരുന്നത്. ഈ 
വ്യവസ്ഥ നടപ്പാക്കുന്നതിന് വ്യക്തമായ അഭിപ്രായ 
ഐക്യം കൈവരിക്കേണ്ടത് ആവശ്യമാണെന്ന
തുക�ൊണ്ട് പ്രസ്തുത വകുപ്പ് 1961 ജനുവരി 1 വരെ 
സസ്‌പെന്‍ഡ് ചെയ്യുന്നതിനുവേണ്ടി ഭേദഗതി ബില്‍ 
ക�ൊണ്ടുവന്നു. ഈ ഭേദഗതി ബില്‍ 1960 ജൂണ്‍ 
23 ന് നിയമസഭ പാസ്സാക്കുകയും  അതിന് 1960 
ജൂലൈ 6 ന് ഗവര്‍ണറുടെ അനുമതി ലഭിക്കുകയും 
ചെയ്തു.

1958 ലെ കേരള എഡ്യുക്കേഷന്‍ ആക്ട്
1959 ലെ 6 ാ മത് നിയമം

	 1958 ലെ കേരള എഡ്യുക്കേഷന്‍ ആക്ടുമായി 
ബന്ധപ്പെട്ട രണ്ടാമത്തെ ഭേദഗതി ബില്‍, 1960 
ഡിസംബര്‍ 14 ന് നിയമസഭയില്‍ അവതരിപ്പിച്ചതും 
പട്ടം എ.താണുപിള്ളയാണ്. എയ്ഡഡ് സ്‌കൂളുകളിലെ 
അദ്ധ്യാപക നിയമനം സര്‍ക്കാര്‍ സ്‌കൂളുകളിലേതു 
പ�ോലെ പി.എസ്.സി. തയ്യാറാക്കുന്ന സെലക്ഷന്‍ ലിസ്റ്റില്‍ 
നിന്നായിരിക്കണമെന്ന മൂലനിയമത്തിലെ വ്യവസ്ഥ 
മാറ്റിക്കൊണ്ട് എയ്ഡഡ് സ്‌കൂളുകളിലെ അദ്ധ്യാപകരെ 
സ്‌കൂളിന്റെ  മാനേജര്‍ക്ക് നിയമിക്കാമെന്ന വ്യവസ്ഥ 
ക�ൊണ്ടുവരുന്നതിനും, എയ്ഡഡ് സ്‌കൂളുകളിലെ അദ്ധ്യാ
പകരുടെ സേവന വേതന വ്യവസ്ഥകള്‍ സര്‍ക്കാര്‍ 
സ്‌കൂള്‍ അദ്ധ്യാപകരുടേതിനു തുല്യമായിരിക്കുമെന്ന് 
മൂലനിയമത്തില്‍ പ്രതിപാദിച്ചിരുന്നത് മാറ്റി എയ്ഡഡ് 
സ്‌കൂള്‍ അദ്ധ്യാപകരുടെ സേവന വേതന വ്യവസ്ഥകള്‍ 
സര്‍ക്കാര്‍ നിശ്ചയിക്കുന്ന പ്രകാരമായിരിക്കുമെന്ന 
വ്യവസ്ഥ ക�ൊണ്ടുവരുന്നതിനും സര്‍ക്കാര്‍ നടത്തുന്നതും 
സര്‍ക്കാര്‍ ഫണ്ടിന്റെ സഹായത്തോടെ നടത്തുന്നതു
മായ സ്‌കൂളുകളില്‍ പട്ടികജാതി-പട്ടികവര്‍ഗ്ഗക്കാര്‍, 
സാമൂഹ്യമായും വിദ്യാഭ്യാസപരമായും പിന്നാക്കം നില്‍ക്കു
ന്നവര്‍ എന്നീ വിഭാഗങ്ങളിലുള്ളവരുടെ അഡ്മിഷന്‍ 
സുഗമമാക്കുന്നതിനുള്ള ക്രമീകരണം ഏര്‍പ്പെടുത്താന്‍ 
ചട്ടങ്ങള്‍ നിര്‍മ്മിക്കുന്നതിനുള്ള അധികാരം നല്‍കുന്ന 
വ്യവസ്ഥ ഉള്‍പ്പെടുത്തുന്നതിനുമായിരുന്നു ഭേദഗതി ബില്‍ 
ക�ൊണ്ടുവന്നത്. 1960 ഡിസംബര്‍ 21 ന് നിയമസഭ 
പാസ്സാക്കിയ ഭേദഗതി ബില്ലിന് 1960 ഡിസംബര്‍ 
26 ാം തീയതി ഗവര്‍ണ്ണറുടെ അനുമതി ലഭിച്ചത�ോടെ 
1960 ജൂലൈ 6 ന് നിലവില്‍ വന്ന 1960 ലെ  കേരള 
എഡ്യുക്കേഷന്‍ (അെമന്റ്‌മെന്റ്) ആക്ട് റദ്ദാക്കപ്പെട്ടു.
	 1958 ലെ കേരള എഡ്യുക്കേഷന്‍ ആക്ടുമായി 
ബന്ധപ്പെട്ട മൂന്നാമത്തെ ഭേദഗതി ബില്‍ നിയമസഭയില്‍ 
അവതരിപ്പിച്ചത് 1969 ആഗസ്റ്റ് 5 നാണ് (മൂന്നാം കേരള 
നിയമസഭ). എയ്ഡഡ് സ്‌കൂളില്‍ ഭരണപരമായ 
അച്ചടക്കം നിലനിര്‍ത്തുന്നതിനും സര്‍ക്കാര്‍ ട്രഷറിയില്‍ 
നിന്നും ശമ്പളം പറ്റുന്നവരുടെ മേല്‍ സര്‍ക്കാരിനുള്ള നിയ
ന്ത്രണാധികാരം  ഉറപ്പാക്കുന്നതിനും  എയ്ഡഡ് സ്‌കൂള്‍ 
അദ്ധ്യാപകരുടെ ഭാഗത്ത് ഗുരുതരമായ കൃത്യവില�ോപമ�ോ 
തെറ്റുകുറ്റങ്ങള�ോ സംഭവിക്കുന്ന പക്ഷം നടപടി സ്വീകരി
ക്കുവാന്‍ സര്‍ക്കാരിന് അധികാരം നല്‍കുന്ന വ്യവസ്ഥ 
ഉള്‍പ്പെടുത്തുന്നതിനുമായാണ് അന്നത്തെ വിദ്യാഭ്യാസ
മന്ത്രി സി.എച്ച്.മുഹമ്മദ് ക�ോയ ഈ ഭേദഗതി ബില്‍ 
നിയമസഭയില്‍ അവതരിപ്പിച്ചത്.   ബില്‍  1969 ആഗസ്റ്റ് 
6 ന് സെലക്ട് കമ്മിറ്റിയുടെ പരിഗണനയ്ക്ക് അയയ്ക്കുകയും 
സെലക്ട് കമ്മിറ്റി റിപ്പോര്‍ട്ട് ചെയ്ത പ്രകാരമുള്ള ബില്‍ 

1969 ആഗസ്റ്റ് 21 ന് സഭ പരിഗണനയ്ക്ക് എടുക്കുകയും 
ചെയ്തു. 1969 ലെ 3 ാം നമ്പര്‍ ഓര്‍ഡിനന്‍സിനു 
പകരമായി ക�ൊണ്ടുവന്ന ഭേദഗതി ബില്‍ 1969 
ആഗസ്റ്റ് 21 ന് നിയമസഭ പാസ്സാക്കുകയും 1969 
സെപ്റ്റംബര്‍ 11 ന് ഗവര്‍ണ്ണറുടെ അനുമതി ലഭി 
ക്കുകയും ചെയ്തു.
	 1958 ലെ കേരള എഡ്യുക്കേഷന്‍ ആക്ടുമായി  
ബന്ധപ്പെട്ട നാലാമത്തെ ഭേദഗതി ബില്‍ നിയമ 
സഭയില്‍ അവതരിപ്പിച്ചത് 1983 മാര്‍ച്ച്  9 ന് (ഏഴാം  
കേരള നിയമസഭ) അന്നത്തെ വിദ്യാഭ്യാസ വകുപ്പു  
മന്ത്രി ടി.എം.ജേക്കബാണ്. സര്‍ക്കാര്‍ സ്‌കൂള്‍ 
അദ്ധ്യാപകര്‍ക്ക്  ഏതെങ്കിലും ആനുകൂല്യം നല്‍കു 
മ്പോള്‍ എയ്ഡഡ് സ്‌കൂള്‍ അദ്ധ്യാപകര്‍ക്കും അവ 
നല്‍കുന്നതിന് ചട്ടങ്ങളില്‍ മാറ്റം വരുത്തേണ്ടി 
വരുന്നതിനാല്‍ പലപ്പോഴും ആനുകൂല്യം നല്‍കുന്ന 
തിന് കാലതാമസം  നേരിടേണ്ടി വരുന്നതിനാലും  
മൂലനിയമത്തില്‍ മുന്‍കാലപ്രാബല്യത്തോടെ ചട്ട 
ങ്ങള്‍ പുറപ്പെടുവിക്കാനുള്ള വ്യവസ്ഥകള്‍ ഇല്ലാ
ത്തതിനാല്‍ ചട്ടങ്ങള്‍ ഭേദഗതി ചെയ്യുമ്പോള്‍ 
അവയ്ക്ക് മുന്‍കാലപ്രാബല്യം ലഭിക്കാത്തതിനാലും 
സര്‍ക്കാരിന് മുന്‍കാലപ്രാബല്യത്തോടെ അല്ലെങ്കില്‍ 
തത്സമയം പ്രാബല്യത്തില്‍ വരത്തക്കവിധം ചട്ടങ്ങള്‍ 
നിര്‍മ്മിക്കാം എന്ന ഭേദഗതി ക�ൊണ്ടുവരുന്നതിനാണ് 
ഈ ബില്‍ സഭയില്‍ അവതരിപ്പിച്ചത്. 1983 മാര്‍ച്ച് 
10 ന് ബില്‍ സബ്ജക്ട് കമ്മറ്റിയുടെ പരിഗണനയ്ക്ക് 
അയയ്ക്കുകയും സബ്ജക്ട് കമ്മിറ്റി റിപ്പോര്‍ട്ട് ചെയ്ത 
പ്രകാരമുള്ള ബില്‍ 1985 മാര്‍ച്ച് 14 ന് സഭ പരിഗ
ണനയ്ക്ക് എടുക്കുകയും ചെയ്തു. 1985 മാര്‍ച്ച് 14 ന്  
നിയമസഭ പാസ്സാക്കിയ ഈ ഭേദഗതി ബില്ലിന് 1985 
ഏപ്രില്‍ 11 ന് ഗവര്‍ണ്ണറുടെ അനുമതി ലഭിക്കുകയു
ണ്ടായി.
	 കേരള ഡീ-സെന്‍ട്രലൈസേഷന്‍ ഓഫ് 
പവേഴ്‌സ് ആക്ട് 2006 നിലവില്‍ വന്നത�ോടെ 
1958 ലെ കേരള എഡ്യുക്കേഷന്‍ ആക്ടിലെ വിവിധ 
വകുപ്പുകളിലും പല ഭേദഗതികള്‍ വരുത്തുകയുണ്ടായി.  
മൂലനിയമത്തിലെ 2 ാം വകുപ്പില്‍ ഡിസ്ട്രിക്ട് എഡ്യുക്കേ 
ഷന്‍ അത�ോറിറ്റി, ല�ോക്കല്‍  അത�ോറിറ്റി എന്നീ പദ 
ങ്ങള്‍ക്ക് നിര്‍വ്വചനം ഉള്‍പ്പെടുത്തുകയും മൂലനിയ
മത്തിലെ 5 ാം വകുപ്പിനുശേഷം 5എ എന്ന പുതിയ 
വകുപ്പ് ചേര്‍ക്കുകയും 14,15 വകുപ്പു പ്രകാരം സര്‍ക്കാര്‍ 
ഏറ്റെടുക്കുന്ന സ്‌കൂളുകള്‍  അതത് ല�ോക്കല്‍ അത�ോ
റിറ്റികളുടെ കീഴില്‍ പ്രവര്‍ത്തിക്കുന്നതാണെന്ന 
വ്യവസ്ഥ ഉള്‍ക്കൊള്ളിക്കുകയും ചെയ്തു. കൂടാതെ, 
ഓര�ോ ജില്ലകള്‍ക്കും ഡിസ്ട്രിക്ട് എഡ്യുക്കേഷന്‍ 
അത�ോറിറ്റികള്‍ രൂപീകരിക്കുന്നതിനും ല�ോക്കല്‍ 
അത�ോറിറ്റികള്‍ ത�ോറും എഡ്യുക്കേഷണല്‍ ഡെവ
ലപ്പ്‌മെന്റ് കമ്മിറ്റികള്‍ രൂപീകരിക്കുന്നതിനും ഉള്ള 
പുതിയ വ്യവസ്ഥകളും നിയമത്തില്‍ ഉള്‍പ്പെടുത്തി
യിട്ടുണ്ട്.

1948 ല്‍ ക�ൊച്ചി നിയമസഭാംഗമായി രാഷ്ട്രീയ 
ജീവിതം ആരംഭിച്ച പ്രൊഫ.  ജ�ോസഫ് മുണ്ടശ്ശേരി 
1949 മുതല്‍ 1952 വരെയും 1954 മുതല്‍ 1956 
വരെയും തിരു-ക�ൊച്ചി നിയമസഭാംഗമായി  
പ്രവര്‍ത്തിച്ചു. 1956 ല്‍ ഐക്യ കേരളം നിലവില്‍ 
വന്ന ശേഷം കേരള നിയമസഭയിലേക്ക് നടന്ന 
പ്രഥമ തെരഞ്ഞടുപ്പില്‍ മണലൂര്‍ നിയ�ോജക 
മണ്ഡലത്തില്‍ നിന്നും നിയമസഭാംഗമായി.  
1957 ലെ കമ്മ്യൂണിസ്റ്റ് മന്ത്രിസഭയില്‍ വിദ്യാഭ്യാസം, 
സഹകരണം എന്നീ വകുപ്പുകളുടെ ചുമതല വഹിച്ചു. 
1970 ലെ പ�ൊതുതെരഞ്ഞെടുപ്പില്‍ നാലാം കേരള 
നിയമസഭയിലേക്ക് തൃശ്ശൂര്‍ മണ്ഡലത്തില്‍ നിന്നും 
വിജയിച്ച് നിയമസഭാംഗമായി. അദ്ധ്യാപകന്‍,  
സാഹിത്യ-സാംസ്‌കാരിക, രാഷ്ട്രീയ പ്രവര്‍ത്ത 
കന്‍ എന്നീ നിലകളില്‍ വ്യക്തിമുദ്ര പതിപ്പിച്ച 
പ്രൊഫ. ജ�ോസഫ് മുണ്ടശ്ശേരി 1977 ഒക്‌ട�ോബര്‍ 
25 ന് അന്തരിച്ചു.

കേരളത്തിലെ രാഷ്ട്രീയചരിത്രത്തില്‍ മുമ്പെ 
ങ്ങുമില്ലാത്ത വിധത്തിലുള്ള ഒരു ജനവിധി 

യിലൂടെ അധികാരത്തിലേറിയ സര്‍ക്കാര്‍ നൂറു 
ദിനങ്ങള്‍ പിന്നിട്ടിരിക്കുകയാണ്. കഴിഞ്ഞ ഇടതുപക്ഷ 
ജനാധിപത്യ മുന്നണി സര്‍ക്കാര്‍ തുടര്‍ന്നുവന്ന 
ജനകീയ ബദല്‍ നയങ്ങള്‍ക്കുള്ള അംഗീകാരമാ
യിരുന്നു ആ ജനവിധി. അതുക�ൊണ്ടു തന്നെ ആ 
നയങ്ങള്‍ക്ക് കൂടുതല്‍ കരുത്തുപകരുന്ന രീതിയില്‍ 
അടുത്ത ഘട്ടത്തിലേക്ക് കുതിക്കുവാന്‍ ഒരുങ്ങി 
നില്‍ക്കുകയാണ് നാം. ആ കുതിപ്പിന് കളമ�ൊരു
ക്കുവാനാണ് കഴിഞ്ഞ നൂറു ദിനങ്ങള്‍ സര്‍ക്കാര്‍ 
ഉപയ�ോഗിച്ചത്.
	വൈജ്ഞാ നിക സമ്പദ്ഘടനയായും 
നൂതനത്വ സമൂഹമായും കേരളത്തെ വാര്‍ത്തെ
ടുക്കുകയാണ് സര്‍ക്കാരിന്റെ ലക്ഷ്യം. അതില്‍ 
അറിവിന്റെ ഉത്പാദനത്തെ പ�ോലെ തന്നെ 
വിതരണവും പ്രാധാന്യം അര്‍ഹിക്കുന്നു. വിജ്ഞാ 
നത്തിന്റെ സാര്‍വ്വത്രിക ലഭ്യത ലക്ഷ്യംവച്ചു 
ക�ൊണ്ടാണ്  കഴിഞ്ഞ സര്‍ക്കാരിന്റെ കാലത്തു 
തന്നെ ഇന്റര്‍നെറ്റ് പൗരാവകാശമായി പ്രഖ്യാ
പിച്ചത്. ക�ോവിഡ് മഹാമാരിയുടെ കാലത്ത് 
ല�ോകത്തിന്റെ പലയിടങ്ങളിലുമുള്ള കുട്ടികള്‍ 
വിദ്യാഭ്യാസ ഭൂപടത്തില്‍ നിന്നും പുറംതള്ളപ്പെട്ടു 
പ�ോകുന്ന കാഴ്ച നാം  കണ്ടതാണ്. എന്നാല്‍ ഇവിടെ 
ഒരു കുട്ടിപ�ോലും അതിന് പുറത്തല്ല എന്നുറപ്പാക്കു
വാന്‍ കഴിഞ്ഞു എന്നതില്‍ നമുക്ക് അഭിമാനിക്കാം. 
അതിന് തുടര്‍ച്ചയേകാനായി സാര്‍വ്വത്രികമായി 
ഡിജിറ്റല്‍ പഠന�ോപകരണങ്ങള്‍ ഉറപ്പുവരു
ത്താനുള്ള ബദല്‍ മാതൃകയുമായി നാം മുന്നോട്ടു 
പ�ോകുകയാണ്. 
	 വികസനം എന്ന വാക്ക് പലപ്പോഴും മാത്സ
ര്യത്തിന്റെ ചിഹ്നമായാണ് അവതരിപ്പിക്കപ്പെടുന്നത്. 
സാമൂഹികവും സാമ്പത്തികവും വൈയക്തികവു
മായ വിവിധതലങ്ങളില്‍ മുന്നില്‍ നില്‍ക്കുന്നവര്‍ 
മാത്രമേ അതിന്റെ പരിഗണനയില്‍ വരുന്നുള്ളു. 
ഇതിന് ഒരു ബദല്‍ ആയാണ് കേരളവികസന 
ത്തിന്റെ ജനകീയ ബദല്‍ മാതൃക അവതരിപ്പിക്കപ്പെ
ട്ടത്. അത് മാത്സര്യത്തിനു പകരം പാരസ്പര്യത്തെ
യാണ് ഉയര്‍ത്തിപ്പിടിച്ചത്. ആ ആശയത്തിന്റെ അടി
സ്ഥാനത്തില്‍ പടുത്തുയര്‍ത്തപ്പെടുന്ന നവകേരളം 
സുസ്ഥിരവും വികസിതവും എല്ലാവരെയും ഉള്‍ക്കൊ
ള്ളുന്നതും ആയിരിക്കുമെന്ന് ഉറപ്പുവരുത്തുകയാണ്  
സര്‍ക്കാര്‍. അതിനായുള്ള നിലമ�ൊരുക്കാന്‍ 
കൂടിയാണ് നൂറുദിന കര്‍മ്മ പദ്ധതി ആവിഷ്‌കരിച്ച് 
നടപ്പാക്കുന്നത്.
	 ജൂണ്‍ 11 മുതല്‍ സെപ്തംബര്‍ 19 വരെയുള്ള 
കാലയളവിലാണ് കര്‍മ്മപരിപാടി വിഭാവനം ചെയ്തി 
രിക്കുന്നത്. ആര�ോഗ്യം, വിദ്യാഭ്യാസം, സാമൂഹ്യസു
രക്ഷ എന്നീ മേഖലകളില്‍ കേരളം കൈവരിച്ച 
നേട്ടങ്ങള്‍ മുന്നോട്ടുക�ൊണ്ടുപ�ോകുന്നതിനും നമ്മുടെ 
പ�ൊതുവികസനം ലക്ഷ്യം വച്ചുള്ള പരിപാടികള്‍ നട
പ്പാക്കുന്നതിനുമാണ് നൂറുദിന കര്‍മ്മ പദ്ധതിയില്‍ 
ഊന്നല്‍ നല്‍കിയിരിക്കുന്നത്. കൂടുതല്‍ ത�ൊഴില
വസരങ്ങള്‍ സൃഷ്ടിക്കുന്നതിനും ശാസ്ത്ര സാങ്കേതിക 
മേഖലയിലും നൈപുണ്യ വികസന രംഗത്തും മുന്നേറ്റം 
 കൈവരിക്കുന്നതിനും ഈ കര്‍മ്മ പദ്ധതിയിലൂടെ 
നടപ്പാക്കുന്ന 2,464.92 ക�ോടി രൂപയുടെ വിവിധ 
പദ്ധതികള്‍ സഹായകമാകും. 
	 ഇരുപത് ലക്ഷം അഭ്യസ്തവിദ്യര്‍ക്ക് ത�ൊഴി 
ലവസരങ്ങള്‍ പ്രദാനം ചെയ്യുന്ന സുപ്രധാന 
പദ്ധതിയുടെ രൂപരേഖ കെ-ഡിസ്‌കിന്റെ ആഭിമുഖ്യ
ത്തില്‍ പൂര്‍ത്തിയാക്കുകയാണ്. തദ്ദേശ സ്വയംഭരണ 
സ്ഥാപനങ്ങളുടെ തലത്തില്‍ 1000 ല്‍ 5 പേര്‍ക്ക് 
ത�ൊഴിലവസരങ്ങള്‍ സൃഷ്ടിക്കാനുള്ള പദ്ധതിയുടെ 
കരട് തദ്ദേശ സ്വയംഭരണ സ്ഥാപനങ്ങള്‍ തയ്യാറാ

ക്കുകയാണ്. വിവിധ വകുപ്പുകളുടെ കീഴില്‍ പ്രത്യക്ഷ
മായും പര�ോക്ഷമായും 77,350 ത�ൊഴിലവസരങ്ങള്‍ 
സൃഷ്ടിക്കാന്‍ ലക്ഷ്യമിട്ടിടത്ത് 57,049 ത�ൊഴിലവസ
രങ്ങള്‍ ആഗസ്റ്റ് 31 നകം സൃഷ്ടിച്ചുകഴിഞ്ഞു.
	 വൻ പ്രകൃതിദുരന്തങ്ങളെ നേരിട്ട നമ്മുടെ  
സംസ്ഥാനത്ത് ദുരന്താഘാത ശേഷിയുള്ള പശ്ചാ 
ത്തല സൗകര്യങ്ങള്‍ സമയബന്ധിതമായി സൃഷ്ടിക്കാ 
നായി രൂപപ്പെടുത്തിയ പദ്ധതിയാണ് റീബില്‍ഡ് 
കേരള ഇനിഷ്യേറ്റീവ്. അതിലൂടെ നൂറുദിന കര്‍മ്മ 
പദ്ധതിയുടെ ഭാഗമായി 945.35 ക�ോടി രൂപയുടെ 
ഒന്‍പത് റ�ോഡ് പ്രവൃത്തികളാണ് ആരംഭിക്കുന്നത്. 
അത�ോട�ൊപ്പം പ�ൊതുമരാമത്ത് വകുപ്പ് 1,519.57 
ക�ോടി രൂപയുടെ പദ്ധതികള്‍ പൂര്‍ത്തീകരിക്കുക
യാണ്.
	 ഭക്ഷ്യ സ്വയംപര്യാപ്തത എന്ന ലക്ഷ്യ 
ത്തോടെ 5,000 ഹെക്ടറില്‍ ഇതിന�ോടകം ജൈവ 
കൃഷി ആരംഭിച്ചിട്ടുണ്ട്. അത�ോട�ൊപ്പം 100 അര്‍ബന്‍  
സ്ട്രീറ്റ് മാര്‍ക്കറ്റുകളും 150 ഫാര്‍മേഴ്‌സ് പ്രൊഡ്യൂ 
സേഴ്‌സ് സംഘങ്ങളുടെ പ്രവര്‍ത്തനവും ആരംഭിക്കു
കയാണ്. വ്യവസായമേഖലയ്ക്ക് ഈ കര്‍മ്മപരിപാടി
യില്‍ പ്രത്യേകം ഊന്നല്‍ നല്‍കിയിട്ടുണ്ട്. വ്യവസായ 
സംരംഭകര്‍ക്ക് ഭൂമി ലീസില്‍ അനുവദിക്കാന്‍ 
സംസ്ഥാന തലത്തില്‍ ഏകീകൃത നയം പ്രഖ്യാപി
ക്കുകയാണ്. വിവിധ വകുപ്പുകള്‍ വ്യവസായ സ്ഥാപ
നങ്ങളില്‍ നടത്തുന്ന പരിശ�ോധനകള്‍ ഏക�ോപിപ്പി
ക്കാനായി ‘കെസിസ് ’ എന്ന ഏകീകൃത സംവിധാനം 
ഒരുക്കിയിട്ടുണ്ട്.
	 ഭൂരഹിതരില്ലാത്ത കേരളം എന്നത് ഈ 
സര്‍ക്കാരിന്റെ നയമാണ്. ആ ലക്ഷ്യം മുന്‍നിര്‍ത്തി 
12,000 പട്ടയങ്ങള്‍ ഈ കാലയളവില്‍ വിതരണം 
ചെയ്യുകയാണ്. ഭവനരഹിതരില്ലാത്ത സമൂഹം എന്ന  
ലക്ഷ്യം യാഥാര്‍ത്ഥ്യമാക്കാന്‍ ലൈഫ് മിഷന്‍ 10,000  
വീടുകള്‍ കൂടി പൂര്‍ത്തീകരിക്കുകയാണ്. പൂര്‍ത്തിയാ 
കാതെ കിടക്കുന്ന 1000 വീടുകളുടെ നിര്‍മ്മാണം 
പട്ടികജാതി വികസന വകുപ്പ് പൂര്‍ത്തീകരിക്കു
കയാണ്. 
	 സമാനതകളില്ലാത്ത മുന്നേറ്റം ക�ൊണ്ട് 
വിദ്യാഭ്യാസ രംഗത്തെ ല�ോകശ്രദ്ധയിലേക്ക് 
എത്തിക്കുവാന്‍ നമുക്ക് കഴിഞ്ഞു. ഇതിന്റെ തുടര്‍ച്ച
യെന്നവണ്ണം നൂറു ദിന കര്‍മ്മപദ്ധതിയിലും വിദ്യാ
ഭ്യാസരംഗത്തിന് കാര്യമായ പ്രാധാന്യം നല്‍കിയി
ട്ടുണ്ട്. കിഫ്ബി പദ്ധതിയിലുള്‍പ്പെടുത്തി നിര്‍മ്മാണം 
പൂര്‍ത്തിയാക്കിയ 5 ക�ോടി രൂപയുടെ 20 സ്‌കൂളുകളും 
3 ക�ോടി രൂപയുടെ 30 സ്‌കൂളുകളും പ്ലാന്‍ ഫണ്ട് 
മുഖേന നിര്‍മ്മാണം പൂര്‍ത്തിയായ 40 സ്‌കൂളുകളു
മടക്കം ആകെ 90 സ്‌കൂള്‍ കെട്ടിടങ്ങളാണ് ഈ 
ഘട്ടത്തില്‍ ഉദ്ഘാടനം ചെയ്യപ്പെടുന്നത്. 43 ഹയര്‍ 
സെക്കന്‍ഡറി ലാബുകളും 3 ലൈബ്രറികളും തയ്യാ
റാക്കുകയാണ്. ഇതിന�ൊക്കെ പുറമെ അദ്ധ്യാപ 
കര്‍ക്ക് കുട്ടികളുമായി നേരിട്ട് സംവദിക്കാന്‍ കഴിയുന്ന 
ഓണ്‍ലൈന്‍ ക്ലാസുകള്‍ യാഥാര്‍ത്ഥ്യമാക്കുക 
യാണ്. 
	 നമ്മുടെ സംസ്ഥാനവരുമാനത്തിന്റെ 
ഗണ്യമായ പങ്കു വഹിക്കുന്ന ഒരു മേഖലയാണ് 
ടൂറിസം മേഖല. ക�ോവിഡ് മഹാമാരി ഈ മേഖലയില്‍ 
ഏല്‍പ്പിച്ച ആഘാതം ചെറുതല്ല. അതുക�ൊണ്ടു 
തന്നെ ആ മേഖലയ്ക്ക് കര്‍മ്മ പദ്ധതിയില്‍ പ്രാധാന്യം 
നല്‍കിയിട്ടുണ്ട്. സംസ്ഥാനത്തെ ഹ�ോട്ടലുകളെയും 
റിസ�ോര്‍ട്ടുകളെയും ഉത്തരവാദിത്ത ടൂറിസം ക്ലാസി 
ഫിക്കേഷനില്‍ ക�ൊണ്ടുവരാനുള്ള നടപടികള്‍ 
ആഗസ്റ്റ് 31 നകം തന്നെ എടുത്തിട്ടുണ്ട്. ആലപ്പുഴ, 
മുസിരിസ്, ക�ൊടുങ്ങല്ലൂര്‍, ചേന്ദമംഗലം, തലശ്ശേരി 
എന്നിങ്ങനെ വിവിധ പൈതൃക ടൂറിസം പദ്ധതികളു
മായി ബന്ധപ്പെട്ട പുനരുദ്ധാരണ പ്രവര്‍ത്തനങ്ങള്‍ 
ഊര്‍ജ്ജിതപ്പെടുത്തിയിട്ടുണ്ട്. 

	 ക�ോവിഡ് മഹാമാരിയും മാറിവന്ന സാഹ 
ചര്യങ്ങളും പ്രവാസി സഹ�ോദരങ്ങളുടെ ജീവന�ോ 
പാധികളെ ബാധിച്ചിട്ടുണ്ട്. അതുക�ൊണ്ടു തന്നെ  
പ്രവാസികള്‍ക്കായി കാര്യക്ഷമമായ ഇടപെടലുകള്‍ 
നടത്തേണ്ടതുണ്ട്. മടങ്ങിവന്ന പ്രവാസികള്‍ക്കായി 
കെ.എസ്.ഐ.ഡി.സി വഴി 100 ക�ോടി രൂപയുടെ 
വായ്പാ പദ്ധതിയാണ് ആരംഭിക്കുന്നത്. ഒരു 
വ്യക്തിക്ക് 25 ലക്ഷം മുതല്‍ പരമാവധി 2 ക�ോടി 
വരെ വായ്പ ലഭ്യമാക്കുന്ന തരത്തിലാണ് പദ്ധതി 
വിഭാവനം ചെയ്തിരിക്കുന്നത്.
	 സാമ്പത്തിക സാമൂഹിക അസമത്വങ്ങള്‍  
ഇല്ലായ്മ ചെയ്യല്‍, പ്രകൃതി സൗഹൃദ വികസന 
പരിപ്രേക്ഷ്യം നടപ്പില്‍ വരുത്തല്‍, ആര�ോഗ്യക
രമായ നാഗരിക ജീവിതത്തിന് അനുയ�ോജ്യമാം
വിധം ആധുനിക ഖരമാലിന്യസംസ്‌കരണ രീതി 
അവലംബിക്കല്‍ എന്നിവയ്ക്ക് നൂറുദിന കര്‍മ്മ 
പദ്ധതിയിലൂടെ അതീവ ശ്രദ്ധ നല്‍കുകയാണ്. ഈ 
കര്‍മ്മപദ്ധതിയുടെ ഭാഗമായി 195 പദ്ധതികളാണ് 
വിഭാവനം ചെയ്തിരിക്കുന്നത്. ഇവയില്‍ എഴുപതു ശത 
മാനവും പൂര്‍ത്തിയാക്കിയിരിക്കുകയാണ്. ക�ോവിഡ് 
മഹാമാരി ഉണ്ടാക്കിയ പ്രതിസന്ധിയിലും പദ്ധതികള്‍ 
പൂര്‍ത്തീകരണത്തിലേക്ക് എത്തുന്നത് കേരളസമൂഹ
മെന്ന നിലയ്ക്കുള്ള നമ്മുടെ കൂട്ടായ ഇടപെടലുകള്‍ 
കാരണമാണ്. 
	 ക�ോവിഡ് വ്യാപനം ഇപ്പോഴും തുടരുന്ന  
സാഹചര്യത്തില്‍ പരമാവധി ആളുകള്‍ക്ക് 
വാക്‌സിന്‍ ലഭ്യമാക്കിക്കൊണ്ട് ജനങ്ങളുടെ 
ജീവനും ജീവന�ോപാധികളും  സംരക്ഷിക്കുന്നതി
നാണ് ഈ ഘട്ടത്തില്‍ പ്രാധാന്യം നല്‍കുന്നത്. 
സാമൂഹ്യനീതിയിലധിഷ്ഠിതമായതും എല്ലാവര്‍ക്കും 
ആത്മാഭിമാനത്തോടെ ജീവിക്കാന്‍ കഴിയുന്ന സാ
ഹചര്യമുള്ളതുമായ ഒന്നായാണ് നവകേരളത്തെ 
വിഭാവനം ചെയ്തിരിക്കുന്നത്. അതിനു സഹാ
യകരമാകുന്ന വിധത്തില്‍ ഈ സര്‍ക്കാരിന്റെ 
ആദ്യത്തെ മന്ത്രിസഭാ യ�ോഗത്തില്‍ തന്നെ 
തീരുമാനിച്ച അതിദാരിദ്ര്യ നിര്‍മ്മാര്‍ജ്ജനം,  
വാതില്‍പ്പടി സേവനം, സ്ത്രീകളുടെ ഗാര്‍ഹിക ജ�ോലി 
ഭാരം കുറയ്ക്കല്‍ എന്നിവ ഉടന്‍ തന്നെ പ്രാവര്‍ത്തി
കമാകും.
	 കാര്‍ഷിക, വ്യാവസായിക, ഐ.ടി., ടൂറിസം  
മേഖലകളില്‍ കേരളത്തിനുള്ള തനത് സാധ്യത 
കളെ പ്രയ�ോജനപ്പെടുത്തി ഉല്‍പ്പാദനം വര്‍ദ്ധിപ്പി
ക്കാനും തത്ഫലമായി സൃഷ്ടിക്കപ്പെടുന്ന അധിക 
വിഭവങ്ങളുടെ നീതിയുക്തമായ വിതരണം സാധ്യ 
മാക്കാനും സര്‍ക്കാര്‍ പ്രതിജ്ഞാബദ്ധമാണ്. അതിനു 
തകുന്ന പ്രവര്‍ത്തനങ്ങള്‍ക്കാണ് നൂറുദിന കര്‍മ്മ 
പദ്ധതിയിലൂടെ തുടക്കം കുറിച്ചിരിക്കുന്നത്. അവയി 
ലെല്ലാം കേരളത്തിലെ ജനങ്ങളുടെയാകെ അഭൂ
തപൂര്‍വ്വമായ പിന്തുണയാണ് ലഭ്യമായിക്കൊണ്ടി
രിക്കുന്നത്.
	സെ പ്റ്റംബര്‍ 19 ന് ശേഷം ഈ കര്‍മ്മ 
പദ്ധതിയുടെ കാര്യക്ഷമത സംബന്ധിച്ച് കൃത്യമായ 
അവല�ോകനം നടത്തി, പുതിയ മുന്നേറ്റത്തിലേക്കുള്ള 
പാത ഒരുക്കുവാന്‍ നമുക്കു കഴിയണം. അതിനായി 
നിയമസഭാ സാമാജികരുടേത് ഉള്‍പ്പെടെ പ�ൊതു
സമൂഹത്തിന്റെയാകെ സഹകരണം ഉണ്ടാകണം. 
തുടര്‍ന്നും ഒരുമിച്ചു നിന്നുക�ൊണ്ട് ല�ോകത്തിനു 
തന്നെ മാതൃകയാകുന്ന വിധത്തില്‍ ബദല്‍ നയ 
ങ്ങള്‍ നടപ്പാക്കി നമുക്ക് മുന്നേറാം.

